
SARRERA 

          
Ikasmaterial  honen  helburu  nagusia  Gizarte  eta  Komunikazio  Zientzietako 

lizentziaturetako ikasleei zuzendutako nazioarteko erakundeen inguruko erreferentzia 

idazlana  sortzea  da.  Halaber,  EHUMUN  euskaraz  garatu  ahal  izateko  oinarrizko 

materiala  sortzea du  xede, honekin Hezkuntzarako Laguntza Zerbitzuak  onartutako 

ECTS  irizpideen  araberako Nazioarteko Harremanak  irakasgaiko  Protokoloan  jasotako 

praktika  talde  guztietara  zabaltzea  ahalbidetuz.  Horrela,  Nazio  Batuek  lehenengoz 

euskaraz  jardun  ahal  izango  lukete,  simulazio  baten  bidez  ez  bada  ere.  Azkenik, 

etorkizunean  Nazioarteko  Harremanei  buruzko  eskuliburua  garatu  ahal  izateko 

lehenengo urratsak emateko balio nahi du.   

Ikasmaterialak  2  atal  nagusi  ditu:  teorikoa  eta  praktikoa.  Lehen  atalean, 

nazioarteko erakundeak ikuspuntu teoriko batetik aztertzen dira, Nazio Batuen kasuan 

enfasi  berezia  jarriz.  Atal  hau  4  unitatek  osatzen  dute.  Lehenengoan  nazioarteko 

erakundeei  buruzko  sarrera  orokorra  burutzen da,   globalizazio prozesutik  abiatuta. 

Gaur  egungo munduan  dagoen  nazioarteko  aktore  aniztasuna  jorratzen  da,   aktore 

mota nagusien inguruko oinarrizko azalpena eskainiz. Bigarren unitatean, nazioarteko 

erakundeen  gaian  bete‐betean  sartzen  da.  Hasteko,  hauen  sorreraren  arrazoiak  eta 

ezaugarriak  aztertzen  dira.  Gero,  nazioarteko  erregimenaren  ideiari  heltzen  zaio, 

nazioarteko  sisteman  ematen  diren  lankidetza  forma  ezberdinak  aztertuz. Ondoren, 

nazioarteko  erakundeen  sailkapena  eskaintzen da, eginkizun  eta ezaugarri komunak 

nabarmenduz. Nazio Batuak hizpide hartzen ditu hirugarren unitateak. Nazioarteko 

erakunde  nagusi  honen  jatorria,  printzipioak,  jarduera  alorrak  eta  erakunde‐egitura 

garatzen  dira.  Jarraian,  denboran  zehar  izandako  bilakaera  aztertzen  da,  egungo 

erreformaren  auzia mahai  gainean  jarriz. Azkenik,  laugarren  unitatea Nazio  Batuen 

funtzio  garrantzitsuenetan  zentratzen  da,  hots,  segurtasun  kolektiboa  eta  bakearen 

mantentzean 

Ikasmaterialaren  bigarren  zatiak  izaera  praktikoa  du. Atal  honetan  EHUMUN 

simulazioa burutu  ahal  izateko  zenbait  jardunbide gida  jorratzen dira. Hauekin bat, 

adibidezko kasu bat hartuta  (Ipar Korea eta ez‐ugaritze nuklearraren auzia),  ikasleek 

dagokien  herrialdeari  buruzko  role‐playinga  prestatu  ahal  izateko  ikasketa  gidak 

garatzen dira. Azkenik,  lana  errazteko hainbat dokumentu  eredu  eta adibide biltzen 

dira. 

1. Gaia 
  

Aktore Aniztasuna  
Mundu Globalean  

 
 

 
 
 
1.1. AKTORE ANIZTASUNAREN AURREAN  
  

XX. mendearen bigarren erdiaz geroztik nazioarteko sistema “aldaketa prozesu 

garrantzitsua”  1  jasaten  ari da. C. del Arenalek  aipatzen duen  eraldaketa hau  eragin 

duten osagaietariko bat estatuak etengabe nazioarteko harremanetako aktore bakarrak 

izateari utzi izana da. Gaur, haren nabarmentasuna oraindik eztabaidaezina bada ere,   

estatua  beste  aktore  bat  besterik  ez da  nazioarteko  sistemaren  elkarrekintza  sistema 

konplexuan.  Estatu‐nazioek  beren  subiranotasunaz  gaindi  dauden  kontuez 

arduratzeko  edo  solbatzeko adierazitako  ezgaitasunaren ondorioz  sortzen  joan diren 

beste aktore batzuekin partekatzen dute protagonismoa. 

Laburbilduz, “ez‐estatukoak diren aktoreek bilakera nabaria  izan dute bereziki 

Bigarren Mundu  Gerraz  geroztik,  nazioarteko  gizartean  gero  eta  paper  eta  funtzio 

                                                 
1 C. del ARENAL, “La nueva sociedad mundial y  las nuevas realidades  internacionales: Un reto para  la 
teoría y para la política”, Cursos de Derecho Internacional y Relaciones Internacionales de Vitoria Gasteiz 2001, 
2002, Leioa, UPV/EHUko Argitalpen Zerbitzua, 17‐86. orr. 

esanguratsu eta garrantzitsuagoak betez  […] Gaur, gizarte mundiala, haren egiturak, 

dinamikak  eta  elkarrekintzak,  ezin  dira  ulertu  nazioarteko  mailan  eragiten  duten 

enpresa‐taldeak  eta  enpresa  transnazionalak, Gobernukoz Kanpoko  Erakundeak  eta 

helmen  eta  izaera  ezberdinetako  giza  mugimenduak  aintzat  hartu  gabe”2.  

Interdependentzia hazkorra edo globalizazioa bezalako prozesuek asko  lagundu dute 

nazioarteko aktore berri hauen ugaltze prozesuan.  

Baina, aktore berri hauen karakterizazioari ekin aurretik, gakoa den galdera bati 

erantzun beharko genioke: zer da “nazioarteko aktore” bat? R. CALDUCHen arabera, 

“nazioarteko aktore bat nazioarteko gizarte zehatz baten dinamika eta egituraketarako 

aldez  aurretik  oinarrizkotzat  jotzen  diren  harremanetan  era  eraginkor  eta 

esanguratsuan eta erabaki eta ekintza unitate bezala parte hartzen duen giza talde oro 

da”3. Antzera,  E.  BARBEk  nazioarteko  aktorea  honela  definitu  behar  dela  uste  du: 

“nazioarteko  sistemaren  unitatea  (erakunde,  talde,  gizabanako),  bere  helburuak 

erdiestea  ahalbidetzen  dioten  bitartekoak  erabiltzeko  gaitasuna  duena,  sistemaren 

beste  aktore  batzuen  gainean  eragiteko  ahalmena  duena  eta  nolabaiteko  autonomia 

duena” 4 . 

Aurreko  definizioen  arabera,  nazioarteko  aktoretzat  jo  beharko  genituzke 

nazioarteko mailan jarduteko asmoa eta horretarako nahikoa bitartekoak dituzten, 

eta honela egitean beste aktore edo nazioarteko sistemaren elkarrekintza sektoreren 

batean gainean eragina duten erakundeak, korporazioak edo gizabanakoak.  

Begibistakoa da arestian zehaztutako aterki kontzeptualaren barruan osagai asko 

sar daitezkeela. Ez da arraroa, beraz, disziplinak tipologia edo sailkapen tresna multzo 

handia  garatu  izana.  Hauek  aktore  ezberdinak  ezaugarri  komunen  arabera 

multzokatzen  saiatzen dira, nazioarteko  jokoko parte‐hartzaileen unibertsoa nolabait 

ordenatuz.  

Baliteke  antolaketarik  oinarrizkoena  aktoreen  izaerarekin  harremana  duena 

izatea. Sailkapen hau aurrez  lurralde‐oinarriko nazioarteko aktoreak eta nazioarteko aktore 

funtzionalak bereizteko erabilgarria izan daiteke. 

Lehenengoen  existentzia  eta  jarduerak  lurralde‐espazio  edo  espazio 

geografikoaren  menperatze  eraginkorrarekin  erlazionatuta  daude.  Honela,  beren 

                                                 
2 Ibid. 
3 R. CALDUCH, Relaciones Internacionales, Madril, Ediciones Ciencias Sociales, 1991. 
4 E. BARBÉ, Relaciones Internacionales, 3. arg., Madril, Tecnos, 2007, 153. orr. 

nazioarteko  jarduera  gaitasuna  ematen  duen  oinarrizko  osagaia menderatzen  duten 

espazio geografikoa da. Zalantzarik gabe, lurralde‐aktore garrantzitsuena estatua da. 

Bestetik,  aktore  funtzionalek  sistemaren  biziraupenerako  oinarrizkoak  diren 

funtzio edo zereginak burutzen dituzte, funtzio hauek gertatzen diren eremu espaziala 

kontuan  hartu  gabe  eta  beren  ahalmen  funtzionalak  lurralde  zehatz  baten 

menperatzearen esku egon gabe. 

Bigarren sailkapen bat aktoreen nazioarteko garrantzia hartuko  luke kontuan. 

Irizpide  honen  arabera,  nazioarteko  aktoreak  lehen mailako  aktore  eta  bigarren mailako 

aktoretan  bereizten  dira.  Lehenengoen  artean  estatuak  sartzen  dira  eta,  noizbehinka, 

Nazioarteko  Erakunde  batzuk. Nolabaiteko  nazioarteko  jarduera  duten  gainontzeko 

giza taldeak bigarren kategorian gelditzen dira.  

Bi dira estatuak lehen mailako aktoretzat jotzeko arrazoiak. Lehenik, gainontzeko 

aktoreen  aldean,  estatuak  erdiguneko  kokapen  pribilegiatu  eta  ordezkaezina  du, 

nazioarteko  testuinguruan botere harremanak menperatzen baititu. Bigarren arrazoia 

lehenengoaren  ondorio  zuzena  da.  Nazioarteko  harremanetan  duten  erdiguneko 

kokapena  dela  eta,  estatuak  beren  eremu  juridiko,  politiko,  ekonomiko  eta 

lurraldezkoaren  babesean  jaio  eta  garatzen  diren  giza  taldeen  nazioarteko 

protagonismoaren  artekari  bihurtzen  dira.  Estatuak  talde  boteretsuenak  izanik,  bai 

barne bai nazioarteko mailan, gainontzeko  taldeek soilik  jardun ahal  izango dute era 

esanguratsuan nazioarteko  testuinguruan aktore estatalak baimentzen duten heinean, 

eta betiere haiek ezarritako bideen barruan. Era honetan, estatuaren menpeko aktore 

bihurtzen  dira,  eta  beraz  bigarren  mailakoak  dira  haiekin  alderatuta.  Ez  dago 

zalantzarik  sailkapen  hau  nazioarteko  sistemaren  ikuspegi  klasikoan  duela  jatorria. 

Ikuspegi horren arabera, nazioarteko harremanetako oinarrizko aktoreak estatuak dira 

eta,  ondorioz,  gainontzeko  aktoreek  estatuen  interes  politiko,  ekonomiko  edota 

sozialak erdiesteko tresna‐funtzioa betetzen dute. 

Hirugarren  sailkapena,  gure  alorrean  agian  erabilitakoenetako  bat  dena,  M. 

MERLEk5  aurkeztutakoa da.  Sailkapen  honek  aurrekoak  baino  konplexutasun maila 

handiagoa du. Merle nazioarteko aktoreari buruzko definizio zabal batetik abiatzen da, 

zeinen arabera nazioarteko harremanen esparruan  funtzio  soziala burutzeko gai den 

edozein  aginte,  erakunde,  talde  edo  baita  gizabanako  ere  nazioarteko  aktoretzat  jo 

behar den. Definizio honi jarraiki egileak hurrengo aktore hauek bereizten ditu:  

 
                                                 
5 M. MERLE, Sociología de las Relaciones Internacionales, op. cit. 

1. Estatuak,  egilearen  arabera  sistemaren  aktore  nagusiak  direnak,  honek 

estatukoak ez diren beste aktoreen existentzia ukatzen ez duen arren. 

2. Gobernuarteko Erakundeak.  Estatuek sortutako edo bultzatutakoak izan arren, 

autonomia marjin nahikoa lortu duten nazioarteko aktoreak dira. 

3. Indar  transnazionalak.  Azken  kategoria  honetan  Gobernuz  Kanpoko 

Erakundeak  (baita Gobernukoak  ez  diren  Erakundeak  deituak  ere),  Enpresa 

multinazionalak  eta  Nazioarteko  Iritzi  Publikoa  leudeke.  Beraz,  izen  honen 

pean funtzio ezberdinak hartzen dituen eta gainontzekoen gainean nolabaiteko 

eragina duten ekimen pribatu ezberdinetatik etorritako aktore kopuru handia 

elkartzen da. 

 

Azkenik,  laugarren  sailkapena  nazioarteko  aktoreen  tipologia  ezartzeko 

sailkapenen artean sakonena  izateagatik nabarmentzen da. R. W. MANSBACH, Y. H. 

FERGUSON  eta D.  E.  LAMPERTek  egina6,  1940.  hamarkadaren  amaieran  eta  1970. 

hamarkadaren  hasieran  estatukoak  ez  diren  aktoreek  nazioarteko  harremanetan 

izandako  parte‐hartzeari  buruzko  ikerketa  baten  ondorioa  da.  Egileek  sei  aktore 

kategoria bereiztu zituzten, bi multzotan elkartuta: 

Lehen  multzoak  aktore  publiko  edo  gobernuzkoak  bilduko  lituzke,  hiru 

kategoriatan bereiztuta: 

 

1. Estatuak; 

2. Gobernuko Aktore Interestatalak edo Gobernuarteko edo Nazioarteko Erakundeak;  

3. Gobernuko Aktore Ez‐zentralak, Eskualde‐gobernuak edo Gobernu Ez‐zentralak eta 

Tokiko Gobernuak biltzen dituena. 

 

Bigarren multzoak aktore pribatuak edo gobernuz kanpokoak bilduko lituzke, 

hiru kategoriatan bereiztuta: 

 

1. Gobernuz Kanpoko Aktore  Interestatalak  edo  indar  transnazionalak,  nazioarteko 

Gobernuz  Kanpoko  Erakundeak  edo  enpresa  multinazional  edo 

transnazionalak bezala; 

                                                 
6 R. W. MANSBACH, Y. H. FERGUSON eta D. E. LAMPERT, The Web of World Politics, Englewood Cliffs, 
Prentice‐Hall, 1976. 

2. Estatuen barneko gobernuz kanpoko aktoreak, estatu‐eremuko erakunde pribatuak 

direnak (alderdi politikoak, sindikatuak, elkarteak, fundazioak…); 

3. Gizabanakoak,  politika,  zientzia  edo  kultur‐eremuetan  entzutetsuak  diren 

pertsonak, era autonomoan jardun ahal dutenak nazioarteko espazioan eragina 

izanez. 

 

Aurkeztutako sailkapenetan posiblea da errepikapen batzuk antzematea; hauek 

egungo  nazioarteko  aktore  garrantzitsuenak  zeintzuk  diren  ezartzeko  erabilgarriak 

izan  daitezke.  Ezbairik  gabe,  aktore  guztien  jarduerek  ez  dute  lortzen  nazioarteko 

harremanetan  eragin  bera  izatea.  Ikasmaterial  honen  helburua  ez  da  nazioarteko 

aktoreen  unibertsoaren  deskribapen  zehatza  egitea  ere  ez.  Hori  dela  eta,  bakarrik 

ondorio  nabariagoak  dituzten  aktoreetan  kontzentratuko  gara.  Irizpide  hau  lehen 

aztertutako  sailkapenen barruan  egoteak babesten du. Honela, bada,  jarraian  ekingo 

diogun azterketa Nazioarteko Erakunde, Gobernuz Kanpoko Erakunde eta Enpresa 

Multinazionaletan zentratuko da. Aipatu beharra dago estatua azterketa honetatik at 

gelditzen  dela  aldez  aurretik  ikasgaiaren  gai‐zerrendaren  lehenengo  atalean  ikasi 

baitzen.  Bestetik,  Nazioarteko  Erakundeei  arreta  berezia  eskainiko  zaie  hurrengo 

gaian, hortaz honako honetan aurreko definizio bat besterik ez dugu emango. 

 

 

1.2. NAZIOARTEKO ERAKUNDEAK 
 

Ikuspegi  juridiko batetik, R. RODRIGUEZ CARRIONek Nazioarteko Erakundea 

zera  dela  azpimarratzen  du:  “haien  artean  burututako  itun  baten  bidez  ezarritako 

estatu  talde bat, zeinean  itun horrek Erakundea  sortzen duen, organo komunak eta 

hartutako helburuak erdiesteko esleitutako eskumenak ezarriz” 7.   

Bestetik,  nazioarteko  erakundearen  inguruko  definizio  unibertsala  egiteko 

saiakerak aztertu eta gero, E. BARBEk honela agertzen du bere iritzia: “Esan genezake 

Nazioarteko Erakundea hiru edo estatu gehiagok nazioarteko hitzarmen baten bidez 

ezarritako  estatu  elkarketa  dela,  helburu  komunak  bilatzea  xede  duena  eta  estatu 

                                                 
7 A. RODRIGUEZ CARRIÓN, Lecciones de Derecho Internacional Público, 5ª arg., Madril, Tecnos, 2004,  114‐
115. orr. 

kideengandik  independienteak  diren  organo  iraunkor  eta  propioak  dituen  egitura 

instituzionala duena” 8. 

Beraz,  eta  aurreko  definizioaren  arabera,  nazioarteko  erakundeak  estatuek 

sortutako  erakunde  guztiak  direla  joko  dugu,  hau  da,  gobernu‐oinarria  duten 

erakundeak. Ondorioz,  galdetu  beharko  genuke  zeintzuk  izan  ziren  hasiera  batean 

estatuak erakunde hauek sortzeko beharra  ikustera eraman zuten arrazoiak. Ezbairik 

gabe, aurreko definizioaren berrikuspen adiak kontu hau argintzen laguntzen du. 

Zentzu  honetan, M.  DIAZ  DE  VELASCOk  azaltzen  du  estatuak  laster  jabetu 

zirela  beren  arazoetako  asko  ezin  zirela  solbatu  eremu  estatalean  eta  konponbideak 

haien  arteko  lankidetza  eskatzen  zuela.  Posta‐zirkulazioa,  telekomunikazioak, 

trenbidea, ibai‐ edo itsas‐nabigazioa edo nazioarteko merkataritza bezalako eguneroko 

bizitzako  eremu  askok  estatuen  mugak  gainditzen  dituzte  eta  alde  biko  akordio 

klasikoetatik haratago dagoen jarduera adostua eskatzen dute. 

Bestetik,  nazioarteko  bizitzaren  konplexutasunaren  hazkundea,  neurri  handi 

batean  estatu  kopuruak  eraginda, denboran  zehar  interes  kolektiboak  sorrarazi ditu 

bakea, garapena edo  ingurugiroa bezalako mundu mailako arazoen aurrean. Helmen 

globaleko gai hauei nekez ekin ahal izango litzaieke estatuaren perspektiba klasikotik9. 

Honela, E. BARBEk azpimarratzen duen bezala, “antolaketaren ideia nazioarteko 

sistemaren  izaeran  bertan  dago  eta,  azken  hamarkadetan,  antolaketa  horren 

adierazpenetako  bat Nazioarteko  Erakundeen  ugaltzea  izan  da,  hain  zuzen  ere”  10. 

Prozesu  honek  XXI.  mendean  izaera  globala  lortu  du.  Zalantzarik  gabe,  egungo 

munduan nazioarteko Erakundeak  lehen mailako aktore bihurtu dira. Hori dela  eta, 

ikasmaterial  honen  hurrengo  gaian  haien  sorreraren  zergati  sakonen  jatorria 

aurkeztuko dugu. Era berean,  ikuspuntu  teorikotik, nazioarteko  erregimenaren  ideia 

aztertuko  dugu,  nazioarteko  erakundeen  azterketarekin  harreman  estua  baitu. 

Azkenik, nazioarteko erakundeen sailkapen bat eskainiko dugu eta beren  funtzio eta 

ezaugarri komunak deskribatuko ditugu.  

 

 

 

 

                                                 
8 E. BARBÉ, Relaciones Internacionales, op. cit., 192. orr. 
9 M. DIEZ DE VELASCO, Organizaciones Internacionales, 13.  arg., Tecnos, Madril, 2003, 38. orr. 
10 E. BARBÉ, Relaciones Internacionales, op. cit., 190. orr. 

1.3. ENPRESA MULTINAZIONALAK 
 

Egun enpresa multinazionalek protagonismo nabaria dute batez ere nazioarteko 

harremanetako  egituraketa  ekonomikoan.  Aurrapen  zientifikoek  eta  informazio  eta 

komunikazioaren  teknologia berrien garapenak, globalizazioa eta  transnazionalizazio 

ekonomikoa  bezalako  prozesu  sakonekin  batera,  enpresa  multinazionalen 

sendotzerako haztegi  ideala  sortu dute,  garrantzi  eztabaidaezinezko  aktore  bihurtuz 

gaur  egun.  Ezbairik  gabe,  enpresa  multinazionalak  –  korporazio  edo  enpresa 

transnazionalak ere deituak – “Bigarren Mundu gerraren ostean sortutako nazioarteko 

sistemaren bizitzan lehen mailako fenomenoa dira” 11. 

Enpresa multinazionalari  buruzko definizio  sinple  bat  F. GRANELLek  ematen 

duena  dugu.  Honen  arabera,  “enpresa  multinazionalak  kudeaketa  batasun 

mundialaren  pean  herrialde  askotan  interesak  dituzten  eta  jarduten  dutenak  dira, 

horietako  bakoitzaren  baldintza  ekonomiko,  sozial  eta  legaletara  egokituz  beren 

etekinen maximizazioa eta beren mundo mailako potentzialitateen defentsarik hobea 

lortzeko” 12.  

Arretaz  aztertzen  badugu  aurreko definizioa,  lehenik  eta  behin  ikus dezakegu 

“multinazional”  kalifikatzailea  hainbat  herrialdetan  jarduten  duten  enpreseetarako 

gorde behar dela. Enpresen atzerriko filialek helburu hauek dituzte: 

 

a. Ekoizpen kostuak murriztea, errentagarriagoak diren zerga‐, giza eta geografia 

baldintzei atekina ateraz 

b. Enpresaren jarduerak sektorialki dibertsifikatzea, beren etekina maximizatu eta 

arriskuak ekoizpen mota ezberdinen artean banatzearren. 

 

Bestetik, esan beharra dago nahiz eta egia den enpresa transnazionalek jarraitzen 

dutela sustrai estatal argiak izanik, mundu ekonomikoa sartuta dagoen makrofusio eta 

aliantzen  prozesu  bizkorrak  iradokitzen  du  etorkizun  hurbilean  sustrai  horiek 

progresiboki  ahultzen  joango  direla,  azken  buruan  desagertuz.  Honela,  aktore 

transnazionalak  beren  erreferente  estatal  eta  lurraldekoetatik  bereizten  dituen 

                                                 
11 Ibid., 229. orr. 
12 E. BARBEn aipatua, op. cit., 229. orr. 

globalizazioaren  logika  gizarte  mundial  berriaren  konfigurazio  prozesuan  eragin 

erabakiorrak izaten ari da13. 

E.  BARBEk  nabarmentzen  duen  bezala,  enpresa  transnazionalen  hazkunde 

kualitatibo  eta  kuantitatiboak  nazioarteko  sistema  osoari  eragin  dio.  Azken 

hamarkadetan  eskuratutako  hazkunde  ekonomiko  eta  nazioarteko  merkatzaritzako 

mailak enpresa transnazionalak arduradun zuzenak diren ekoizpenaren mundializazio 

estrategia  bati  lotuta  daude.  Begibistakoa  da  hauek  nazioarteko  mailako  prozesu 

ekonomiko eta finantzarietan beren eragina areagotzea lortu dutela. Aditu ezberdinek 

aspalditik  multinazionalek  estatuek  beren  ekonomia  nazionalen  gainean  burutzen 

duten  kontrola  desafiatzen  duten  aktore  bezala  jokatzen  duten  paperaz  ohartarazi 

dute. Eta areago, “beren kontu politikoak, edo mundu ekonomian birbanaketa  tresna 

negatibo (Ipar‐Hegoaren arteko desoreken hazkundea)” bezala  jokatzen duten errolaz 

ere, zeren eta horietako gehienek Iparreko herrialde garatuetan baitute jatorria14.  

 
 
1.4. GOBERNUZ KANPOKO ERAKUNDEAK 
 

Gobernukoak  ez  diren  aktoreen  ugaltze  fenomenoaren  baitan  Gobernuz 

Kanpoko Erakunde ‐ edo Gobernukoak ez diren Erakunde – (GKE) delakoen garapena 

ere  nabarmentzekoa  da.  Hauek  gizarte  mundialean  mota  guztietako  funtzio 

garrantzitsuak  betetzen  hasi  dira,  funtzio  humanitarioetatik  hasita  funtzio 

ekologikoetaraino, kirol‐funtzioetatik pasatuz. Honekin nazioarteko dinamika berriak 

zabaldu  dituzte,  estatuak  gero  eta  ugariagoak  diren  nazioarteko  arazoetan  bakarrik 

edo haiekiko elkarlanean jardutera behartuz. Gobernuz Kanpoko Erakundeak gero eta 

indar handiagoz bat‐batean sartu dira orain arte estatuaren alor esklusiboak zirenetan 

edota  estatuek  hartu  nahi  edo  ezin  duten  alorretan.  Beraz,  haien  azken  urteetako 

garapena eta bizitasuna nazioarteko mailako elkartruke eta komunikazioen hazkunde 

azkarra dakarte berekin, baina baita badira ez estatuak, ezta nazioarteko erakundeak 

ere asetzeko gai ez diren behar batzuen existentziaren froga ere. 

Mundu‐Bankuaren arabera, GKEen aniztasuna definizio simple batetik haratago 

doa.  Humanitarismo  arloan  jarduten  duten  eta  gobernuetatik  bereizita  dauden 

                                                 
13 C. del ARENAL, “La nueva sociedad mundial y las nuevas realidades internacionales: Un reto para la 
teoría y para la política”, op. cit., 63. orr. 
14 E. BARBE, op. cit., 232. orr. 

pertsona  talde  eta  erakundeak  barne  hartzen  ditu. Hegoko  giza  taldeez  arduratzen 

diren  Iparreko herrialdeen agentzia pribatuak direla esan genezake, erregio edo  toki‐

mailan antolatuta egonik. Definizio horrek nazioarteko mailan kapital pribatua biltzen 

duten,  jakiak  banatzen  dituzten  eta  sendien  bizitza  eta  komunitateen  antolaketa 

planifikatzen duten  erakundeak barne hartzen ditu. Baina baita politika publikoetan 

eragiteko   hausnarketa  eta  eztabaida bultzatzen duten hiritar  taldeen  lana  ere barne 

hartzen ditu. 

Aurreko  ikuspegiaren  arabera,  gobernuz  kanpoko  erakundeak  (GKE)  “ez‐

irabazizko  helburuak  erdiestea  xedea  duen  herrialde  ezberdinetako  partikularrek 

era iraunkorrean osatutako talde, elkarte edo mugimendu oro” 15 direla esan genezake. 

Lehen  aipatzen  genuen  nazioarteko  protagonismoa  ez  da  bakarrik  nabari 

haietako batzuek zenbait nazioarteko erakundetan duten kontsulta‐estatusean, baizik 

eta  baita  nazioarteko  gatazketan  jokatzen  duten  errolean  eta  zenbait  nazioarteko 

dinamika  eta  ekimenei  ematen  dieten  bultzadan  ere  –  hala  nola,  ingurugiroaren 

babesa, garapenerako lankidetza eta zuzenbide humanitarioaren alorretan16.  

 

 

1.5. ESTATU AZPIKO ERAKUNDEAK 
 

Gai honen azken atalean estatu azpiko erakundeak aztertuko ditugu nazioarteko 

aktore  lez.  Lehen  zatian  aipatzen  genituen  nazioarteko  aktoreen  sailkapen 

ezberdinetara  joz,  “estatu  azpiko  erakundeak”  kategoria  R. W. MANSBACH,  Y. H. 

FERGUSON  eta D. E. LAMPERTen proposamenean  ondo  jasota gelditzen dela  esan 

dezakegu.  Zentzu  honetan,  A.  UGALDEk  aipatzen  du  proposamen  honek 

azpimarratzen dituela “erakunde mota honen oinarrizko hiru osagaiak:  1) nazioarteko 

aktore  izaera;  2)  zenbait  ahalmen,  botere  eta  eskumenak  dituzten  gobernu  izaera 

(gobernukoak);  eta  3)  estatuko  administrazio  zentralaren  ezberdina  den  tarteko 

administrazioen kokapen politiko‐instituzionala (ez zentralak)” 17. 

Nazioarteko  aktore  berri  hauen  jatorria  estatuen  boterearen  deszentralizazio 

prozesuan  kokatu  behar  da.  Zentzu  honetan,  gobernu  azpiko  erakundeak  estatuek 
                                                 
15 M. MERLE, Sociología de las Relaciones Internacionales, op. cit., 413. orr. 
16 C. del ARENAL, op. cit. 
17 A. UGALDEk Gobernuko Aktore Ez‐Zentralak (GAEZ) terminoa erabiltzen du. Ñabardura aldea aintzat 
hartzen badugu ere, gu estatu azpiko erakundeez arituko gara. Vid. A. UGALDE, “La acción exterior de 
los Actores Gubernamentales No Centrales: Un fenómeno creciente y de alcance mundial”, Politika. Revista 
de Ciencias Sociales, 2. zbk., 2006, 118. orr. 

beren  lurraldearen  barruan  dauden  unitate  politikoen  alde  burututako  eskumenen 

lagapenaren ondorioa dira. Bistakoa da estatu azpiko erakunde horiek oso bereizgarri 

ezberdinak  dituztela  lurralde,  populazio,  ekonomia,  politika  edo  kultur‐ezaugarriei 

dagokienez. Hartutako eskumenenen garrantzia eta nazioarteko mailan proiektatzeko 

borondatea ere aldatzen dira asko batetik bestera. 

Neurri  handi  batean  ezberdintasun  hauek  estatuen  barne  egituren 

aniztasunarekin  (sistema  federalak,  erregionalak,  deszentralizazio  politiko  edo 

administratiboa…)  erlazionatuta  daude.  Irizpide  honen  arabera,  estatu  azpiko 

erakundearen  barruan  erregioak,  lurralde‐kolektibitateak,  erakunde  azpiestatalak, 

erakunde  infraestatalak,  estatu  ez‐subirauak,  lurralde‐mesogobernuak, 

mesoerkidegoak, besteak beste, sartuta leudeke. 

Estatu  azpiko  erakundeen  nazioarteko  proiekzioaren  inguruan,  A. UGALDEk 

aipatzen du “hazkunde etengabea izaten ari d[el]a, segur aski etorkizunean  jarraituko 

duena”18. Alde  batetik,  hedapen  hau  kuantitatiboa  da,  parte  hartzen  duten  latitude 

ezberdinetako herrialdeetako gobernu ez‐zentralen kopurua gero eta handiagoa baita. 

Beraz,  jadanik  ez  da  fenomeno  europarra  (lander  alemaniar  eta  austriarrak,  estatu 

espainiarreko  erkidego  autonomoak,  erregio  italiar  eta  frantziarrak...)  edo  tradizioa 

duten  estatuetako  lurralde‐erakundeena  (probintzia  kanadiarrak,  Estatu  Batuetako 

estatu federatuak, estatu australiarrak…). Aitzitik, gero eta gehiago aurkitzen da beste 

testuinguru  batzuetan,  hala  nola  prefektura  japoniar,  erregio  txinatar,  probintzia 

indonesiar,  estatu  indiar,  probintzia  hegoafrikar,  estatu  mexikar,  estatu  brasildar, 

erregio txiletar, departamendu kolonbiar edo probintzia argentinarren kasuan. 

Fenomeno  azpiestatalaren  adierazpen  hauek  guztiek  gero  eta  gehiago  parte 

hartzen  dute  bigarren mailako  politikan  edo  “behe‐politika”  delakoan  (low  politics), 

hau da, merkatarirza, ingurugiro, ekonomia, teknologia edo kultur‐harremanetan, “goi 

politika”ren  esparruan  (high  politics)  –  izaera  diplomatiko‐estrategiko,  defensa  eta 

segurtasun harremanak – sartu gabe. 

M. KEATINGek  estatu  azpiko  aktoreek  erakusten  dituzten  hiru motibazio  eta 

helburu  bilaketa multzo  bereizten ditu. Lehenik,  zio  ekonomikoak daude,  erakunde 

hauek globalizazio eta nazioarteko erregimenen markoan  jardun behar baitute. Beren 

ezaugarrien  arabera  (tamaina,  egitura  ekonomikoa,  ekoizpen mota…)  ekonomiaren 

internazionalizazioa,  modernizazio  teknologikoa,  azpiegituren  hobekuntza,  eta 

abarreko  helburuak  lortzeko  planak  diseinatzen  dira.  Bigarrenik,  izaera  politiko‐
                                                 
18 Ibid. 

instituzionaleko zioak existitzen dira, batez ere nortasun propioa erakusten duen – eta 

batzuetan  nazio  bezala  ere  aldarrikatzen  duen  –  biztanlegoa  duten  lurraldeetako 

erakunde  azpiestataletan.  Keatingen  arabera,  egoera  honetan,  zeinean  dauden 

“nortasun  nazional  bereizi  sentimendua  eta  nazio  eraikuntza  proiektu  bat”,  kanpo 

proiekzioa  “kualitatiboki  ezberdina  da  zio  funtzionalek  motibatzen  duten  kasuen 

aldean”. Eta, hirugarrenik, baditugu hizkuntz eta kultura bereiziak dituzten  tokietan 

dauden zio kulturalak, zeren eta antzeko arazoak dituzten solaskideekin esperientziak 

elkartrukatzea eta estatuen eta nazioarteko erakundeen aurrean kultura eta hizkuntza 

defendatzeko jarrerak adostea ahalbidetzen baitute19.    

 

                                                 
19  A.  UGALDEk  aipatua,  op.  cit.  M.  KEATING,  “Regiones  y  asuntos  internacionales:  motivos, 
oportunidades y estrategias” en F. ALDECOA, F. eta M. KEATING,  (Arg.), Paradiplomacia:  las  relaciones 
internacionales de las regiones, Madril, Marcial Pons, 2001, 11‐28. orr. 

2. GAIA 

 
Nazioarteko Erakundeak: 

Lankidetza eta Nazioarteko Erregimenak 
 
 

 
 
 
2.1. SORRERAREN ARRAZOIAK 
 

Aurreko  gaian  aipatu  den  bezala,  gaur  egun  nazioarteko  erakundeak  lehen 

mailako  nazioarteko  aktoreak  dira  nazioarteko  sisteman,  zalantzarik  gabe.  Bigarren 

Mundu Gerraren amaieraz geroztik nazioarteko erakundeak ugaldu eta dibertsifikatu 

egin dira XX. mendearen globalizazioa, elkardependentzia edo  integrazio ekonomiko 

eta politikoa bezalako beste berezko prozesu batzuekin batera.  

Nazioarteko  erakundeen  mundu  mailako  hedapenak  aspaldiko  garaietatik 

existitzen direla pentsarazi  ahal  izango  liguke. Hala  eta guztiz  ere, A. RODRIGUEZ 

CARRIONek  ondo  zehazten  duen  bezala,  nazioarteko  erakundeek  askoz  aurrekari 

gertuagoak  dituzte.  Bakarrik  XIX.  mendearen  erditik  aurrera  “estatuak  arazo 

komunetarako konponbide kolektibo instituzionalizatuak bultzatzen hasten dira” 20. C. 

                                                 
20 A. RODRIGUEZ CARRIÓN, Lecciones de Derecho Internacional Público, op. cit., 114. orr. 

ARCHERren arabera, agerpen berantiar honen zioa nazioarteko erakundeak sortzeko 

aurre‐betekizun batzuen existentziaren beharra da. Lehenik, estatu subirauen sistema 

nahiko  egonkorra  egon  behar  da,  hau  da,  estatuek  nazioarteko  sisteman  unitate 

politiko  independiente  bezala  jardun  behar  dute.  Halaber,  haien  artean  harreman 

dezente  egon  behar  dira. Unitate  independienteen  koexistentziak  arazo  sorta  baten 

(ekonomikoak,  komertzialak,  politikoak…)  identifikazioa  ahalbidetuko  du.  Arazo 

horiek  kudeatzeko  beharrak  estatuen  arteko  harremanak  arautuko  dituzten  tresna 

institutzional egonkor eta metodo sistematikoen sorrera eragingo du21. 

Honela,  bada,  nazioarteko  erakundeen  jatorria  gerra  napoleondar  eta  Lehen 

Mundu Gerraren arteko  epe historikoan kokatu ahal  izango  litzateke. Bake erlatiboa 

ezaugarri  izan  zuen  epe  honek,  aurrerakuntza  zientifiko  eta  teknikoarekin  batera, 

lehen  nazioarteko  erakundeen  agerpenerako  beharrezko  baldintzak  sortu  zituen22. 

1815tik  1914ra  arte  bi  fenomenok  ahalbidetuko  zuten  lehen  nazioarteko  erakunde 

modernoen  sorrera:  lehen  Nazioarteko  Konferentzien  burutzea  eta  erakunde 

iraunkorren ezarpena. 

Lehenak  “diplomazia  parlamentari”  delakoaren  garapena  eta  “itun 

aldeaniztuna”ren  erabilera  nazioarteko  helmeneko  tresna  juridiko  bezala  ahalbidetu 

zituen.  Horren  adibidea  1899n  eta  1907n  burututako  Hagako  Bake  Konferentziak 

ditugu. Hauetan lehen nazioarteko erakunde jurisdikzionala diseinatuko da, Arbitraje‐

Epaimahai Iraunkorra. 

Aipatzen genuen bigarren osagaia egitura instituzional iraunkorren ezarpena da. 

Nahiz  eta  nazioarteko  konferentziek  era  bikainean  lagundu  zuten  estatuen  arteko 

adostasun  mekanismoak  ezartzen,  ez  zuten  barne  egituren,  gobernu  organo 

independiente  eta  eskudun,  erabakitze‐,  kontrol  eta  betearazte‐botereen  sorrerarako 

formularik eman. Nazioarteko batasun administratiboak  izaera honetako nazioarteko 

erakunderik  lehenengoak  dira. Nazioarteko  Batasun  Telegrafikoa  (1865)  edo  Posta‐

Batasuna  (1874)  era  iraunkor  eta  instituzionalizatuan  sektore  tekniko  zehatzen 

inguruko estatuen lankidetza bideratzen jardun zuten. 

Hortaz,  lankidetza  aldeaniztun  eta  barne  egituren  sorrerako  aurrerapen  hauek 

Lehen Mundu  Gerraren  ostean,  potentzia  irabazleen  babes  pean, Nazioen  Elkartea 

sortzeko  bidea  prestatu  zuten.  Erakunde  hau  bokazio  unibertsal  eta  eskuduntza 

orokorretako  lehen  nazioarteko  erakunde  adibidea  izango  da. Aurrerago  zehaztuko 

                                                 
21 C. ARCHER, International Organizations, 3. arg., London, Routledge, 2001, 5. orr. eta hurrengoak.  
22 M. DIEZ DE VELASCO, Las Organizaciones Internacionales, 13ª arg., Madril, Tecnos, 2003, 39. orr. 



Nazioarteko Erakundeak  27

dugunez, estatuen arteko  lankidetza estentsiboa garatzeko eta, batez ere, nazioarteko 

bake eta segurtasuna bermatzeko sortua izan zen. 

 

 
2.2. NAZIOARTEKO ERREGIMENAREN IDEIA 
 

Nazioarteko  erregimenaren  kontzeptua  disziplinan  hirurogeitamargarren 

hamarkadaren  erdian  agertzen  da,  nazioarteko  harremanetan  jadanik  sendotuta 

zegoen  fenomeno  bat  ikuspuntu  teoriko  batetik  aztertzeko  beharraren  ondorioz: 

nazioarteko  erakundeak.  E.  BARBEren  arabera,  disziplinan  nagusi  zen  ikuspegi 

errealistarekiko  ezberdintasunak  agertzen  dituen  tresna  teoriko  honen  agerpena 

momentuaren baldintza historikoek eragin zuten. Honela, nazioarteko erregimenaren 

ideiak  azaltzeko  tresna  egokirik  ez  zegoen  fenomeno  bat  azaldu  nahi  du:  “ez  ditu 

nazioarteko politikaren  anarkia  eta gatazka  egoera klasikoak  azaldu nahi, baizik  eta 

nazioarteko  jarduera alor batean dauden orden egoerak  (horien sorrera, bilakaera eta 

desagerpena edo aldaketa)” 23.  

Ezbairik  gabe,  merkataritza,  moneta‐sistema,  ingurugiroaren  babesa,  giza 

eskubideak,  armen  kontrola  edo  segurtasuna  bezalako  gai  ezberdinetan  zeuden 

akordioek zalantzatan jartzen zuten anarkiaren logika, eta ondorioz, ordura arte nagusi 

zen  ikuspegi  errealista.  Lankidetza  helmen  handiko  prozesu  bilkatzen  ari  zen 

nazioarteko sisteman. Nahiz eta anarkia, boterea eskuratzeko borroka bezala ulertua, 

nazioarteko errealitatea deskribatzeko denbora  luzez gailendu, ebidentzia enpirikoak 

akademian  normalean  onartzen  zena  baino  lankidetza,  arau  eta  egitura  gehiago 

zegoela  egiaztatzen  zuen.  Harrigarria  zen,  beraz,  ordura  arte  inork  nahiko  arreta 

eskaini  ez  izana  fenomeno  honi  eta  zegoen  literatura  eskasa  edo  marjinala  izana. 

Zentzu  honetan,  erregimenen  teoria  nazioarteko  harremanen  ezaugarria  den 

interdependentzia konplexuaren adierazgarria izango zen. 

Baina,  nola  definituko  genuke  nazioarteko  erregimenaren  ideia?  Definiziorik 

onartuena  S. Krasnerrena dugu,  zeinen  arabera nazioarteko  erregimenak  zera diren: 

“printzipio,  arau,  erregela  eta  erabaki‐hartze  prozedura  multzoak,  inplizituak  edo 

esplizituak,  zeinen  inguruan  aktoreen  itxaropenak  bat  etortzen  diren  nazioarteko 

                                                 
23  E.  BARBÉ,  “Cooperacion  y  conflicto  en  las  relaciones  internacionales:  La  teoría  del  régimen 
internacional”, Afers Internacionals,  17. zbk., 1989,  56. orr. 

harremanetako alor zehatz batean”. Haien oinarrizko funtzioa “alor zehatz batean nahi 

diren emaitzak lortzeko estatuaren portaera koordinatzea” da24. 

KEOHANE  eta  NYEk  proposatutako  definizioa  sinpleagoa  da.  Egile  hauen 

aburuz,  nazioarteko  erregimenak  “portaera  arautzen  duten  eta  horren  ondorioak 

kontrolatzen duten   erregla, arauak eta prozedurak” barne hartzen dituzten “akordio 

multzoak” dira25. 

Funtsean, nazioarteko erregimenaren kontzeptualizazioa estatuek zein egoeratan 

elkarlanean  aritzen  diren  ulertzera  bideratu  da. Nazioarteko  erregimenaren  sorrera 

estatuen borondate eta ahalegin konzienteen ondorio bezala  jazo daiteke eta, hortaz, 

alderdien arteko negoziaketa prozesu baten ondorioa izan daiteke. Erregimena egoteko 

estatu guztien onespen esplizitua egon behar da alor zehatz batean.  

Lankidetzarako eta, beraz, nazioarteko erregimena sortu ahal izateko nahitaezko 

aurrebaldintza  bezala  aginte  hegemoniko  baten  existentzia  ere  planteatu  izan  da. 

Nazioarteko  erregimenak  eta  ondasun  publikoak  parekagarria  direneko  premisatik 

abiatzen da planteamendu hau. Aginte hegemonikoari botere gutxiagoko herrialdeei 

ondasun  publiko  hauetaz  hornitzea  interesatzen  zaio,  horrek  sor  diezazkiokeen 

kostuak gorabehera, hark sortutako nazioarteko ordena bera faboratzen baitu bereziki.  

Kasu batzuetan, nazioarteko  erregimenak denboran  zehar  iraun duen  jarduera 

baten  ondorioz  sortzen  dira,  subjektu  indibidualen  aldetik  inolako  nahita  egindako 

ahaleginik gabe (“esku ikustezin” baten ondorioa balitz bezala) edo aktore baten alde 

bakarreko  ekintza  bezala,  gainontzeko  aktoreek  azkenean  de  facto  onartzen  dutena. 

Negoziatutako  erregimenak  ez  bezala,  benetan  garrantzitsua  dena  kasu  honetan 

egitura  instituzionalaren  izaera  inplizitua,  denbora‐erregulartasuna,  koordinazio 

inkonzientea eta portaera eta itxaropenen bat‐etortzea dira.  

Azkenik,  nazioarteko  erregimenak  erakunde  estatikoak  ez  direla  azpimarratu 

beharko  genuke.  Aipatu  dugun  bezala,  nazioarteko  erregimenen  oinarrizko 

ezaugarriak printzipioak, arauak, erregelak eta erabaki‐hartze prozedurak dira. Horrek 

suposatzen  du  aparatu  arau‐emailearen  aldaketak  erregimenaren  aldaketa  eragiten 

duela.  Bestetik,  arau  edo  barne‐prozeduren  aldaketak  nazioarteko  erregimenaren 

barne aldaketa bezala ulertzen dira. 

 
                                                 
24 S. D. KRASNER, “Structural Causes and Regime Consequences: Regimes as Intervening Variables”, S. D. 
KRASNER, (Arg.), International Regimes, Ithaca, Cornell University Press, 1983. 
25 R. KEOHANE eta  J. NYE, Poder e  Interdependencia: La política mundial en  transición, Buenos Aires, GEL, 
[1977], 1988.  

2.3. NAZIOARTEKO ERAKUNDEEN SAILKAPENA 
 

Atal  honetan,  Nazioarteko  Erakundeak  sailkatzeko  oinarrizko  irizpideak 

aurkeztuko  ditugu.  Izan  ere,  hau  bezalako  tipologia  beharrezkoa  da  erakundeen 

fenomenoaren aniztasuna eta zatiketa aintzat hartzen badugu. 

Sailkapen proposamen asko badira ere, M. DIEZ DE VELASCOk proposatutako 

irizpideak  hartzea  hobetsi  dugu.  Hau  da,  Nazioarteko  Erakundeak  bi  irizpideren 

arabera sailkatuko ditugu. Lehenik, haien sorreraren helburua (helburu orokorrak edo 

espezifikoak)  hartuko  dugu  kontuan  eta,  bigarrenik,  haien  kide‐osaketa  (unibertsala 

edo erregionala) 26. 

 

2.3.1. Helburu orokor eta espezifikozko erakundeak 

 

Helburu  orokorreko  erakundeen  jarduerak  ez  daude  lankidetza  alor  zehatz 

batera mugatuta. Mota honetako adibideak aipatu Nazioen Elkartea edo Nazio Batuen 

Erakundea lirateke.  

Hala  ere,  nazioarteko  erakunde  gehienak  zenbait  gai  zehatzetan  elkarlanean 

aritzeko sortzen dira. Hau da, ondo zehaztutako alorretan dihardute.  

Aipatu beharra dago  jarduera  alor batzuk oso oparoak  izan direla nazioarteko 

erakundeen  sorrerari  dagokionez.  Adibidez,  badago  nazioarteko  erakunde  kopuru 

handi  bat  alor  militar  edo  segurtasunezkoan  elkarlanean  aritzea  helburu  duena. 

Horietako gehienak Bigarren Mundu Gerraren  ondoren  sortu  ziren,  eta defentsa  eta 

eraso  kasuan  elkar‐laguntza  eskaintzea  izan  dira  beren  helburuak.  NATO  (Ipar 

Atlantikoko Itunaren erakundea) edo Varsoviako Itun iraungia.  

Alor  ekonomiko  edo  komertzialean  lankidetza  sustatzeko  erakundeak  ere  oso 

ohikoak dira. Izan ere, erakunde profil hau ugariena da gaur egun. Europar Batasuna, 

MERCOSUR  (Hegoko  Merkatu  Komuna),  Nazioarteko  Diru  Funtsa  edo  Munduko 

Merkataritza Erakundea fenomeno honetako adibideetariko batzuk besterik ez dira.  

Alor  sozial,  kultural  edo  humanitarrioan  hala  nola  eremu  tekniko  edo 

zientifikoan  lankidetza  bultzatzen  duten  erakundeak  gutxiago  dira.  ILO  (Lanaren 

Nazioarteko  Erakundea),  UNESCO  (Hezkuntza,  Zientzia  eta  Kulturarako  Nazio 

Batuen Erakundea) edo WHO (Osasunaren Mundu Erakundea) aipa genitzake, besteak 

beste. 
                                                 
26 M. DIEZ DE VELASCO, Organizaciones Internacionales, op. cit., 47-53. orr. 

2.3.1. Eremu unibertsal eta eremu erregionaleko erakundeak. 

 

Bigarren  irizpide  honek  nazioarteko  erakundeen  osaketa  hartzen  du  aintzat. 

Osatzen  dituzten  estatukideen  arabera,  posiblea  da  eremu  unibertsal  eta  eremu 

erregionaleko erakundeak bereiztea. 

Eremu unibertsaleko erakundeak estatu guztien balizko parte‐hartzerako zabalik 

daude. Zentzu honetan, nazioarteko  sistemaren kide guztiei  interesatu  ahal  zaizkien 

helburuak  erdiesteko  sortzen dira. Beraz, barne‐hartze printzipioan  inspiratzen dira, 

batzuetan,  eta  arrazoi  politikoak  direla  eta,  horietako  batzuk  erabateko 

unibertsaltasuna  lortu  ez  arren. Nazio Batuen Erakundea  eta berari  lotutako  zenbait 

erakunde berezituen kasua da. 

Bestetik,  eremu  erregionaleko  erakundeak  aldez  aurretik  ezarritako  zenbait 

ezaugarri  dituzten  estatu  kopuru mugatu  batera mugatzen  dira.  Izaera  geografiko, 

politiko edo ekonomikokoak  izan daitezke ezaugarri horiek. Beste era batera esanda, 

erakunde mota honek kidetasun objektibo  (hurbiltasun geografiko) edo  subjektiboak 

(antz  ekonomiko,  politiko,  erlijioso…)  dituzten  estatuei mugatzen  die  parte‐hartzea. 

Kategoria  honetan  Europar  Batasuna,  OAS  (Estatu  Amerikarren  Erakundea),  Liga 

Arabiarra,  OAU  (Afrikar  Batasunaren  Erakundea)  edo  NATO  bezalako  erakunde 

heterogeneoak aipa genitzake. 

 
 
2.4. NAZIOARTEKO ERAKUNDEEN EGITURA INSTITUZIONALA 
 

Aurreko atalean nazioarteko erakundeen bi sailkapen  irizpide aurkeztu ditugu. 

Hala  eta  guztiz  ere,  aipatu  beharra  dago  sarritan  bi  irizpide  hauei  hirugarren  bat 

gehitzen zaiela: erakundeen egitura instituzionala edo barne‐egitura, hain zuzen. Alor 

honetan  zailagoa  da  nazioarteko  erakunde  ezberdinak  sartzen  diren  kategoriak 

ezartzea,  zeren  eta  horietako  bakoitzak  barne  berezitasunak  baititu27.  Dena  den, 

salbuespen batzuk gorabehera, ohikoa da lau eredu ezartzea, nazioarteko erakundeen 

modalitate instituzional nagusiei jarraiki. 

Lehen eredua oinarrizkoena da. Organo politiko edo osoko batez eta idazkaritza 

edo organo administratibo batez osatuta  legoke. Hau NATOren eredua da. Bi organo 

                                                 
27 Kasu honetan E. BARBEren proposamena jarraituko dugu. Vid., E. BARBE, Relaciones Internacionales, op. 
cit., 200‐205. orr. 

hauek Erakundearen ardatz nagusia osatzen dute. Osoko organoak aldizkako bilerak 

burutzen  ditu  eta  gobernu  ordezkaritza  maila  (enbaxadorea,  ministroa,  estatu  edo 

gobernu burua)   aldatzen da kasuaren arabera. Kontseilu Atlantikoa, adibidez, urtean 

bitan biltzen da ministeritza‐mailan, batzuetan estatu eta gobernu buruen mailean egin 

badu ere, Nazioarteko Gailur  forma pean.  Idazkaritzari dagokionez, hau erakundeak 

egoitza duen herrian kokatu ohi da. 

Bigarren eredua  izaera unibertsaleko nazioarteko erakundeen berezkoa da. Bere 

egitura osoko organo batez, parte‐hartze mugatuko organo batez eta idazkaritza batez 

osatuta  dago.  Nazio  Batuen  Erakundearen  kasua  da.  Kasu  honetan  Asanblada 

Orokorra  erakundearen  kide  guztiak  ordezkatuta  dauden  osoko  organoa  da.  Parte‐

hartze mugatuko  organoa  Segurtasun Kontseilua  litzateke,  15  kidez  osatua dagoena 

(horietako 5 kide iraunkorrak dira eta botu eskubidea dute). Erakundearen idazkaritza 

zuzentzen duena Idazkari Orokorra da, egun, Ban Ki‐Mun. 

Hirugarren  eredua  oso  ohikoa  da  Europan  sortutako  erakundeetan.  Osoko 

organoa  osatzen  duten  Ministro  Kontseilu  edo  Batzordearekin  batera  parlamentu 

erregionalen garrantzia  ikusten da. Osoko organo eta  idazkaritzari gehitzen zaizkion 

organo  parlamentariak  iritzi  publikoaren  ahotsa  bezala  ikusten  dira mota  honetako 

nazioarteko  erakundeetan.  Zentzu  honetan,  esan  genezake  antolaketa  eredu  honek 

baduela botere banaketa sistemaren antza handiagoa aurreko ereduek baino. 

Azkenik,  laugarren  ereduak kasu bakarra du: Europar Batasuna. E. BARBEren 

arabera, eskema hau batetik, estatu botere banaketa  logika  instituzionala eta bestetik, 

osoko organoa organo nagusi duten aurreko hiru ereduetako nazioarteko erakundeen 

gobernuarteko  logikaren  artean  dago.  Gobernu  logika  honen  aurrean,  Europar 

Batasuneko estatukideek aldi berean  interes estatalak eta komunitarioak ordezkatzen 

dituzten  organo  independienteetan  subiranotasuna  lagatzea  onartu  dute.  Honela, 

Europar Batzordea (organo betearazlea) proposamenak prestatzen ditu eta erabakitako 

politikak  ezartzen  ditu,  Europar  Legebiltzarrak  neurri  horien  inguruan  bere  iritzia 

ematen  du  eta Ministroen Kontseiluak  azken  erabakia  hartzen  du.  Bestetik,  Justizia 

Auzitegiak  Zuzenbide  Komunitarioaren  betetzea  bermatzen  du  eta  Batzorde 

Ekonomiko  eta  Sozialak,  kontsulta‐organoa  dena,  gizartearen  interesak  ordezkatzen 

ditu.  Egitura  instituzional  hau  bakarra  da.    Badaude  estatuetatik  independienteak 

diren  organoak  Batzordea  eta  Justizia  Auzitegia  bezala,  sufragio  unibertsalez 

hautatutako  Legebiltzar  bat,  eta  Ministroen  Kontseilu  bat  zeinean  erabaki  kopuru 

handi bat gehiengoz hartzen den. 

3.1. AURREKARIAK ETA SORRERA 
 

Aurreko  kapituluan  aipatu  bezala,  lehen  Nazioarteko  Erakundeen  helburua 

kontu espezifikoetan elkarlanean aritzea zen, batez ere alor teknikoan. Horren adibide 

ditugu Telekomunikazioen Nazioarteko Batasuna, 1865ean sortua Nazioarteko Batasun 

Telegrafiko izenez, eta Posta Batasun Unibertsala, 1874ean sortua. 

Geroago nazioarteko sistemako gatazka egoerak arintzea xedea zuten ekimenak 

sortuko ziren. Horrela, 1899an Hagan lehen Nazioarteko Bake Konferentzia burutu zen 

krisialdiak era baketsuan solbatzea, gerrak ekiditea eta gerra garaiko portaera arauak 

kodifikatzea ahalbidetzen zuten tresnak sortzeko. Konferentziak nazioarteko gatazken 

Konponbide  Baketsurako  Konbentzioa  onartu  eta  1902n  lanean  hasi  zen  Arbitraje‐

Epaimahai Iraunkorra ezarri zuen. 

Hala eta guztiz ere, Nazio Batuen aitzindaria, hau da, bokazio unibertsaleko eta 

helburu  orokorretako  lehen  nazioarteko  erakundea  Lehen  Munduko  Gerraren 

potentzia  irabazleek  sortu  zuten  1919n,  Versalleseko  Itunaren  arabera,  bere  asmo 

nagusia “nazioarteko lankidetza sustatu eta nazioarteko bake eta segurtasuna lortzea” 

izan zen arren. Nazioen Elkarteaz ari gara. 

Zalantzarik gabe, Nazioen Elkarteak sorreratik arazo larriei aurre egin behar izan 

zien. Lehenengoa Estatu Batuen  Senatuaren Erakundearen  fundazio‐ituna  onartzeko 

ezetza  izan zen. Ondorioz, gobernu estatubatuarrak Erakunde berrian parte‐hartzeari 

uko  egin  behar  izan  zion.  Bigarrena,  Alemania  eta  Turkiaren  baztertzea  izan  zen, 

Lehen Mundu Gerran garaitutako herrialdeak baitziren  –  eta gainera, ofizialki gerra 

horren hasieraren erantzukizun osoa Alemaniari leporatu zitzaion. Sobiet Batasuna ere 

baztertu  zen,  bere  erregimena  komunista  baitzen  eta  oso  berandu  errekonozitu 

baitzituen diplomatikoki Lehen Mundu Gerraren  irabazleak. Horrela, bada, Nazioen 

Elkarteak ez zuen lortu berrogeitamar kide baino gehiago izatea ezta bere momenturik 

onenean ere ez.  

Baina  ezbairik  gabe  Nazioen  Elkartearen  porrot  nagusia  Bigarren  Mundu 

gerraren hasiera ekiditeko ezgaitasuna izan zen. Honek erakunde iraunkorren bidezko 

lankidetza aldeaniztuna ez‐eraginkorra zela konbentzitu ahal zituen estatuak. Horrek 

aldebiko  itun  edo  itun  aldeaniztunen  bidezko  antzineko  harreman  interestatalen 

ezartze  eredurako  itzulia  suposatu  ahal  izango  zuen.  Alta,  bere  porrota  hobeto 

egituratu eta eraginkorragoa zen nazioarteko erakunde berri bat sortzeko eragingarria 

izan zen Bigarren Mundu Gerraren ostean. 

Izan ere, Nazio Batuen Erakundea borrokaldian zehar sortzen hasi zen. Mundu‐

buruzagiak bake  iraunkorra  lortzeko modua aztertzen hasi ziren1941 eta 1945. urteen  

bitartean  burututako  akordio  multz  baten  bidez.  Normalean  hauek  Nazio  Batuen 

Erakundean aurrekari gertuentzat jotzen dira: 

 

1. Aliatuen Deklarazioa:  Londonen  1941eko  ekainaren  12an  sinatua,  herrialde 

aliatuen  “gerran  eta  bakean,  elkarrekin,  eta  beste  herri  askeekin,  lan  egiteko” 

asmoa jasotzen zuen. 

 

2. Atlantikoko Gutuna: 1941eko abuztuaren 14ean, Estatu Batuen presidenteak, 

Franklin Delano Roosevelt,  eta Erresuma Batuaren Lehen Ministroak, Winston 

Churchill, nazioarteko lankidetzarako printzipio sorta bat proposatu zuten bakea 

eta  segurtasuna  mantentzeko  xedez.  HMS  Prince  of  Wales  ontzian  “itsas 

zabaleko  nonbait”  izandako  bileran  sinatutako  dokumentuari  Atlantikoko 

Gutuna deritzo. 

 

3.  Nazio  Batuen  Deklarazioa:  1942ko  urtarrilaren  1ean,  Ardatzeko  Potentzien 

aurka  borrokatu  zuten  26  herrialde  aliatuen  ordezkariak  Washingtonen 

Atlantikoko Gutunari babesa agintzeko bildu ziren. Dokumentu honek Roosevelt 

presidenteak  proposatutako  “Nazio  Batuen”  terminoa  lehenengoz  erabili  zuen 

ofizialki. 

 

4. Mosku eta Teherango Deklarazioak: 1943ko urriaren 30ean Moskun sinatutako 

dokumentuan,  Sobiet  Batasun,  Erresuma  Batu,  Estatu  Batu  eta  Txinako 

gobernuek  bakea  eta  segurtasuna  mantentzeko  nazioarteko  erakunde  bat 

ezartzea  eskatu  zuten. Helburu  hori Estatu Batu,  Sobiet Batasun  eta Erresuma 

Batuko  buruzagiek  Teheranen  1943ko  abenduaren  1ean  burututako  bilkuran 

berretsi zuten. 

 

5.  Dumbarton  Oakseko  Konferentzia:  NBEren  Gutunaren  lehen  zirriborroa 

Washingtongo  Dumbarton  Oaks  izeneko  luxuzko  etxean  burututako 

konferentzian  landu zen. 1944ko  irailaren 21etik urriaren 7ra  izandako saio aldi 

bitan  zehar,  Estatu  Batuek,  Erresuma  Batuak,  Sobiet  Batasunak  eta  Txinak 

mundu erakunde baten helburuak, egitura eta funtzionamendua adostu zuten. 

 

6.  Yaltako  Konferentzia:  1945eko  otsailaren  11an,  Yaltako  bileren  ostean, 

Roosevelt  presidenteak  eta  Churchill  eta  Stalin  lehen  ministroek  “bakea  eta 

segurtasuna  mantentzeko  nazioarteko  erakunde  orokorra”  ezartzeko  asmoa 

adierazi zuten. 

 

7.  San  Frantziskoko  Konferentzia:  1945eko  apirilaren  25ean,  50  herrialdetatik 

etorritako  ordezkariak  San  Frantziskon  bildu  ziren Nazioarteko Antolaketaren 

inguruko  Nazio  Batuen  Konferentzian.  Ordezkariek  111  artikulutako  Gutuna 

idatzi  zuten:  1945eko  ekainaren  25ean  San Frantziskoko Operaren Etxean  aho‐

batez  onartu  zen.  Biharamunean,  ordezkariek  gerra  beteranoen  eraikineko 

antzokiko entzunaretoan sinatu zuten. Poloniak, Konferentzian ordezkatuta egon 

ez zena, beranduago sinatu zuen, 51 estatu fundatzaileetako bat bihurtuz. 



Maite Iturre eta Leire Moure 38

 

Nazio  Batuen  Erakundea  (NBE)  1945ko  urriaren  24ean  sortu  zen  ofizialki, 

Txinak, Estatu Batuek, Frantziak, Erresuma Batuak, Sobiet Batasunak eta gainontzeko 

izenpetzaile  gehienek  Gutuna  –  erakundearen  nazioarteko  itun  sortzailea,  bere 

helburuak,  printzipioak  eta  egitura  jasotzen  dituena  –  berretsi  eta  gero.  Beraz, 

nazioarteko  komunitatearen  nazioarteko  bake  eta  segurtasunaren  mantentzerako 

erakundea sortzeko ahaleginak  islatzen dituen nazioarteko erakunde gisa sortzen da. 

51 herrialde fundatzaileak nazioarteko bake eta segurtasuna mantentzera, herrialdeen 

arteko  harreman  adiskidetsuak  garatzera,  giza  aurrerapena  sustatzera  eta  giza 

eskubideak errespetatzera konprometitu ziren. 

Egun,  192  estatu  subirau  badira  NBEren  kideak,  erakunde  honen  bokazio 

unibertsala egiaztatzen duena. Hala ere, aipatu beharko litzateke NBE ez dela mundu‐

gobernu  bat.  Erakundeak  estatukideen  kontuetan  esku‐sartze  ezaren  printzipioari 

lehentasuna  ematen  dio.  Honek  suposatzen  du  NBEren  jarduera  guztiak  estatuen 

onartzeko,  finantzatzeko  eta  burutzeko  alderdien  borondaterean menpekoak  direla. 

Bereziki nazioarteko bake eta segurtasuneko kontuetan, estatuen sentsibilitateak zein 

behar  mundialak  aintzat  hartzen  dituen  adostasuna  erdiesteko  prozesu  konplexua 

behar  da.  Gainera,  eta  Gutun  fundatzailearen  eskuduntzetan  adierazitako  helburu 

orokor berezia dela eta, Erakundeak gai multzo handi baten inguruan erabakiak hartu 

ahal  ditu  eta  erreferentzia  foro mundiala  da  alor  politiko,  ekonomiko,  kultural  eta 

abarrean.  Laburbilduz,  Erakundeak  nazioarteko  gatazkei  konponbideak  aurkitzeko 

beharrezko  bitartekoak  eskaini  eta  interes  orokorreko  gaien  inguruko  politikak 

formulatzea du xede. Nazio Batuetan estatukide guztiek, ikuspegi politiko eta sistema 

sozial ezberdinak dituztenak, ahotsa eta botua dute prozesu honetan. 

 

 

3.2. ERAKUNDEAREN PRINTZIPIO ETA HELBURUAK  
 

Aipatu  bezala,  estatuak  Nazio  Batuen  kide  bihurtzen  direnean,  nazioarteko 

harremanak  gidatu  behar  diztuzten  oinarrizko  printzipioak  eta  erakundearen 

helburuak (I. Kapitulua)  jasotzen dituen Gutunaren obligazioak onartu behar dituzte.  

Zentzu honetan, Nazio Batuen helburuak hauek dira: 

1.  Nazioarteko  bakea  eta  segurtasuna  mantentzea,  eta  horretarako:  bakearen 

aurkako mehatxuak saihetsi eta eliminitazeko zein eraso ekintzak edota bakearen 

beste  urratze  batzuk  deuseztatzeko  neurri  kolektiboak  hartzea;  eta  bide 

baketsuen  bidez,  justizia  eta  nazioarteko  zuzenbidearen  printzipioen  arabera, 

bakearen urratzea eragin dezaketen nazioarteko egoera edo eztabaidak solbatzea 

lortzea. 

 

2.    Nazioen  artean  eskubide  berdintasuna  eta  herrien  determinazio  askearen 

printzipioen errespetuan oinarritutako adiskidetasun harremanak sustatzea, eta 

bake unibertsala sendotzeko beste neurri egoki batzuk hartzea. 

 

3.    Izaera ekonomiko, sozial, kultural edo humanitarioko nazioarteko arazoetan 

zein  giza  eskubideen  garapena  eta  errespetuaren  sustagarrian  nazioarteko 

lankidetza  burutzea,  arraza,  sexu,  hizkuntza  edo  erlijio  arrazoiak  direla  eta 

bereizketarik egin gabe; eta, 

 

4. Helburu komun hauek erdiesteko nazioen ahaleginak bateratzeko gune bezala 

balio izatea. 

 

Honela,  helburu  hauek  burutzeko,  Erakundeak  eta  bere  kideak  hurrengo 

printzipio hauen arabera jardun beharko dute: 

 

1.  Erakundea  bere  kide  guztien  berdintasun  subirau  printzipioan  oinarrituta 

dago. 

 

2.  Erakundearen  kideak,    kide  izateari  datxekien  eskubide  eta  onurak 

ziurtatzearren,  Gutunaren  arabera  hartutako  obligazioak  fede  onez  beteko 

dituzte.  

 

3.  Erakundearen  kideak  haien  nazioarteko  eztabaidak  bide  baketsuen  bidez 

solbatuko  dituzte,  nazioarteko  bake  eta  segurtasuna  zein  justizia  arriskuan  ez 

jartzeko moduan. 

4.  Erakundearen  kideak,  haien  nazioarteko  harremanetan,  edozein  estaturen 

independentzia  politiko  edo  lurralde‐osotasunaren  aurka  edo  Nazio  Batuen 

helburuekin bateragarria ez den beste edozein  forman  indarraren erabilera edo 

mehatxura jotzeari uko egingo diote.  

 

5.  Erakundearen  kideak  Erakundeari  laguntza  mota  oro  eskainiko  diote 

Gutunaren  arabera  burutzen  duen  edozein  ekintzan,  eta  Erakundea  ekintza 

prebentibo edo koerzitiboa burutzen ari den inongo Estatuari laguntza emateari 

uko egingo diote. 

 

6. Erakundeak Nazio Batuen kideak ez diren estatuei printzipio hauen arabera 

jokaraziko diete nazioarteko bake eta segurtasuna mantentzeko beharrezkoa den 

heinean. 

 

7. Gutunaren  inolako  xedapenik  ez  du Nazio  Batuak  funtsean  estatuen  barne 

jurisdikzioarenak  diren  kontuetan  esku‐hartzera  ezta  kideak  kontu  horiek 

Gutunaren  araberako  konponbide  prozedimendu  pean  jartzera  behartzera 

baimenduko.  Halere,  printzipio  hau  ez  dago  VII.  Kapituluan  jasotako  neurri 

koertzitiboen erabileraren aurka. 

 

 

3.3. JARDUERA ALOR NAGUSIAK 
 

Nazio Batuen jarduera alor nagusia eta, beraz, bere manuaren funtsezko osagaia, 

nazioarteko  bake  eta  segurtasunaren  mantentzea  da.  Zentzu  honetan,  Erakundea 

gerran amaitu dezaketen estatuen arteko tirabirak ekiditeko, eta indarraren erabilearen 

aldean  negoziaketaren  garrantziaz  limurtzeko  sortu  zen.  Hori  posiblea  ez  balitz 

Erakundeak bakea berrezartzeko jardun beharko zuen.  

Urteetan zehar, Nazio Batuak hainbat gatazkari amaiera ematen  lagundu dute, 

sarritan Segurtasun Kontseiluaren neurrien bidez. Hauxe, aurrerago ikusiko dugunez, 

nazioarteko bake eta segurtasunaren  inguruko kontuen arduradun nagusia da. Batez 

ere  larogeitamargarren  hamarkadatik  aurrera,  gatazken  ezaugarriak  arrunt  bilakatu 

ziren.  Orduz  geroztik,  gatazken  %90a  baino  gehiago  estatuen  barruan  jazo  ziren, 

estatúen artean gertatu ordez. 

Honela bada, Nazio Batuek zituzten  tresna motak aldatu eta gehitu behar  izan 

zituzten  gatazken  prebentzioa  azpimarratzeko,  bakearen  mantentzeko  operazioak 

egoera  berrietara  egokitzeko,  erakunde  erregionalen  parte‐hartzea  areagotzeko  eta 

behin gatazkak amaituta bakearen finkapena sendotzeko. Hala ere, bortizkeria etnikoa 

ezaugarri zuten zenbait gatazkak, Somalia, Rwanda eta Iugoslavia‐ohikoa bezalakoak, 

Nazio Batuen bake finkapen funtzioari erronka berriak aurkeztu zizkioten. 

Beraz,  azken  urteetako  esperientziak  Nazio  Batuak  inoiz  baino  gehiago  bake 

finkapenean,  hau  da,  bakea  finkatzeko  eta  sendotzeko  egiturei  sostengua  emateko 

tresnetan kontzentratzera  eraman du. Esperientziak  erakusten du bakea mantentzea, 

gatazka militarra ekiditea bezala ulertuta, ez dela nahikoa bake seguru eta iraunkorra 

ezartzeko. Erakundeak ulertzen du segurtasun hori bakarrik lor daitekeela herrialdeei 

garapen ekonomikoa,  justizia soziala, giza eskubideen babesa, kudeaketa publiko ona 

eta prozesu demokratikoa sustatzen lagunduz. 

Nahiz  eta,  aipatu  beazala,  Nazio  Batuen manu  nagusia  nazioarteko  bake  eta 

segurtasunaren  mantentzea  izan,  Erakundeak  bere  bitartekoen  zatirik  handiena 

Gutunaren  “bizitza‐maila  altuagoak,  guziontzako  lan  iraunkorra  eta  aurrerapen  eta 

garapen  ekonomiko  eta  sozialeko  baldintzak  sustatzea”ren  konpromezua  betetzera 

bideratzen du. Erakundearen  sorreratik Nazio Batuen  lanak neurri handian  lagundu 

du  nazioarteko  sisteman  gertatutako  eraldaketa  ekonomiko  eta  sozial  askotako 

orientabide eta konfigurazioan. Nazio Batuek nazioarteko lankidetza arloan lehentasun 

eta  helburuak  ezarri  dituzte  herrialdeei  beren  garapen  ahaleginetan  laguntzeko  eta 

ahalegin horiek sostengatzen duen klima ekonomiko mundiala sustazeko. 

Gai ekonomiko eta sozialen inguruko nazioarteko eztabaidak herrialde aberatsek 

eta pobreek muga nazionalak gainditzen dituzten zenbait arazo konpontzeko dituzten 

interes komunak  islatu ditu gero eta gehiago. Errefuxiatu populazioak, delinkuentzia 

antolatua,  estupefazienteen  trafikoa  eta  IHESA  bezalako  gaiek  neurri  koordinatuak 

exijitzen dituzten arazo mundialtzat  jotzen dira. Begibistakoa da baita erregio bateko 

pobreziak eta  langabezi  iraunkorrak beste batean eragina  izan dezakeela ere, bereziki 

migrazioa,  ezegonkortasun  soziala  eta  gatazkak  direla  eta.  Halaber,  mundializazio 

ekonomiko  aro  honetan,  estatu  baten  ezgonkortasun  finantzariak  gainontzekoen 

merkatuetan segituan nabaritzen da. 

Nazio Batuen  lorpen nagusietako bat giza eskubideen  inguruko  tresna  juridiko 

multzo handi bat sortu  izana da. Honekin, historian  lehenengoz, gizateriak nazioarte 

mailan babestutako giza eskubideen kode unibertsala du. Erakundeak ez du bakarrik 

eskubide ekonomiko, sozial, kultural, politiko eta zibil multzo handia definitu, baizik 

eta  horiek  sustatzeko  eta  babesteko  zein  gobernuei  beren  obligazioak  hartzen 

laguntzeko mekanismoak ezarri ditu ere bai.  

Tresna  juridiko  multzo  hori  Nazio  Batuen  Gutunean  eta  1948n  Asanblada 

Orokorrak  onartutako  Giza  Eskubideen  Deklarazio  Unibertsalean  oinarritzen  da. 

Orduz geroztik, Nazio Batuak  legeria pixkanaka zabaltzen  joan dira emakume, haur, 

ezgaitasuna duten persona, gutxiengo,  langile migrante  eta beste  talde  ahul batzuen 

inguruko arau zehatzak barne hartzeko. Eskubideak Asanblada Orokorraren  erabaki 

historiko  multzo  bati  esker  zabaltzen  joan  dira,  eta  honela  baita  horien 

unibertsaltasuna,  zatiezintasuna  eta  garapen  eta  demokraziarekiko  elkar‐loturak  ere 

ezartzen joan dira.  

Era berean, Erakundeak iritzi publiko mundiala bere eskubideez  jakitun egiteko 

hezkuntza‐kanpainak  sustatu ditu  eta  sistema  judizial  eta  penal  estatal  asko  hobetu 

dira Nazio  Batuen  formakuntza  programa  eta  aholkularitza  teknikoari  esker. Nazio 

Batuek giza eskubideen hitzarmenen betetzea gainbegiratzeko duten mekanismoa oso 

koherentea da eta estatukideetan eragin handia du. 

Nazio  Batuek  Bigarren  Mundu  Gerrak  eragindako  suntsipen  eta  pertsonen 

lekualdatze  masiboaren  ondorioz  laguntza  humanitario  operazioak  Europan 

lehenengoz  koordinatu  zituztenetik,  nazioarteko  komunitateak  Erakundearen  esku 

utzi  du  agintari  nazionalen  erantzun‐gaitasuna  gainditzen  duten  hondamendiei  – 

naturalak zein gizakiak eragindakoak  ‐ aurre egitea. Egun, Erakundea ez da bakarrik 

epe luzeagoko larrialdiko sorospen eta laguntza hornitzaile nagusietako bat, baizik eta 

gobernuen  eta beste  sorospen  erakunde batzuen  jardueren katalizatzaile  eta  larrialdi 

egoerek kaltetutako pertsonen defendatzaile bezala jarduten du ere bai. 

Nazio Batuek bi alorretan  jarduten dute: batetik, biktimei berehalako sorospena 

eskaintzen  saiatzen  dira,  batez  ere  operazio‐erakundeen  bidez;  bestetik,  larrialdi 

egoerak gertatu aurretik prebenitzeko estrategia eraginkorragoak bilatzen dituzte. 

Hondamendia  dagoenean,  Nazio  Batuek  eta  haren  erakundeek  laguntza 

humanitarioa  presaz  eskaintzen  dute.  Adibidez,  2000.  urtean,  Gai  Humanitarioen 

Koordinazio Bulegoak (OCHA) 16 deialdi  interinstituzional burutu zituen, 1400 miloi 

dolar  bilduz  35  miloi  pertsonari  laguntzeko  16  herrialde  eta  erregiotan.  Egun, 

Errefuxiatuentzako Nazio Batuen Goi Mandatariaren Bulegoak  (UNHCR) laguntza eta 

nazioarteko  babesa  ematen  dio  22  miloi  errefuxiatu  eta  barne  desplazatu  baino 

gehiagori. Munduko Elikagaien Programak (WFP) aldian‐aldian munduan  larrialdiko 

elikagai laguntzaren heren bat eskaintzen du, miloika bizitza salbatuz. 

Bestetik,  prebentzio  neurrien  helburua  hondamendien  aurrean  gizarteen 

bulnerabilitatea  murriztean  datza.  Alerta  goiztiarra  bereziki  garrantzitsua  da  epe 

motzeko prebentziorako  eta Nazio Batuen  erakundeak beren gaitasuna hobetzen  ari 

dira  alor  honetan:  Elikadura  eta Nekazaritzarako Nazio  Batuen  Erakundeak  (FAO) 

berehalako  goseteak  hautematen  ditu;  Meteorologiaren  Nazioarteko  Erakundea 

(WMO)  zikloi  tropikalen  inguruko  iragarpenak  egiten  ditu  eta  lehorte  kasuak 

gainbegiratzen ditu. Prestakuntza ere oinarrizkoa da eta Nazio Batuen Garapenerako 

Programak  (UNDP)  hondamendiak  izateari  emanak  diren  herrialdeei  larrialdiko 

planak prestatzeko eta beste prestakuntza neurriak hartzeko laguntza eskaintzen die. 

Gatazken prebentzio  estrategiek  sakonki  ekiten diete gatazken azken arrazoiei. 

Halaber,  segurtasuna,  hazkunde  ekonomikoa,  kudeaketa  publiko  ona  eta  giza 

eskubideen  errespetua  sustatzen  dute,  hau  da,  naturak  zein  gizakiak  eragindako 

hondamendien aurrean defentsarik hoberena izaten jarraitzen duten osagaiak. 

Nazio  Batuen  beste  lorpen  nabarmenetako  bat  nazioarteko  zuzenbide 

sistemaren  garapena  –  konbenioak,  hitzarmenak  eta  arauak  –  da.  Nazioarteko 

zuzenbideak  garapen  ekonomiko  eta  soziala  zein  nazioarteko  bake  eta  segurtasuna 

sustatzeko  berebiziko  garrantzia  du.  Nazio  Batuek  babestutako  itun  asko  estatuen 

arteko harremanak gidatzen duen    arau‐oinarria dira. Urteetan  zehar, Nazio Batuek 

estatuen  interes komuneko gai multzo handi baten  inguruko 500 akordio aldeaniztun 

lotesle baino gehiago babestu dituzte.  

Zentzu  honetan,  Nazio  Batuek  jarduera  juridiko  berritzaile  burutu  dute  alor 

askotan,  ingurugiroa  babesteko,  besteak  beste,  emigranteen  lana  arautzeko  edo 

estupefazienteen  trafiko  eta  terrorismoaren  kontra  borrokatzeko  marko  juridikoak 

ezarriz. 

Erakundeak burututako beste jarduera eztabaidaezina deskolonizazio prozesuen 

markoan aurrera eramandakoa dugu. Nazio Batuak sortu zirenetik, 1945ean, potentzia 

kolonialen  agindupeko  lurraldeak  ziren  80  herrialde  Erakundean  sartu  ziren  estatu 

subirau  eta  independiente  bezala.  Gainera,  beste  lurralde  asko  estatu 

independienteekin  politikoki  elkartu  dira  edo  beste  estatu  batzuetan  integratu  dira 

determinazio askearen aritzearen emaitz bezala. Nazio Batuek paper erabakiorra  izan 

dute  prozesu  historiko  horretan,  menpeko  herrien  aspirazioei  arnasa  emanez  eta 

independentziaren  erdiespena  azkartzeko  helburuak  finkatuz.  Halaber,  Togolandia 

(1956 eta 1968), Mendebaldeko Samoa (1961), Namibia (1989) independentziara eraman 

zuten  hauteskundeak  eta,  duela  gutxi,    Ekialdeko  Timorren  herri‐kontsulta  bat 

gainbegiratu dituzte. 

Nazio  Batuak  jarduera  hau  Gutunean  jasotako  “eskubide  berdintasuna”  eta 

“herrien  determinazio  askean”,  zein  XI.,  XII.  eta  XIII.  kapituluetan  oinarritu  dute. 

1960tik, Nazio Batuek Asanblada Orokorrak onartutako herri eta herrialde kolonialei 

independentziaren  kontsezioaren  inguruko  Deklarazioa  jarraitu  dute. 

Deskolonizazioaren  inguruko  Deklarazioan,  baita  ere  deitzen  zaionez,  estatukideek 

kolonialismoaren  amaiera  azkartzeko  beharra  aldarrikatu  zuten.  Nazio  Batuek 

oraindik  independienteak  ez diren  lurraldeei  autonomia osoa  eskaintzen dieten hiru 

aukera zehazten dituen 1960ko 1541. Ebazpena (XV) ere jarraitu dute. 

Azaldu den guztia gorabehera, 1,3 miloi  lagun daude oraindik menperakuntza 

kolonial egoeran. Nazio Batuek oraindik autonomoak ez diren lurraldeek determinazio 

askea  edo  independientzia  lortzeko  ahalegintzen  jarraitzen  dute.  Hau  kontuan 

harturik,  Asanblada  Orokorrak  kolonialismoaren  Erauzterako  Bigarren Nazioarteko 

Hamarkada aldarrikatu zuen (2001‐2010). 

 

 

3.4. ERAKUNDE‐EGITURA 
 

Nazio  Batuek  sei  organo  nagusi  ditu. Horietako  bostek, Asanblada Orokorra, 

Segurtasun  Kontseilua,  Kontseilu  Ekonomiko  eta  Soziala,  Administrazio  Fiduziario 

Kontseilua  eta  Idazkaritza,  egoitza  nagusian  kokatuta  daude,  hots,  New  York‐en 

(EEBB). Seigarrena, Nazioarteko Justizia Auzitegia, Hagan (Herbehereak) dago. 

 
3.4.1. Asanblada Orokorra 
 

Nazio Batuen Gutunaren  arabera  1945ean  ezarria, Asanblada Orokorrak 
errol nagusia du Nazio Batuen eztabaida, ordezkaritza eta politika  formulazio 
organo nagusi gisa. 

192  estatukideek  osatzen  dute  Asanblada,  Gutunak  ukitzen  dituen 
nazioarteko kontu guztien eztabaida foro aldeaniztuna eskainiz. Arau ezarpen 
prozesuan eta nazioarteko zuzenbidearen kodifikazioan ere errol garrantzitsua 
jokatzen du. 

Urtero Asanbladak saio aldi arrunta burutzen du era intentsiboan, irailetik 
abendura arte, edo denbora luzeagoz beharrezkoa balitz. 

Nazio  Batuen  Gutunean  ezarritakoaren  arabera,  Asanblada  Orokorrak 
honako eginbehar hauek ditu: 
 

• Lankidetzaren  printzipio  orokorrak  aztertzea  nazioarteko  bakearen 
mantentze  eta  segurtasunari  dagokienez  –  desarmatzea  barne  –  eta 
horren inguruan gomendioak adieraztea. 

• Nazioarteko  bakearen  mantentze  eta  segurtasunari  buruzko  gai  oro 
aztertzea eta, Segurtasun Kontseilua dagoeneko ez bada eztabaidaz edo 
egoeraz ari, gomendioak ematea. 

• Aurreko puntuaren salbuespen bera aintzat hartuta, Gutunaren eremuan 
sartzen diren kontuak edo Nazio Batuen edozein organoren ahalmen edo 
funtzioei  eragiten  dieten  gaiak  aztertzea  eta  horien  inguruko 
gomendioak ematea. 

• Nazioarteko  lankidetza  politikoa,  nazioarteko  zuzenbidearen  garapena  eta 

kodifikazioa, giza eskubide eta oinarrizko askatasunen gozamenerako eta alor 

ekonomiko,  sozial,  humanitario,  kulturala,  hezkuntzazkoa  eta  osasunezkoan 

nazioarteko lankidetza sustatzeko ikerketak hastea eta gomendioak lantzea. 

• Estatuen  arteko  harreman  adiskidetsuak  kalte    ditzaketeen  egoerak 
bitarteko baketsuen bidez konpontzeko gomendioak ematea. 

• Segurtasun Kontseiluko eta beste organo batzuetako  txostenak  jasotzea 
eta aztertzea. 

• Nazio  Batuen  aurrekontua  aztertzea  eta  onartzea  eta  estatukideen 
kuotak finkatzea. 

• Segurtasun  Kontseiluko  kide  ez‐iraunkorrak  eta  Nazio  Batuen  beste 
kontseilu  eta  organoetako  kideak  hautatzea  eta  Segurtasun 
Kontseiluaren gomendioz, Idazkari Orokorra izendatzea. 

 
Lehenengo  eta  behin  aipatu  behar  da,  aurreko  azalpenak  agerian  uzten 

duenez, Asanbladak Estatuei bakarrik gomendio  ez‐lotesleak  egin  ahal diela 
bere eskumen arloko nazioarteko kontuen  inguruan. Alta, Asanbladak mundo 
osoko  miloika  pertsonen  bizitzaren  gainean  eragina  izan  duten  neurriak  – 
politikoak,  ekonomikoak, humanitarioak,  sozialak  eta  juridikoak  – hartu  izan 

ditu. Honela,  adibidez, Milurtekoaren Deklarazioak,  2000. urtean  onartua  eta 
mugarri historikoa dena, eta 2005eko Mundu Gailurraren Azken Dokumentuak 
estatukide  guztiek  haien  konpromezua  erakusten  dute  gai  hauen  inguruan: 
bakea,  segurtasuna  eta  desarmatzearen  lorpena,  garapena  eta  pobreziaren 
erauztea;  giza  eskubideen  babesa  eta  zuzenbidezko  estatuaren  sustapena, 
ingurugiroaren  babesa,  Afrikaren  behar  bereziez  jardutea  eta  Nazio  Batuen 
sendotzea. 

Ordezkapen  eta  bozketa  sistemari  dagokionez,  Asanbladako  estatukide 
bakoitzak boz bat du. Gai garrantzitsuen  inguruko bozketak, adibidez, bakea 
eta  seurtasunari  buruzko  gomendioak  eta  Segurtasun  Kontseiluko  kideen 
hautaketa,  estatukideen  bi  herenen  gehiengoa  eskatzen  du,  baina  beste  gai 
batzuk gehiengo sinplez erabakitzen dira. 

Azken  urteetan,  bozketaz  erabaki  ordez,  aztertutako  gaien  inguruko 
kontsentsua  lortzeko  egundoko  ahaleginak  egin dira, Asanbladako  erabakien 
sostengua  handitzen  lagundu duena. Presidenteak, delegazioekin  kontsultatu 
eta  akordio  batera  heldu  eta  gero,  ebazpen  baten  onarpena  bozketarik  gabe 
proposatu ahal du. 
 
 
3.4.2. Segurtasun Kontseilua 
 

Azpimarratu bezala, Gutuna nazioarteko bake eta segurtasuna arriskuan 
ez  jartzearren  estatukideak  gatazkak  bitarteko  baketsuen  bidez  konpontzera 
behartzen  dituen  nazioarteko  ituna  da.  Honek  esan  nahi  du  beste  edozein 
estaturen aurka indarraren erabilpen edo mehatxutik abstenitu behar direla eta 
edozein  tirabira Segurtasun Kontseiluan  (Gutunaren VII. Kapituluak arautzen 
duena)  aurkeztu  ahal  dutela,  bakea  eta  segurtasunaren  mantentzearen 
eginbehar nagusia duen Nazio Batuen organoa baita. Segurtasun Kontseiluaren 
jarduera  inspiratzen  duen  printzipioa  segurtasun  kolektiboaren  ideia  da. 
Honen  arabera,  Erakundearen  edozein  kideren  kontrako  eraso‐ekintza  kide 
guztien aurkako ekintza bezala ulertuko da. Honek suposatzen du Gutunaren 

arabera,  estatukideak  Kontseiluaren  erabakiak  onartzera  eta  betetzera 
behartuta daudela28. 

 
39. Artikulua 

Segurtasun  Kontseiluak  bakearen  aurkako mehatxu,  bakearen  hauste  edo  eraso‐

ekintza  ororen  existentzia  zehaztuko  du  eta  gomendioak  egingo  ditu  edo 

nazioarteko  bakea  eta  segurtasuna  mantentzeko  edo  berrezartzeko  41.  eta  42. 

artikuluen arabera zein neurri hartuko diren erabakiko du. 

 
Segurtasun  Kontseilua  15  kidez  osatua  dago:  bost  iraunkor  eta  10 

Asanblada  Orokorrak  bi  urtetako  epez  hautatuak.  Kide  iraunkorrak  Txina, 
Estatu Batuak, Errusiako Federazioa, Frantzia eta Erresuma Batua dira. 

Kontseiluaren  kide  bakoitzak  boz  bat  du.  Prozedura‐kontuen  inguruko 
erabakiak  onartzen  dira  15  kideetako  bederatzi  kideren  baiezko  botoekin 
gutxienez.  Mamizko  gaien  inguruko  erabakiek  ere  bederatzi  baiezko  boto 
behar dituzte, baina boto negatiboen artean ezin da egon 5 kide iraunkorretako 
baten  botoa. Hauxe  “potentzia  handi  guztien  adostasuna”ren  araua  da,  edo 
esan ohi denez, “beto”aren boterea. 

Beraz,  kide  iraunkor  bat  ez  badago  ados  Kontseiluak  proposatutako 
ebazpen batekin,  ezezko botoa  eman  ahal du. Bost  kide  iraunkorrek noizbait 
erabili  izan  dute  haien  beto  boterea.  Kide  iraunkor  batek  ez  badu  babesten 
erabaki bat baina betoarekin blokeatu nahi ez badu, bozketan abstenitu ahal da. 

Kontseiluaren  Presidentea  hilabetero  aldatzen  da,  Segurtasun  Kontseilu 
estatukideen izenen ingelesezko orden alfabetikoaren arabera. 

Eztabaida  bat  aurkezten  denean,  Kontseiluak  normalean  hartzen  duen 
lehen  neurria  alderdiei  akordio  batera  bitarteko  baketsuen  bidez  heltzea 
gomendatzea da. Kasu batzuetan, Kontseiluak berak ikerketa eta bitartekaritza 
jarduerei ekiten die. Konponbide baketsurako printzipioak ezarri eta ordezkari 
bereziak  izenda  ditzake  eta  Idazkari Orokorrari  haren  ofizio  onak  erabiltzea 
eska diezaioke.  

                                                 
28 Aipatu beharrekoa da gainontzeko Nazio Batuen organoen gomendioek Kontseiluaren erabakien 
derrigorrezko izaera ez duten arren, zenbait egoeratan eragin dezaketeela, nazioarteko komunitate osoaren 
iritzia islatzen baitute.  

Eztabaida  batek  liskarretara  eramaten  duenean,  Kontseiluaren  kezka 
nagusia  horiei  ahalik  eta  goizen  amaiera  ematea  da.  Liskarren  areagotzea 
ekiditeko,  Kontseiluak  sua  eteteko  jarraibideak  ezar  ditzake.  Bake  prozesua 
sostengatzeko,  Kontseiluak  gatazka  zonaldean  behatzaile  militarrak  edo 
bakearen mantentze indarra zabaltzea erabaki dezake. 

 

40. Artikulua 

Egoera  larriago bihur dadin  ekiditearren, Segurtasun Kontseiluak, 39. artikuluak 

aipatzen  dituen  neurriak  erabaki  edo  gomendioak  egin  baino  lehen,  alderdi 

interesatuak  beharrezko  edo  gomendagarritzat  jotzen  dituen  behin‐behineko 

neurriak  betetzera  estu  ditzake.  Behin‐behineko  neurri  horiek  ez  dituzte  alderdi 

interesatuen  eskubideak,  erreklamazio  edo  jarrerak  kaltetuko.  Segurtasun 

Kontseiluak behin‐behineko neurri horien ez‐betetzea aintzat hartuko du. 

 
Beraz, Gutunaren VII. Kapituluaren arabera, Kontseiluak bere erabakiak 

betearazteko neurriak hartzeko boterea du. Enbargo edo zehapen ekonomikoak 
ezar ditzake, edo manuak betearazteko indarraren erabilera baimen dezake.  

Kasu batzuetan, aipatu VII. Kapituluaren arabera, Kontseiluak baimendu 
izan du  estatukide  koalizio  edo  erakunde  edo  talde  erregional  baten parteko 
indar  militarraren  erabilera.  Hala  eta  guztiz  ere,  Kontseiluak  neurri  horiek 
bakarrik azken bitarteko gisa hartzen ditu, eztabaidaren konponbiderako bide 
baketsuak agortu direnean eta bakearen aurkako mehatxua, bakearen urraketa 
edo eraso‐ekintza dagoela zehaztu eta gero. 
 

41. Artikulua 

Segurtasun  Kontseiluak  indar  armatuaren  erabilpena  suposatzen  ez  duten  zein 

neurri  erabili  behar  diren  bere  erabakiak  eraginkor  bihurtzeko,  eta Nazio Batuen 

kideak  neurri  horiek  betetzera  estutu  ahal  izango  ditu,  neurri  horiek  harreman 

ekonomikoak  eta  tren‐,  itsaso‐,  aire‐,  posta‐,  telegrafo‐  eta  komunikazio 

erradioelektriko  zein  beste  komunikabide  batzuen  etete  oso  edo  partziala  zein 

harreman diplomatikoak haustea barne hartu ahal izango dituztelarik. 

42. Artikulua 

Segurtasun Kontseiluak 41. artikulua ari den neurriak ez‐egoki izan daitezkeela edo 

izan direla jotzen badu, aire‐, itsaso‐, edo lur‐indarren bidez nazioarteko bakea eta 

segurtasuna mantentzeko  edo  berrezartzeko  beharrezkoa  den  ekintza  burutu  ahal 

izango  du.  Ekintza  horrek  Nazio  Batuen  kideen  aire‐,  itsaso‐  edo  lur‐indarrek 

burututako  indar  erakustaldi,  blokeo  eta  beste  operazio  batzuk  barne  hartu  ahal 

izango ditu. 

 
Halaber,  VII.  Kapituluaren  arabera,  Kontseiluak  Nazioarteko  Zigor 

Auzitegiak ezarri ditu nazioarteko zuzenbide humanitarioaren urratze  larriak, 
genozidioa barne, leporatzen zaizkien pertsonak epaitzeko. 
 
 
3.4.3. Kontseilu Ekonomiko eta Soziala 
 

Kontseilu  Ekonomiko  eta  Soziala  Nazio  Batuen  14  organo  berezitu, 
batzorde  organiko  eta  5 batzorde  erregionalez  osatutako  lan  ekonomiko  eta 
soziala koordinatzeko organo nagusi gisa ezarri zen Nazio Batuen Gutunean. 

11  funts  eta  programetatik  txostenak  jasotzen  ditu  ere  bai.  Kontseilu 
Ekonomiko  eta  Sozialak  izaera  ekonomiko  eta  sozialeko  nazioarteko  gaien 
eztabaidarako  foro  nagusi  bezala  jarduten  du.  Halaber,    estatukideei  zein 
aipatu  organo,  programa  eta  funtsek  osatutako  Nazio  Batuen  Sistema 
delakoari zuzendutako politiken gaineko gomendioak egiten dizkie. 

Kontseilu Ekonomiko  eta  Sozialaren  oinarrizko  funtzioak honako hauek 
dira: 
 

• Bizitza‐maila  altuagoak,  enplegu  osoa  eta  aurrerapen  ekonomiko  eta 
soziala sustatzea; 

• Izaera  ekonomiko,  sozial  eta  osasunezko  nazioarteko  arazoei 
konponbideak bilatzea; 

• Nazioarteko kultur‐ eta hezkuntza lankidetza erraztea; eta, 
• Giza  eskubide  eta  oinarrizko  askatasunen  errespetu  unibertsala 

sustatzea. 

Beraz, Kontseilu Ekonomiko eta Soziala gai hauen  inguruko  ikerketa eta 

txostenak  hasteko  edota  burutzeko  eskumena  du.  Alor  ekonomiko  eta 
sozialetan nazioarteko konferentzien  antolaketa  eta prestakuntzan  laguntzeko 
gaitasuna ere badu, eta baita hauen jarraipen koordinatua burutzeko ere. Haren 
manu zabala dela eta, Kontseiluaren alorrak Nazio Batuen sistema osoko giza 
eta finantza‐bitartekoen %70a barne hartzen du. 

Kontseilu  Ekonomiko  eta  Sozialaren  oinarrizko  funtzioetako  bat 
Erakundea beste gobernuz kanpoko erakundeekin konektatzean datza. Sektore 
akademiko eta enpresarialen ordezkariekin zein Erakundeak errekonozitutako 
2100 gobernuz kanpoko erakunde (GKE) baino gehiagorekin harreman zuzena 
du. 

Kontseiluak  urtero  uztailean  lau  astetako  saio  aldia  burutzen  du, New 
York  eta  Ginebraren  artean  txandakatuz.  Goi  mailako  bilerek,  koordinazio, 
operazio‐jarduera  eta  gai  humanitarioen  inguruko  bilerek  eta  saio  orokorrek 
osatzen dute saio aldia. 

Goi mailako bilerek ministroei, nazioarteko erakundeen buru exekutiboei, 
goi‐funtzionariei  zein  gizarte  zibil  eta  sektore  pribatuaren  ordezkariei 
nazioarteko agendaren oinarrizko kontuak eztabaidatzeko aukera ematen die, 
garapen ekonomiko, ingurugiro eta giza alorretan. 

Gainera, azken urteetan, Kontseilu Ekonomiko eta Sozialak funtsezko arau 
eremutan funtzio gidari hartu izan du. Adibidez, 2008ko goi mailako bileretan 
zehar Kontseiluak Garapenerako  Lankidetzari  buruzko  lehen  Biurteko  Foroa 
eta bigarren Urteko Ministerio Azterketa antolatu zituen. Azterketaren ardatz 
nagusia  “garapen  jasangarriaren  inguruan  nazioartean  hartutako  helburu  eta 
konpromezuen  betetzea”  izan  zen.  Kontseilu  Ekonomiko  eta  Sozialaren 
Presidenteak,  2008ko  saio  aldia  “historiko”tzat  jo  zuen,  horretan  gauzatu 
baitziren guztiz Kontseilu Ekonomiko eta Sozialaren funtzio berriak. 
 
 
3.4.4. Administrazio Fiduziario Kontseilua 
 

Gutunak  Administrazio  Fiduziario  Kontseilua  Nazio  Batuen  organo 
nagusietako bat bezala ezarri zuen eta administrazio  fiduziario pean  jarritako 

fideikomisoan  zeuden  lurraldeen  administrazioa  gainbegiratzeko  funtzioa 
esleitu  zion.  Segurtasun  Kontseiluko  bost  kidek  osatu  zuten:  Txina,  Estatu 
Batuak, Errusiako Federazioa, Frantzia eta Erresuma Batua. 

Erregimen  honen  helburu  nagusia  fideikomisoan  zeuden  lurraldeetako 
biztanleen  aurrerapena  eta  gobernu  propio  edo  independentziaranzko 
aurreranzko  garapena  sustatzean  zetzan.  Zentzu  honetan,  Administrazio 
Fiduziario  Kontseilua  aginte  administratzaileak  aurkeztutako  fideikomisoan 
zeuden lurraldeetako biztanlegoaren aurrerapen politiko, ekonomiko, sozial eta 
hezkuntzazkoari  buruzko  txostenak  aztertzeko  eta  eztabaidatzeko  eskumena 
zuen. Halaber, aginte administratzaileari kontsulta  egin  eta gero, Kontseiluak 
beste  fideikomiso  lurraldeetako  eskaerak  aztertzeko  eta  lurralde  horietara 
aldiroko bisitak eta beste misio bereziak egiteko eskumena zuen. 

Nazio  Batuen  Gutunaren  77.  artikuluaren  arabera,  administrazio 
fiduziario  erregimena  Nazioen  Elkartearen29  manu  baten  pean  egon  ziren 
lurraldeei, II. Mundu Gerraren ondorioz Estatu etsai bati kendutako lurraldeei 
eta  erregimen honen pean borondatez haien administrazioaz arduratzen ziren 
Estatuek jarritako lurraldeei aplikatu zitzaien. 

Guztira,  hamaika  izan  ziren  fideikomiso  erregimen  pean  jarritako 
lurraldeak: zazpi Afrikan eta lau Ozeanian. Lurralde hauetako hamar Nazioen 
Elkartearen Manuak izan ziren, eta hamaikagarrena Somalilandia italiarra izan 
zen.  

Administrazio  fiduziario erregimenaren helburuak erabat bete egin dira: 
fideikomisoan  zeuden  lurralde  guztiek  gobernu  propioa  edo  independentzia 
eskuratu  dute,  Estatu  independiente  bezala  edo  auzoko  Estatuekiko 
batasunaren bidez.  Independentzia  eskuratu  ez duen  edo beste  estatu batean 
integratu  ez  den  lurralde  bakarra  Iparreko  Mariana  Uharteak  dira,  1976tik 
EEBBen Estatu Elkartu (Commonwealth) bihurtzea erabaki zutenak. 

1994ko  azaroak  1ean,  Segurtasun  Kontseiluak  programa  osatzen  zuten 
hamaika lurraldeetako azkenari zegokion Administrazio Fiduziario Akordioari 
amaiera  eman  zion:  Pazifikoko  Uharteetako  (Palau)  fideikomiso  lurraldea, 
Estatu Batuek  kudeatua. Hori dela  eta, Kontseiluak  bere  arautegia  aldatu du 
urtero biltzeko beharra kentzeko. Aurrerantzean, beharrezkoa denean bilduko 

                                                 
29 Gogora dezagun erakunde hau desegin zenean 1946an, haren funtzio eta erakundeak NBEn integratu 
zirela. 

da, bere erabakiz, Presidentearen erabakiz edo Asanblada Orokorra, Segurtasun 
Kontseilua edo haren kideen gehiengoaren eskaeraz.  
 
 
3.3.5. Nazioarteko Justizia Auzitegia 
 

Nazioarteko Justizia epaimahaia (baita Nazioarteko Justizia Gortea deitua 
ere),  Hagan  egoitza  duena,  Nazio  Batuen  organo  judizial  nagusia  da.  Bere 
estatutua Nazio Batuen Gutunaren zatia da eta horrengana Nazio Batuen Kide 
guztiek  jo  dezakete.  Nazio  Batuen  kidea  ez  den  estatu  bat  Auzitegiko 
estatutuaren  parte  bihur  daiteke  kasu  bakoitzean  Asanblada  Orokorrak 
zehazten dituen baldintzetan, Segurtasun Kontseiluaren gomendioz. Suitza eta 
Nauru badira estatutuaren parte diren ez‐estatukide bakarrak. Pertsonek ezin 
dute Organo honengana jo banaka. 

Auzitegiaren  jurisdikzioa  estatuek  aurkezten dioten  auzi guztietara  zein 
Nazio Batuen Gutunean  edo  indarrean dauden hitzarmen  eta konbentzioetan 
aurreikusten  diren  kontu  guztietara  zabaltzen  da.  Kasu  berezietan  estatuek 
aldez  aurretik  beren  burua Auzitegiaren  jurisdikzioa  onartzera  behartu  ahal 
dute,  auzia  Auzitegiari  aurkeztea  ezartzen  duen  hitzarmen  edo  konbentzio 
baten  sinaduraz  edo  deklarazio  berezi  batez.  Auzitegiko  jurisdikzioaren 
derrigorrezko onarpen deklarazio hauek zenbait kasu bazter ditzakete. 

Estatutuaren  38.  artikuluaren  arabera,  Auzitegiak,  aurkezten  zaizkion 
auziez erabakitzean, honako hauek aplikatzen ditu: 
 

• Estatu auzilariek errekonozitutako arauak ezartzen dituzten nazioarteko 
konbentzioak; 

• Naziaorteko ohitura,  lege bezala onartutako praktika orokor  froga gisa; 
eta,  

• Herrialde  ezberdinetako  egile  garrantzitsuen  erabaki  judizial  eta 
doktrina, arau juridikoen ezarpenerako bitarteko ordezkatzaile gisa. 
 

 
Alderdiek hala adosten badute, Auzitegiak auzi bat ekitatean oinarrituta 

erabaki ahal du ere bai. 

Bestetik, Asanblada Orokorrak  zein  Segurtasun Kontseiluak Auzitegiari 
kontsulta‐iritzia  eska  diezaiokete  edozein  gai  juridikoari  buruz.  Asanblada 
Orokorraren  baimenez,  Nazio  Batuen  beste  organo  batzuek  eta  organismo 
berezituek  haien  jarduera  alorren  inguruko  gai  juridikoei  buruzko  kontsulta‐
iritziak ere eska diezazkiokete.  

Osaketari dagokionez, Asanblada Orokorrak eta Sergurtasun Kontseiluak 
bozketa independienteetan hautatutako 15 magistratuk osatzen dute Auzitegia. 
Merituak, eta ez nazionalitatea, direla eta hautatzen dira, eta munduko sistema 
juridiko nagusiak ordezkatuta egotea saiatzen da. Ezin dira herrialde bereko bi 
magistratu egon. Magistratuek bederatzi urtetako agintaldiak betetzen dituzte 
eta  ber‐hautatuak  izan  daitezke. Agintaldia  irauten  duen  bitartean  ezin  dute 
beste lanbiderik eduki. 

Orokorki,  Auzitegiak  osoko  batzarrak  burutzen  ditu,  baina  alderdiek 
eskatzen  dutenean,  baita  unitate  txikiagoak  ere  ‐  “areto”  delakoak  –  bil 
daitezke. Areto hauek emandako epaiak osoko Auzitegiak emandako epaitzat 
jotzen dira.  
 
 
3.3.6. Idazkaritza 
 

Idazkaritza  Nazio  Batuen  eguneroko  jardueraz  arduratzen  da.  Mundu 
osoko  Erakundearen  bulegoetan  lan  egiten  duten  nazioarteko  funtzionariek 
osatzen dute  Idazkaritza. Nahiz  eta  egoitza New Yorken  egon, Nazio Batuek 
ordezkapen  garrantzitsua  dute  Addis  Abeba,  Bangkok,  Beirut,  Ginebra, 
Nairobi,  Txileko  Santiagon  eta  Vienan  eta  badituzte  bulegoak  ia  herrialde 
guztietan.  2008ko  ekainak  30ean,  Idazkaritzak  bazituen  40.000  funtzionari 
inguru. 

Nazioarteko  funtzionari  bezala,  Idazkaritzaren  pertsonala  zein  Idazkari 
Orokorra bera bakarrik Nazio Batuen aurrean ematen dituzte kontuak eta zin 
egiten dute ez eskatzea ezta  jasotzea inongo gobernu edo Erakundekoa ez den 
aginteren  agindurik  ere  ez.  Gutunaren  arabera,  estatukideak  Idazkari 
Orokorraren  eta  pertsonalaren  funtzioen  nazioarteko  izaera  errespetatzera 
konprometitzen dira, horiengan eragina izaten saiatzeari uko eginez. 

Idazkaritza  Nazio  Batuen  gainontzeko  organo  nagusiei  zerbitzuak 
eskaintzen dizkie eta hauek egiten dituzten programa eta politikak kudeatzen 
ditu. Haren ordezkari nagusia Idazkari Orokorra da, Segurtasun Kontseiluaren 
gomendioz Asanblada Orokorrak bost urtetako epe berriztagarriz izendatua. 

Idazkaritzaren  funtzioak  Nazio  Batuak  arduratzen  diren  gaiak  bezain 
anitzak  dira.  Bakearen  mantentze  operazioen  kudeaketa  eta  nazioarteko 
eztabaidetan bitartekaritzatik arazo ekonomiko eta sozialen eta joeren azterketa 
eta giza eskubide eta garapen jasangarriari buruzko ikerketen prestakuntzetara 
barne hartzen dituzte. Idazkaritzaren pertsonalak, beste funtzio batzuen artean, 
Nazio  Batuen  jardueraren  inguruan  munduko  komunikabideei  informatzen 
die, mundo intereseko gaiei buruzko nazioarteko konferentziak antolatzen ditu 
eta dokumentuak Erakundearen hizkuntz ofizialetara itzultzen ditu. 
 
 
3.6. ERREFORMAREN AUZIA 
 

Nazio  Batuen  Erakundea  XX.  mendearen  bigarren  erdian  eta  XXI. 
mendearen  hasieran munduak  izan  duen  bilakaerara  egokitu  behar  izan  da. 
Nazio  Batuen  erreformaren  bilaketan  eragin  duten mundu mailako  aldaketa 
batzuk hauek dira: 
 

• NBEn barruan izan den herrialde independiente kopuruaren hazkundea: 
1945eko 51etatik 192ra pasatu da 2009an; 

• Gerra Hotzaren amaiera; 
• Ipar‐Hego norgehiagokaren polarizazioa; 
• Nazio Batuen zenbait Estatu kideren barne arazoen areagotzea; 
• Bakearen manetentze operazioek kudeatutako arazoen dibertsifikazio eta 

bilakaera; 
• Gizarte zibilaren sendotzea; eta, 
• Gobernuz kanpoko erakunde ezberdinen kopuru hazkundea. 

 
 

Egoera hauekin batera, arazoak gero eta izaera globalizatuagoa izaten ari 
dira.  Besteak  beste,  ingurugiro,  pobrezia,  langabezia,  IHESA  bezalako 

gaixotasunak,  narkotrafikoa,  terrorismo  eta  droga  menpekotasuna,  osasun, 
elikadura eta hezkuntzarako sarbide eza bezalako arazoek egungo nazioarteko 
agendan garrantzi berria dute. 

Dagoeneko  nabarmendu  bezala,  begibistakoa  da  nazioarteko  aktore 
ezberdinen  agerpenak  XXI.  mendeko  nazioarteko  aktore  kopuru  eta 
ezaugarriak  aldatu  dituela.  Beraz,  nazioarteko  sistemaren  konplexutasun 
hazkorrak  Erakundeari  mundo  mailan  ematen  ari  diren  aldakatetarako 
egokitzapen ahalegina egitea eskatzen dio. 

Horretarako  beharrezkoa  da,  Erakundeak  bera  aitortu  duenez,  Nazio 
Batuen  organo  nagusi  (Asanblada  Orokorra,  Segurtasun  Kontseilua,…), 
agentzia berezitu eta erakunde  independiente ezberdinen arteko koordinazioa 
areagotzea,  batez  ere  gobernuz  kanpoko  erakundeekin,  jardueren  bikoizketa 
ekiditeko. 

Hala eta guztiz ere, badaude antolaketa izaerazkoak ez diren beste kontu 
batzuk Erakundearen funtzionamendua zein neurriak hartzea zailtzen dutenak. 
Zalantzarik  gabe,  oztopo  nagusia  estatukideen  aldetik  dator,  zehazkiago, 
Erakundearen  baitan  sortutako  dokumentu  eta  hitzarmenak  betetzeko 
borondate  politiko  ezatik.  Borondate  eza  honen  adibide  on  bat  estatukideen 
kuoten  ordainketa  ez  betetzea,  Erakundea  porrotetik  gertu  utzi  duena  azken 
urteetan. 

Testuinguru honetan, zegoeneko 1997an Kofi Annan  Idazkari Orokorrak 
“Nazio  Batuen  Berritzea:  Erreforma  Programa  bat”  (A/51/950)  dokumentua 
aurkeztu zuen. Aurreko  Idazkari Orokorrek proposatutako  erreforma  ekimen 
guztiak  aurkezten ditu. Kofi Annanentzat,  erreforma prozesu  luze  eta  jarraia 
zen,  zeinean  sektore  ezberdinetan  aldaketak  burutu  behar  ziren,  batez  ere 
antolaketa eta administrazio sektoreetan. Haien artean honako hauek nabarmen 
daitezke: 
 

• Zuzendaritza  eta  kudeaketa  egitura  berri  baten  ezarpena,  Idazkari 
Orokorraren  zuzendaritza  jarduera  burutzeko  ahalmena  sendotuko 
zuena eta NBEk behar duten kontuak ematea bermatuko zuena. 

• Finantza  kaudimenaren  lorpena,  1.000  miloi  dolarretako  Kreditu 
Txandakako  Funtsaren  ezarpenaren  bidez,  borondatezko  ekarpenek 

finantziatua,  NBEn  egoera  finantzariaren  konponbide  iraunkorraren 
zain. 

• Kudeaketa  printzipioen  aldaketa  eta  kudeaketa  eta  eraginkortasun 
neurrien  aplikazioa,  mila  lanpostu  kenduz  eta  administrazio‐gastuak 
heren batera murriztuz. 

• Garapen  jarraitu eta  jasangarriaren  sustapena Nazio Batuen  lehentasun 
nagusi gisa. 

• Idazkaritzaren funtzioen sendotze eta kontzentrazioa arautegien, arauen 
ezagutzen eta Nazio Batuen agentziei zerbitzuak emateko gaitasunaren 
hobekuntzaren bidez. 

• NBEren  bakearen  manetentze  operazioak  azkarrago  eta  era 
eraginkorragoan zabaltzeko ahalmena handitzea. 

• NBEren gaitasunaren indartzea gatazken osteko bakearen sendotzea. 
• Krimenaren  kontrako  borrokaren  maximizazioa,  Vienako  bulegoa 

sendotuz  krimen,  drogen  trafikoa  eta  terrorismoaren  kontrako 
borrokarako  gune  nagusi  bezala,  Drogen  Fiskalizazio  eta  Delituen 
Prebentziorako Bulegoaren pean. 

• Asanblada Orokorra  bizkortzea,  haren  urteko  agenda  era  zehatzagoan 
zehaztuz. 

• Erantzun  humanitarioa  hobetzea,  larrialdi  konplexuei  erantzuteko 
gaitasuna  handituz  Gai  Humanitarioen  Saila  ordezkatzen  duen 
larrialdiko laguntza koordinatzaile berri baten bidez. 

 
Zalantzarik  gabe,  bere  momentuan  interes  handiena  sorrarazi  zuten 

proposamen  honen  saihetsak  Nazio  Batuen  organo  nagusiei  eragiten  zieten 
kontuak  izan  ziren.  Honela,  Erakundearen  sorreraren  60.  urteurrenean, 
2005ean,  Idazkari  Orokorrak  “Askatasunaren  kontzeptu  zabalago  bat: 
Garapena,  Segurtasuna  eta Giza  Eskubideak  guztientzat”  izeneko  txostenean 
adierazi zuen mende berrian Nazio Batuen sendotzearen oinarria Erakundearen 
garaien  araberako  bilakaeran  datzala.  Ikuspegi  honetatik,  Nazio  Batuak 
bakarrik  sendotu ahal  izango  lirateke estatukideen zerbitzurako  tresna bezala 
XXI. mendeko behar eta zirkunstantzietara erabat egokituz. 

2005eko Mundu Gailurrean parte hartu zuten munduko agintariek zenbait 
txosten  garrantzitsu  eskatu  zituzten. Lehenengoa  2006ko martxoan  argitaratu 

zen:  “Nazio  Batuetan  inbertitu:  mundo  osoan  Erakundearen  sendotzearen 
alde”. Honek hurrengo hiru  edo bost urtetarako  Idazkaritzaren kudeaketaren 
erreformari  buruzko  ikuspegi  ausarta  aurkezten  zuen.  2006ko  bigarren 
seihilabetean  ikuspegi hori zabaltzen zuten beste hiru  txosten aurkeztu ziren: 
“Gobernantza  eta  Ikuskapenari  buruzko  Azterketa  Zabala”,  “Barne  justizia 
sistemari buruzko azterketaren  inguruko Nazio Batuen Lan‐talde”ko  txostena 
eta “Nazio Batuen sistema osoko koherentziari buruzko Goi Mailako Talde”ko 
azterketa.  Hirurek  oinarrizko  kudeaketa  egitura  eta  prozesuen  inguruko 
helmen  luzeko  gomendioak  biltzen  dituzte.  Estatukideek  hauek  onartuko 
balituzte, Erakundeak  funtzionatzen duen  era  berdefinitu  ahal  izango  lukete. 
Zalantzarik  gabe,  1997ko  hasierako  proposamenetik  Nazio  Batuen  barne 
egituren  eta  kulturaren  erreforman  aurrerapen  nabarmenak  egin  ziren. Hala 
ere, 2005ean beharrezkoa zen (eta egun oraindik bada) askoz aldaketa gehiago 
egitea,  alde  exekutiboan  –  Idazkaritzan  eta  Nazio  Batuen  sisteman  zentzu 
zabalenean  –  zein  erakundearen  gobernuarteko  organoetan.  Zentzu  honetan, 
Erakundearen  txosten  ezberdinetan  jasotako  erreformagaiak  diren  saihetsak 
hauek lirateke, laburki: 
 

• Idazkaritza  Orokorra  haren  jarduera  arrazionalizatzeko  eta  eztabaida 
prozesua  arintzeko  neurri  irmoak  hartu  behar  izango  lituzke,  unean 
uneko  gai  sustantibo  nagusietan  arreta  jarriz,  eta  gizarte  zibilarekin 
guztiz eta sistematikoki konprometitzeko mekanismoak ezarriz. 

• Segurtasun Kontseiluak egungo munduko botere errealitatea ordezkatu 
beharko  luke.  Egia  da  lehenago  organo  honek  zenbait  erreforma 
garrantzitsu izan zituela. 1965ean, Segurtasun Kontseiluko kide kopurua 
11tik  15era  igo  zen,  eta  prozedurazko  erabakiak  hartzeko  beharrezko 
baiezko  boz  kopurua  7tik  9ra  igo  zen. Mamizko  gaiak  onartzeko  botu 
kopurua 7tik 9ra ere  igo zen, baina kide  iraunkorren ezezko botorik ez‐
egotearen araua mantenduz. 

Segurtasun  Kontseiluko  erreforma  proposamenak  eta  eskaerak 
Erakundearen bizitzan zehar behin eta berriz izan dira. Zalantzarik gabe, 
hauxe  da  Erakundeko  organoa  non  erreforma  beharrezkoagoa  den. 
Erakundearen  kide  kopuruaren  51tik  192rako  hazkundeak,  Gerra 
Hotzaren  osteko  gatazka  berrien  sorrerak  edo  Japoniak  eta Alemaniak 

bezalako  herrialdeen  gero  eta  errol  nabariagoek  agerian  uzten  dute 
egungo  Segurtasun  Kontseiluko  osaketaren  anakronismoa.  Hori 
gorabehera,  1965etik  nazioarteko  bake  eta  segurtasunaren 
bermatzailearena  egiten  duen  organoak  aldaketarik  izan  ez  duela 
azpimarratu beharko genuke. 

Alta,  azken  urteetan  Segurtasun  Kontseilua  erreformatzeko 
egindako proposamenen artean honako hauek nabarmen ditzakegu: 

 
o Segurtasun Kontseiluko kide kopuruaren hazkundea. Zehazkiago, 

Herrialde  Ez  Lerrokatuen  Mugimenduaren  ordezkariek 
azpimarratu  izan dute hazkunde hori Kontseiluko kide kategoria 
bietan eman behar izango litzatekeela eta gainera, garapen bidean 
dauden herrialdeak bereziki aintzat hartuz. 

o Kontseiluan  espreski ordezkatuta  ez dauden hiru  erregioetarako 
postu bana sortzea ‐ Latinamerika eta Karibe, Afrika eta Asia. 

o Japonia  eta  Alemania  Segurtasun  Kontseiluko  kide  iraunkor 
bezala onartzea. 

o Beto eskubidearen erabileraren neurritasuna edota horren balizko 
desagerpena. 

o Beto  eskubiderik  gabeko  kide  iraunkor  edo  15  urtez  postua 
okupatuko luketeen kide semiiraunkor kategoria berri bat sortzea, 
kide iraunkorrei eta behin‐behineko kideei gehituz. 

 
• Kontseilu  Ekonomiko  eta  Sozialari  dagokionez,  erreforma  planak 

Nazio Batuen garapen egitasmoetan eskuratutako  lorpenak eraginkorki 
ebaluatzeko  beharrezko  mekanismoak  ezartzera,  garapenerako 
lankidetzari  buruzko  goi mailako  foroa  izatera  eta  Sistema  osoko  alor 
ekonomiko  eta  sozialean  parte  hartzen  duten  gobernuarteko  organo 
ezberdinen  jardueretarako  orientabidea  eskaintzera  bideratuta  egon 
behar izango lirateke.  

• Azkenik,  Idazkaritzaren  erreformak  Idazkari  Orokorrari  kabinete 
moduko  erabaki‐hartze  mekanismoa  sortzeko  neurriak  hartzea 
ahalbidetu behar izango lioke. Horretarako beharrezkoa da estatukideek 

organo honi egitura hori sortzeko autoritatea eta beharrezko bitartekoak 
ematea.  

 
 
Burututako erreformak 
 

Burutu diren erreformen artean Nazio Batuen  jarduera alor nagusiak  lau 
taldetan multzokatzea dago: bakea eta segurtasuna, gai ekonomiko eta sozialak, 
garapen jarduerak eta gai humanitarioak. 

Erreforma hauek NBEren  erreformarako neurrien  aplikazioaren  egoerari 
buruzko  A/53/676  dokumentuan  jasotzen  dira. Horien  artean  honako  hauek 
nabarmentzen dira: 
 

• Aurrekaririk  gabeko  ohiko  aurrekontu  hutsalaren  hazkundea  eta 
kudeaketa  praktiken  hobekuntza  moderatua.  Zentzu  honetan, 
lehentasunezko  gaietan  eta  azterketa  eta  erabaki‐hartze  kolektiboa 
eskatzen  duten  erakundeko  gaietan  zentratzen  den  Kudeaketa  Goi 
Taldea ezarri da. 

• 1998n  Idazkariorde  Orokor  karguaren  sorrera,  NBEren  erreforma 
ahalegina  gainbegiratzeko  eta  Garapenaren  Finantzaketa  Bulegoaren 
gaineko autoritate zuzena  izateko, Erakundearen  jarduera alor honetan 
nabarmentzearren. 

• Bakearen Mantentze Operazio Sail berri baten ezarpena. 
• Garapen Ekonomiko eta Sozialeko Sail berri bat eta Gai Humanitarioen 

Sail baten sorrera. 
• Batzorde  Politiko  Berezia  eta  Deskolonizazio  Batzordearen  bat‐egitea  

Batzorde  Politiko  Berezi  eta  Deskolonizaziozkoan,  Asanblada 
Orokorraren baitan. 

• Gai  Humanitarioen  Koordinazio  Bulegoaren  ezarpena,  hondamendi 
naturalen  aurreko  gai  humanitarioen  politikak  sustatu,  koordinatu  eta 
garatzeko helburuarekin. 

• Kontuak  ematea  areagotzea  eta  sektore  eta  jarduera  ezberdinen 
berrantolaketa, antzekoak direnak multzokatuz.  



Maite Iturre eta Leire Moure 60

• Internet  bezalako  aurrerrapen  teknologikoak  aprobetxatzea  erabilitako 
izapideak murrizteko eta munduan zehar barreiatutako informazio gune 
ezberdinen artean informazioa zabaltzeko.  

• Doan eskainitako pertsonala mailaz mailako desagerpena. 
• Alde  anitzeko  bakearen  mantentze  operazioak  zuzentzen  dituzten 

Idazkari Orokorraren Ordezkari Berezientzako arau berdinen onarpena 
• Giza Eskubideen Goi Mandatari  karguaren  sorrera, Nazio Batuen  giza 

eskubide  programak  koordinatzeko  eta  giza  eskubideen  errespetu 
unibertsala  sustatzeko  eginbeharra  duena.  Honela,  Giza  Eskubideen 
Zentruak eta Nazio Batuen Giza Eskubideetarako Goi Mandatariak bat 
egin zuten, haien arteko komunikazio eza ekidinez. 

•  



 

 
 
 
 
 
 
 
 
 
 
 
 
 
 

4. gaia 
Segurtasun kolektiboa eta bakearen mantentzea 

 
4.1. Segurtasun kolektiboaren ideia  

4.2. Segurtasun kolektiboaren esperientzia: Nazioen Elkartea eta 

Nazio Batuen Erakundea 





 

 

 

 

 

 

 

 

 

 

 

 

 

 
4. Gaia 

 
Segurtasun kolektiboa eta  

bakearen mantentzea 
 

 

 

 

4.1. SEGURTASUN KOLEKTIBOAREN IDEIA  
 

1648ko  Westfaliako  Bakearen  ostean  estatu  sistema  eratu  zenetik 
nazioarteko bakearen mantentzerako berme nagusia garaiko potentzi nagusien 
arteko botere oreka izan zen. XVIII. eta XIX. mendeetan zehar, estatuen arteko 
gerrak  ekiditeko  segurtasun  sistema  baten  ezarpenaren  alde  egiten  zuten 
zenbait proiektu  filosofiko eta politiko gorabehera, ez zen benetan egon gerra 
kanpo  politikako  estrategia  onargarri  bezala  erabiltzeko  mugapenik.  Bakea 
mantentzeko  edozein nazioarteko  erakunderi buruzko  ideia utopiatzat  jo  zen 
eta botere orekak sistemako egonkortasuneko azken berme izaten jarraitu zuen. 
Halere,  ez XVIII. mendeko Kongresuen  bidezko  potentzien  arteko  hitzarmen 
erregimenak  ezta Hagako  1899  eta  1907ko  bezalako  desarmatze  orokorraren 

aldeko  Konferentziek  ere  ezin  izan  zuten  Lehen  Mundu  Gerraren  hasiera 
ekidin. 

Gerra  Handiaren  amaieraren  ostean  gerraren  zio  eta  gerra  ekiditeko 
beharrezko mekanismoen  inguruko  hausnarketa  prozesua  abiatu  zen.  Lehen 
Mundu  Gerrak  batetik,  estatuen  alde  bakarreko  botere  militarrean  soilik 
oinarritutako  segurtasun  sistemaren  ezeraginkortasun  eta  arrisku  larriak  eta, 
bestetik,  estatuek  kideetako  baten  gura  oldarkorrak  deuseztatzeko  gaitasun 
mugatua  utzi  zituen  agerian.  Bestalde,  gatazka  belikoak  estatuen  arteko 
aliantza  tradizionalak hondamendia ekiditeko gai  izan ez zirela  frogatu zuen. 
Testuinguru honetan segurtasun kolektiboaren ideia sortu zen. 

Proposamen berri honen mamia estatu bakoitzaren segurtasuna bakarrik 
nazioarteko sistemako gainontzeko herrialdeen segurtasunerako laguntzen den 
heinean  lortu  ahal  izatean  datza.  Ideia  hau  egikaritzeko  nazioarteko 
segurtasuna  bermatzeko  bitartekoak  ezar  zitzaketeen  estatuen  arteko 
lankidetza beharrezkoa zen. 

Segurtasun  kolektiboaren  sistema  botere  orekatik  bereizten  da  objektu 
zein  metodoari  dagokienez.  Izan  ere,  batetik,  nazioarteko  gizartearen  kide 
guztien  segurtasun  orokorraren  antolaketan  zentratzen  da  eta,  bestetik, 
printzipio  unibertsaletan  oinarrituta,  indarraren  erabilpena  ekiditeko 
lankidetza harremanak ezartzean datza. Honela ulertuta, segurtasun kolektiboa 
itun  baten  bidezko  estatuen  elkarketan  oinarritzen  da.  Itun  horren  arabera, 
estatuek besteekiko tirabirak solbatzeko indarraren erabilerari uko egiten diote 
eta lehen arau hau hausten duen edozeinen aurka indarra erabiltzea zin egiten 
dute. Beraz, bere erasoari aurre egiteko berehala osatuko den estatuen koalizio 
bati aurre egin behar  izateak erasotzailearen asmoa kenduko  luke. Disuasioak 
porrot  egiten  badu,  koalizio  honek  abiatutako  ekintza militarrak  erasotzailea 
garaituko  du.  Segurtasun  kolektiboak  estatuei  indarraren  erabilpenari  uko 
egitea ahalbidetzen die, haien aurka beste estatu batek indarra erabiltzen badu 
laguntza  jasoko  dutela  bermatuz. Aldi  berean,  estatu  guztiek  erasotzailearen 
aurkako zehapenetan parte hartzea eskatzen du. Neutraltasun edo isolamendu 
politika bat ez da onargarria sistemaren barruan.  

Segurtasun kolektiboaren sistema abantaila garrantzitsuak eskaintzen ditu 
estatu‐segurtasun sistemaren aldean. Printzipioz, potentzi handien zein estatu 
ahulenen  segurtasuna  bermatzen  du.  Zalantzarik  gabe,  hirugarren  estatuen 

erasoen aurrean azken hauek beren berezko ahalmen politiko eta militarretan 
oinarrituko balira baino babes handiagoa  eskuratzen dute. Hain zuzen,  indar 
armatura  jotzen duen edozein estatuk bere burua nazioarteko komunitatearen 
zehapen  baten  arriskuan  jartzen duelako posibilitate honek  botere disuasorio 
handiagoa  izango  du  mehatxatutako  edo  erasotako  herrialdearen  parteko 
errepresalia arriskuak baino. Noski, berme hau ez da erabatekoa eta ondorioz, 
bere  eraginkortasuna  murriztuko  da  estatu  erasotzailearen  boterearen 
alderantzizko  proportzioan.  Hala  ere,  sistema  honek  estatu  ahulenak 
autodefentsa  partikularrean  oinarritutako  sistemak  baino  gehiago  babesten 
dituela  egia  izaten  jarraitzen  du.  Bestalde,  segurtasun  kolektiboak 
proportzionalki  zama militar  eta  erantzunkizun politiko handiagoak  ezartzen 
dizkie potentzi handiei estatu ahulenei baino. Alta, horrek badu lotura zuzena 
esku‐hartze  eta  nazioarteko  gaiei  buruzko  erabaki‐hartze  gaitasun 
handiagoekin. 

Hala  eta  guztiz  ere,  teorian  segurtasun  kolektiboaren  sistemak  botere 
oreka  eta alianza kontrahegemonikoen  sorrera  sistema  tradizionalaren aldean 
abantail garrantzitsuak baditu ere, bere desabantailik nagusia sistema beraren 
ezarpena dela aipatu behar izango litzateke. Gogora dezagun botere oreka gutxi 
gorabehera naturalki sortzen zela eta aliantzak egoeraren araberako akordioak 
zirela  eta  beraz  ez  zela  beharrezkoa  egiturazko  neurri  iraunkorrak  hartzea. 
Aitzitik,  segurtasun kolektiboaren  sistema  sortu egin behar da eta epe  luzean 
bakearen  mantentzerako  estatuen  arteko  lankidetza  mekanismoak  ezartzeko 
gai den nazioarteko erakundea eskatzen du.  
 
 
4.2. SEGURTASUN KOLEKTIBOAREN ESPERIENTZIA: 
NAZIOEN ELKARTEA ETA NAZIO BATUAK 
 

Segurtasun  kolektiboaren printzipioak  jasotzen  zituen  sistema  ezartzeko 
lehen  ahalegina  Lehen  Mundu  Gerraren  ondoren  gertatu  zen,  Nazioen 
Elkartearen  sorrerarekin.  Gerrarteko  nazioarteko  erakundea  edozein  estaturi 
zabalik  zegoen  lankidetza  tresna  izateko  asmoa  izan  zuen,  estatuen 
konfederazio  antzeko  antolaketa  eredua  erabiliz.  Nazioarteko  bakearekiko 
konpromezua  Elkartearen  Itunean  jaso  zen,  “itun  honek  edozein  gerra  edo 

gerra  mehatxu,  Elkartearen  edozein  kideri  berehala  eragiten  badio  ala  ez, 
Elkarte osoari dagokion arazotzat jotzen du”ela (11.art) agertuz.  

Elkartearen Itunak segurtasun kolektiboaren sistema baten mailaz mailako 
ezarpenerako  tresnetako  batzuk  eskaintzen  zituen.  Estatuen  funtsezko 
obligazio  bat  “Elkartearen  kide  guztien  independentzia  politiko  eta  lurralde‐
osotasuna edozein kanpo erasoaren aurka zaintzea eta errespetatzea” (10. art.) 
zen. Zentzu honetan,  era  esplizituan  egin  ez  arren,  orden  legal  berriak  eraso 
egitearen  debekua  eta  erasoaren  biktimei  laguntza  eskaintzearen  betebeharra 
ezartzen  zituen.  Baina  gerraren  debekua  ez  zen  erabatekoa.  12.  artikuluaren 
arabera,  gatazka  kasuan,  estatuek  arazoa  arbitraje,  akordio  judizial  edo 
Elkartearen Kontseiluaren  azterketa pean  jarri behar  zuten. Organo honek  ez 
bazuen auzilariei konponbide bat ematen hiru hilabeteren ostean,  indarrera  jo 
zezaketen egoera konpontzeko. 

Nazioen Elkartean ezarritako sistema honen eta segurtasun kolektiboaren 
ideia  beraren  arteko  arraila  neurri  koerzitiboen  ezarpenaren  arazoaren 
inguruan  sortu  zen.  Elkarteak  ez  zuen  bakea  inposatzeko  mekanismo 
eraginkorrik eta estatuek ez zuten baterako zehapen militarretan parte hartzeko 
obligazio positiborik. 

Nazioen Elkartearen helburu nagusia beste nazioarteko gerra bat ekiditea 
bazen,  sistema  erabateko  porrota  izan  zen.  Elkarteak  ez  zituen  ez  aurreikusi 
ezta  konpondu  ere  hogeitamargarren  hamarkadako  eraso  japoniar  eta 
italiarrak.  Ondorioz,  Bigarren  Mundu  Gerraren  hasiera  sistema  horren 
heriotzaren  iragarpen  ofiziala  izan  zen.  Alta,  nazioarteko  bakea  bakarrik 
segurtasun kolektiboaren sistema baten bidez  lortu ahal  izatearen  ideia ez zen 
inoiz auzitan jarri.  

Bigarren  Mundu  Gerraren  ostean,  potentzi  nagusiek    bakearen 
mantentzerako  nazioarteko  erakunde  berri  bat  sortzea  adostu  zuten.  Behin 
honetan,  halere,  antolaketa  diseinua  Nazioen  Elkartearen  kasuan  baino 
pragmatikoagoa izan zen. NBEren Gutunaren 2. artikuluak estatuei nazioarteko 
gatazkak  konpontzeko  gerrara  jotzea  erabat  debekatzen  die.  Nazioarteko 
tirabirak  bide  baketsuen  bidez  konpondu  behar  dira,  bakea  eta  segurtasuna 
arrisku pean ez  jartzearren. Eraso kasuan norbere defentsarako eskubidea ere 
errekonozitu zen, baina Nazioen Elkartearen paktuan baino modu mugatuagoz. 
51. artikuluaren arabera, norbere defentsa  indibidual edo kolektibo “berezko” 

eskubidea  beti  erabili  ahal  da  eraso  armatu  baten  kasuan,  baina  Segurtasun 
Kontseiluari  berehala  jakinarazi  behar  zaio  hartutako  neurriez.  Segurtasun 
kolektiboaren  sistema  organo  gakoa  den  heinean,  Segurtasun  Kontseiluak 
nazioarteko bakea eta segurtasuna mantentzeko beharrezko neurriak hartzeko 
autoritatea dauka  (begiratu   “Segurtasun Kontseilua”,  I. Ataleko 3.1 Erakunde‐
egitura puntuan eta “Segurtasun Kontseiluko Arautegi Egokitua”, II. Ataleko 1. 
Jardunbide Gidak puntuan). 

Azkenik  aipatu  beharko  litzateke  Bigarren  Mundu  Gerraren  amaieraz 
geroztik  historiak  erakutsi  dituela  Erakundeak  segurtasun  kolektiboaren 
sistema berri bat ezartzeko izan dituen zailtasunak. Gerra Hotzean zehar Estatu 
Batuek  eta  Sobiet  Batasunaren  arteko  areriotasunak  haren  gaitasuna  probatu 
du.  Segurtasun  Kontseiluaren  baitan  akordio  batera  heltzeko  ezintasunaren 
aurrean  ‐  batez  ere  superpotentzietako  baten  parte‐hartze  zuzena  zegoenan‐, 
superpotentzi  biek  norbere  alde  esplotatu  zituzten  nazioarteko  gatazkak. 
OTAN  eta  Varsoviako  Itunaren  agerpenak  NBEren  antolaketa  eskematik 
kanpoko alianza militar lez, sistemaren porrota baieztatu zuen. Gerra Hotzaren 
bukaeratik  kide  iraunkorrak  diren  bost  potentziek  (Errusia,  Estatu  Batuak, 
Txina,  Frantzia  eta  Erresuma  Batua)  duten  beto  eskubidearen  erabilpenak 
nazioarteko bake eta segurtasunerako mehatxua diren gaien identifikazioa zein 
bake  eta  segurtasun  horiek  bermatzeko  neurriak  hartzea  eragozten  jarraitzen 
du. 

NAZIO BATUEN EREDUAREN ARAUTEGI 
OROKORRA 

I.‐ Ordezkaritzak 

1. artikulua 

Hauek osatuko dituzte ordezkaritzak: 

• Ordezkaritzaren arduradunak edo enbaxadoreak 
• Beste ordezkari batek edo bik 

2. artikulua 

Estatu  kide,  ordezkaritza  edo  delegazio  izendapenak  era  berean  erabil  daitezke. 
Haietako kideei ordezkari jaun/andre edo delegatu jaun/andre deitu ahalko zaie. 

3. artikulua 

Enbaxadorea edo arduraduna ordezkaritza zuzentzen duen  ikaslea  izango da. 
Ereduaren  saioetara  joan eta aktiboki parte hartu beharko du, bai Segurtasun 
Kontseiluko  saio  formaletan  bai  saio  informaletan.  Saio  batean  arduraduna 
ordezkaritzako kide bakarra bada, ezin izango du gela utzi saioa amaitu arte. 

4. artikulua 

Segurtasun  Kontseiluko  azken  bilera  formalean  nahitaezkoa  izango  da 
organoko kide den herrialde bakoitzeko gutxienez bi ordezkari egotea. 

5. artikulua 

Ordezkaritza  bakoitzeko  kide  guztiak  jakinaren  gainean  egoteko,  negoziazio 
talde  bakoitzean  egunero  zer  gertatzen  den  jakiteko,  egunaren  amaieran 
arduradunak  ordekaritzako  kide  guztiei  dei  egingo  die  bilera  labur  batera. 

Bilera horretan, egunean izandako harreman eta bileretan gertatutakoaren berri 
emango da. Ordezkariek izandako aurrerapenak gogoan hartuko dituzte. 

II.‐ Portaera‐arauak 

6. artikulua 

Ordezkari guztiek beren txartelak begi‐bistan eraman behar dituzte. 

7. artikulua 

Ereduaren  jarduerak  garatzen  diren  bitartean,  ordezkarien  arteko  harremana 
guztiz formal eta begirunezkoa izango da. 

8. artikulua 

Saio  formalean debekatua dago ordezkaritzen arteko zuzeneko komunikazioa 
Kontseiluaren  aretoan.  Mezuak  trukatu  ahalko  dira  laguntzaileen  bidez, 
presidenteak horretarako baimenik emanez gero. 

9. artikulua 

Ordezkariek ezin izango dute aretotik alde egin, Kontseilua saio formalean ari 
bada.  Beharrezkoa  bada,  ordezkariak  une  batez  utzi  ahalko  du  aretoa, 
hitzaldien ofizialari irteteko arrazoiaren berri emanik. 

10. artikulua 

Ezarritako ordutegiak zorrozki beteko dira. 

 

III. Agiriak aurkeztea 

11. artikulua 

Simulazioa  amaitutakoan,  ordezkaritzek  nahitaez  idatziz  aurkeztu  beharko 
dituzte  presidentearentzako  gutunak,  jarrera‐agiriak,  ebazpen‐proiektuak, 
aurkeztutako  zuzenketak,    Kontseiluaren  bilerako  azken  hitzaldia  eta  hark 
onartutako ebazpena. 

 



 

 

 

Segurtasun Kontseilua 
EHUMUN eredua 
Taldeak: Kazetaritza, Ikus‐entzunezko Komunikazioa eta Publizitate eta Harreman Publikoak  
 

www.ehumun.org 
 
 

 
 

SIMULAZIOAREN FASEAK 
  

 

1. FASEA 
IKERKUNTZA 

Simulazioa prestatzeko  lehenengo pausoa  informazioa biltzea da. Horretarako 
oinarrizko  dokumentazioa  bilatzeko  eta  irakurtzeko  behar  adina  denbora 
erabili behar da. 

Aurretiazko  ikerkuntza‐lan  hori  errazteko,  baliabide  erabilgarriak  biltzeko 
sortutako  plataforma  birtual  bat  jartzen  dugu  zuen  eskura: www.ehumun.org. 
Halaber, negoziaziorako  foro gisa erabil dezakezue. Bistan denez,  liburutegira 
eta  hemerotekara  jotzea  lagungarria  suerta  daiteke  informazio  gehigarria 
biltzeko. 

Dokumentazioa  bilatzerakoan  kontuan  hartu  behar  duzue  zuen  herrialdea 
ahalik eta era errealistenean ordezkatzea dela helburua. Horretarako,  lau alor 
ikertu beharko dituzue: 

1. Nazio Batuen sistema eta, bereziki, Segurtasun Kontseilua 
2. ordezkatzen duzuen herrialdearen kanpo‐politika 
3. simulazioan jorratzen den gatazka 
4. zuen estatuaren jarrera gatazka horren aurrean 

Ordezkari  talde bakoitzak bi  txosten prestatu beharko ditu bere estatuaren 
inguruan.  Txosten  horiek  informazio  orokorra  (historikoa,  politikoa, 
ekonomikoa eta soziala) jasoko du. Informazio hori Segurtasun Kontseiluan 
parte hartzen duten gainerako ordezkaritzen artean zabalduko da. 

2. FASEA  
JARRERA‐AGIRIA 

Behin  beharrezko  informazioa  jasota,  ordezkaritza  bakoitzak  jarrera‐agiri  bat 
landu beharko du  (2 edo 3 orrialdekoa gehienez). Dokumentu horretan, argi 
eta  labur  adierazi  behar  da  nolako  jarrera  duen  estatuak  aztergai  den 
gatazkaren aurrean. Gehienezko eskaerak eta gutxieneko helburuak  jaso behar 
ditu.  Aldez  aurreko  ikerkuntza  egokiro  egin  bada,  ez  da  zaila  izango 
erredaktatzea, eta oso lagungarri suertatuko da beste ordezkaritzei aurkeztuko 
dizkiezun ideiak antolatzeko. 

Jarrera‐agiriak, ekintzak aurkezteaz gain, konponbideak proposatu behar ditu. 

Funtsean,  jarrera‐agiriak  ikerkuntza‐faseak  zehazten  dituen  bi  atal  ditu: 
orokorra eta berariazkoa. 
Lehenengo atala 
 
Proposatutako gaiaren analisi orokorra egiten da: 
 

A) Proposatutako  eztabaidagaiaren  inguruko oinarrizko kontzeptu  edo 
hitz nagusiak definitu eta azaltzen dira. 
B)  Aztergaiarekin  erlazionatutako  nazioarteko  zenbait  gertakari 
zerrendatzen dira.  
C) Ordezkaritzak garrantzitsutzat jotzen dituen eta bere jarrera babesten 
duten agirien berri ematen da. 
 

 

Bigarren atala 
 

Estatuak bere jarrera agertu eta konponbideak iradokitzen ditu: 
 

D)  Aipatutako  gaiaren  inguruan  Estatuak  duen  jarrera  politikoa 
aurkezten da. 
E) Planteatutako arazorako konponbideak proposatzen dira. 

Bost osagai horiek ahalbidetzen dute: 
 
a) Ikerkuntza‐fasean eskuratutako ezagutza sendotzea.  
 
 b) Ezagutza «abstrakto»ari «konkretua» gehitzea. Aztertutako arazoa gaur egungo 
errealitate zehatz batean ikusteak ikuspegi orokorra argitzen du. 
 
c) Norberaren  jarrerari  babesa  emateko  beharrezko marko  juridikoa  eman  ahal  izatea. 
Agiriek, ebazpenek, akordioek, konbenioek, hitzarmenek, legeek eta abarrek —

segun eta zer dokumentazio aipatzen den  (eta horien zer erabilera egiten den 
eztabaidan  zehar)—  ikasleek  ikerkuntzan  lortu duten  sakontze‐maila  igartzea 
ahalbidetzen dute. 
 
d)  Ikerkuntzaren  emaitza  azaltzea.  Ordezkariek  kontu  handiz  ibili  behar  dute, 
zeren eta jarrera‐agiriak herrialdearen ezaugarri orokorren azterketa sakonaren 
emaitza  izan  behar  baitu,  alor  historiko,  geografiko,  politiko,  ekonomiko  eta 
soziala kontuan hartuta. Bigarren ikerkuntza‐fase honetan (lehenengoa A, B eta 
C  puntuetan  gauzatzen  da,  proposatutako  gaia  ikerturik),  Segurtasun 
Kontseiluan  aurreko  eztabaidetan  ordezkariek  egin  zituzten  hitzaldiak 
berrikustea oso  lagungarria  izango da.  Informazio hori ereduaren webgunean 
jasota dago (www.ehumun.org).   
 
e) Ateratako ondorioak interpretatzea eta proposamen bat sortzea. Gehien landu behar 
den puntua da. Ebazpen‐proiektuaren oinarria da, hots, planteatutako arazoari 
emandako  konponbide‐proposamena.  Aurreko  pauso  guztiak  ondo  prestatu 
badira,  azken  hau  ia  begi‐bistakoa da. Baliteke  zenbait  herrialdek  aipatutako 
gaiaren inguruko proposamenak izatea lehendik. Ez badute halakorik, ikasleek 
herrialdearen  politikaren  arabera  bideragarriagoak  direnak  bilatu  beharko 
dituzte.  Halaber,  posiblea  da  ekarpen  originala  lantzea,  baldin  eta 
ordezkatutako herrialdearen jarrerarekin talka egiten ez badu.  

 

Jarrera‐agiria lantzeko ikerketa‐bide gehigarriak 

• Nola  eragiten  dio  gaiak  zuen  herrialdeari?  Zein  da  gaiaren  inguruko 
politika? Eta zein izan da hartutako neurrien justifikazioa? 

• Aipatutako gaiaren inguruan lider politikoek adierazitako jarrerak. 
• Nazio  Batuek  eginiko  ekintzak,  zuen  herrialdeak  babestuak  nahiz 

errefusatuak. Zer uste duzue egin behar duela zuen herrialdeak? 
• Zer erdietsi nahi luke zuen herrialdeak negoziazioak amaitutakoan? 
• Nola eragiten diote zuen herrialdeari beste herrialdeen jarrerek? 
 

Gakoak 

• Sinpletasuna: komunikazio eraginkorra  lortzeko ekidin hitz konplexuak; 
esaldiek sinpleak izan behar dute. 

• Antolatu zeuen burua: ideia bakoitza paragrafo batean landu. 
• Aipatu  iturriak:  erabili  oin‐oharrak,  xehetasunak  edo  estatistikak 

adierazteko. 

• Egin  hainbat  irakurraldi:  gramatika  eta  ortografia  berrikusi;  egiaztatu 
esaldiek zentzua dutela. 

• Osatu ideiarik garrantzitsuenen zerrenda, horiek erraztasunez adierazi ahal 
izateko. 

 

3. FASEA 
NEGOZIAZIOAREN FUNTSEZKO FASEA:  

EBAZPEN‐PROIEKTUAK ETA ZUZENKETAK  

Behin  jarrera‐agiriak  eginda,  negoziazioaren  funtsezko  fasea  has  daiteke. 
Helburua ebazpen‐proiektua lantzea da, bai bakarka bai taldean. 

Fase  hau  simulazioaren  atal  garrantzitsua  da,  zeren  eta  ordezkariei 
eztabaidatzeko eta gero ebazpen‐proiektuan  jasoko diren  ideiak egituratzeko 
aukera eskaintzen baitie.  

Eztabaidak  bi motatakoak  izan  daitezke:  eztabaida moderatua  eta moderatu 
gabeko eztabaida. 

Organo  batek  eztabaida  moderatua  aukeratzen  duenean,  presidenteak 
ordezkariak  banan‐banan deitzen ditu  beren  argudioak  laburki  azal ditzaten. 
Eztabaida  moderatuan,  non  ez  baitago  parte‐hartze  zerrendarik  eta  esku‐
hartzea  aleatorioa  baita,  edozein  ordezkarik  har  dezake  hitza  bere  txandari 
itxaron gabe. 

Moderatu  gabeko  eztabaidan,  ordezkariek  talde  txikitan  egin  dezakete  lan, 
aurreko paragrafoan deskribatutako jardunbide formalari jarraitu gabe. 

Kasu gehienetan moderatu gabeko eztabaida erabiltzen da, ordezkarien ustez 
egokiagoa baita ebazpen‐proiektuetarako ideiak errazago sortzeko. 

 

Ebazpen‐proiektuak 

Ebazpenak  Nazio  Batuek  komunikatzeko  erabiltzen  duten  bitartekoa  dira, 
eztabaidatzeko  eta  erabakiak  hartzeko  tresna  nagusia.  Beraz,  ebazpen‐
proiektuak  funtsezko  negoziazioaren  fasearen  gako  dira.  Behin  onartuta, 
ebazpen‐proiektuak  Nazio  Batuen  organoen  borondatearen  edo  iritziaren 
adierazpen formal bihurtzen dira.  

Estatuek proiektu bat bakarka  edo beste  estatu batzuekin  lankidetzan  aurkez 
dezakete. 

Ebazpen‐proiektu batean hiru atal nagusi bereizten dira: 

1. goiburua  
2. hitzaurrea  
3. atal operatiboa 

1. Goiburua 

Goiburuak  organoa,  ebazpen‐proiektuaren  zenbakia  eta  jorratutako  gaia 
azaltzen ditu. Gainera,  estatu  babesleen  izenak  jasotzen ditu. Beraz, proiektu 
bat herrialde batek edo bereziki herrialde talde batek egiten duenean dagozkien 
ordezkariak seinalatu beharko dira, «halakok babestutako ebazpen‐proiektua» 
dioen ohartxo baten bidez. 

 

2. Hitzaurrea: sarrera‐klausulak 

Ebazpen‐proiektuaren hitzaurreak  jasotzen ditu Segurtasun Kontseiluan gaia 
eztabaidatzeko zergatikoa eta gaiaren  inguruan  izan diren nazioarteko ekintza 
aipagarrienak. Klausula bakoitza izenondo, aditzondo edo gerundio batez eta 
koma batez amaitzen da. Agirian  identifikatzeko, hitz horiek azpimarratu edo 
letra  etzanez  idatzi  behar  dira.  Oro  har,  sarrera‐klausuletan  honako  hauek 
ditugu: 

• Nazio Batuen Gutunaren erreferentziak 
• eztabaidagaiarekin  harremana  duten  aurreko  NBEren  ebazpenen 

aipamenak 
• idazkari orokorrak edo NBEren organo edo agentzia garrantzitsu batek 

egindako adierazpenen aipamenak 
• gaia lantzen duten gobernuz kanpoko erakundeen ahaleginen aitortza 
• garrantzitsu  eta  esanguratsuak  diren  gaiaren  inguruko  adierazpen 

orokorrak 

Adibidea: 

... baieztaturik,  ... poza agerturik, 

...‐az kezkaturik,  ... guztiz ados, 

... ontzat emanik,  ... erabat jakitun, 

... eskertuz,  ... arras asaldaturik, 

... jakinaren gainean           
egonik, 

... erabat sinetsirik, 

... aintzat harturik,  ... ‐ak gidaturik, 

... aurreikusiz,  ... hartu ostean, 

... uste osoa izanik,  ... hausnartu eta gero, 

... galdetuta,  ... kontuan izanik, 

...‐ren jakitun,  ... atsekabez ikusiz, 

... adieraziz,  ... kezka  handiz ikusiz, 

… guztiz mindua egonik,  ... pozez ikusiz, 

... eskerrik beroenak 
emanez, 

... berretsiz, 

... nahi izanik,  ... eginik, 

... nabarmenduz,  ... aitortuz, 

...‐ren esperoan,  ... adieraziz, 

... interpretazio hau 
adieraziz, 

... bilatuz, 

...‐i jaramon egin ostean,  ... kontuan hartuz, 

... aztertu eta gero,  ...‐tzeko asmoa izanik , 

... entzun eta gero,  ... aintzat hartuz, 

... jaso ondoren,  ... gogoan hartuz, 

... ikertu ostean,  ... begi onez ikusiz, 

 

3. Atal operatiboa: klausula operatiboak 

Klausula  operatiboek  ebazpenean  adierazitako  ekintza  edo  gomendioak 
identifikatzen  dituzte.  Klausula  operatiboen  amaierako  adizkia  modu 
indikatiboan  eta  orainaldian  jokatuko  da;  esaldi  operatibo  deritze  horiei,  eta 
puntu eta komaz amaitzen dira. Paragrafo horiek zenbait ekintza gomendatu, 
ezarri, definitu behar dituzte, horiek  egitera bultzatu  edo  egiteko  eskatu,  edo 
egoera baten aldeko edo kontrako iritziak jaso. 

Klausula  operatiboek  egitura  logiko  bati  jarraiki  egon  behar dute  antolatuta. 
Ebazpen batean dauden ekintzak era sistematikoan ordenatzeko komenigarria 
da  klausulak  zenbakitzea  (zenbakia  eta  horren  ostean  puntu  bat  erabiliz) 
paragrafoaren  hasieran.  Hori  bereziki  komenigarria  da  ondoz  ondoko 
paragrafoak era berean hasten badira. 

 

Adibidea: 

... onartzen du.  ... iritzia adierazten du. 

... baieztatzen du. 
...  itxaropena  adierazten 
du. 

...‐tzera bultzatzen du.  ... aldarrikatzen du. 

... ontzat ematen du.  ... gogorarazten du. 

... baimena ematen du.  ... gomendatzen du. 

... deitzen du.  ... galdetzen du. 

... gonbidatzen du.  ... erabakitzen du. 

... gaitzesten du.  ... ohartarazten du. 

... berresten du.  ... aitortzen du. 

... uste du.  ... erabakitzen du. 

... konfiantza du.  ... agurtzen du. 

... aitortzen du.  ... irmoki baieztatzen du.  

... izendatzen du.  ... gogoan hartzen du. 

... azpimarratzen du.  ... helarazten du. 

... nabarmentzen du.  ... premiaz bultzatzen du. 

... bultzatzen du. 
...  premiazko  deia  egiten 
du. 

 

Zuzenketak 

Behin proiektuak aurkezteko epea agortuta, Segurtasun Kontseiluak eztabaidan 
aztertuko  den  ebazpena/k  hautatuko  d(it)u.  Adostasun  eta  bermeak  lortu 
beharra  dela  eta,  baliteke  kontsulta  ez‐ofizialetan  zenbait  puntu  negoziatu 
behar izatea. Hortaz, aurkeztutako proiektuak nahiko orokorrak izango dira.  

Ebazpen‐proiektuak  zuzenketen  bidez  aldatzen  dira.  Zuzenketa  behin‐
behineko agiriko klausula operatibo bat gehitzen, kentzen edo berrikusten duen 
idazkia  da.  Zuzenketa‐prozesua  ebazpen  baten  inguruko  adostasuna 
sendotzeko  erabiltzen  da,  eta  ordezkariei  zenbait  atal  aldatzea  ahalbidetzen 
zaie. Badaude bi zuzenketa mota: 

• Aldeko  zuzenketa.  Babesle  guztiak  ados  daude  ebazpen‐proiektuaren 
aldaketa  horrekin.  Babesle  guztiek  sinatzen  dute  zuzenketa,  eta 
presidenteak  ontzat  ematen  du.  Aldaketa  automatikoki  sartuko  da 
ebazpenean. 

 

• Aurkako  zuzenketa.  Babesleak  ez  daude  ados  aldaketa  horrekin,  eta, 
hortaz, Kontseiluan bozkatu behar da. 

 

Interpelazioak 

Interpelazioak  bertaratuek mezua  ulertu  ote  duten  jakiteko modu  bat  dira. 
Egiten  den  galdera  ez  bada  argia  edo  gaitik  urruntzen  bada,  birformulatu 
ahalko da, zehaztuz, bideratuz edo gaira ekarriz, betiere adeitasunez. 

Arrazoibide bat arbuiatu ahalko da modu hauetakoren bat erabiliz:  

• Ataletakoren bat onartuz baina ez ondorioak. 
• Halako arrazoibidea onartezina dela frogatuz. 
• Indar bereko edo handiagoko beste arrazoibide bat kontrajarriz. 

• Haren balioa onartu arren ezegokia dela argudiatuz. 
• Entzungor eginez, lotsagabekerian erori gabe. 
• Oinarrizko datuen balio urria erakutsiz. 
• Esandakoa faltsua dela salatuz. 
• Ondorioa gaizki atera dela frogatuz. 
• Justifikazioa salatuz. 
• Konparatutako gauzek ez dutela harremanik frogatuz.          

Ordezkariek erabil ditzaketen esamoldeak  

• Presidente jauna/andrea... 

• ... aipatu nahi nuke. 

• Ebazpen‐proiektuaren alde/aurka mintzatu nahi nuke, zeren... 

• Presidenteak/hizlariak dakienez… 

• Hizlaria nirekin... ados dagoela uste dut. 

• ... hitzak gehituz/sartuz/aldatuz zuzendu nahi dut ebazpena. 

• Ebazpenaren/Zuzenketaren aldeko/aurkako botoa emango du. 

 

Presidenteak erabili beharko lituzkeen esamoldeak 

• Kontseiluak... aginduko du. / Kontseiluak… ohartaraziko du. 

• Presidenteak... deitzen du Kontseiluaren aurrean ebazpena irakurtzeko. 

• Kontseiluak ebazpena entzun du. Ba al da bigarren proposamenik? 

• ... jaunak/andreak du hitza. 

• Mesedez, garatu zure argudioak. 

• Presidenteak... aitortzen du. Zer puntu garatu nahi du? 

• Zure argudioak azal ditzakezu. 

• Errepika al dezakezu galdera? 

• Garatuko al duzu beste argudiorik? 

• Zure argudioa ez dago ondo azalduta. 

• Adieraz ditzakezu zure ondorioak? 

• Amaitu da ebazpenaren/zuzenketaren denbora. 

• Presidenteak eztabaida 5 minutu luzatzea proposatzen du. 

• Eztabaida itxi da. Bozketa egingo dugu. 

 

4. FASEA 
 SEGURTASUN KONTSEILUKO BILERA FORMALA: AZKEN 

HITZALDIA ETA EBAZPEN‐PROIEKTUAREN BOZKETA 
  

Simulazio‐ariketa  Segurtasun  Kontseiluko  bilera  formalarekin  amaituko  da. 
Saio honetan ebazpen‐proiektuaren azken bozketa egingo da. Behin bozkatuta, 
onartu  bada,  proiektua  ebazpen  bilakatuko  da,  eta  haren  edukia  bete 
beharrekoa izango da Nazio Batuetako estatu kide guztientzat. 

Kontseilukideek  nahiz  gonbidatu  gisa  parte  hartzen  duten  estatuek  azken 
hitzaldia  egingo dute, botoaren  zergatia  (aldekoa,  aurkakoa  edo  abstentzioa) 
justifikatzeko. Ordezkari bakoitzaren hitzaldiak ez du 3 minutu baino gehiago 
iraungo. 

 
Segurtasun Kontseiluaren  aurreko  aurkezpenaren  bizkarrezurra  da  hitzaldia. 
Hori dela eta, ideiak era logiko eta egituratuan agertu behar dira. Hizlariak bere 
mezuaren  aldeko  jarrera  ona  sortu  nahi  du  entzuleen  artean.  Helburu  hori 
lortzeko  beharrezkoa  da,  besteak  beste,  jarrera,  hitz  egiteko  modua  edo 
hitzaldiaren egitura zaintzea. 

Hitzaldi guztiak presidente jauna/andrea, jaun‐andreok... eta antzeko esamoldeekin 
hasi beharko  lirateke. Gainerako hizlarien  inguruko erreferentziak hirugarren 
pertsonan  egin  beharko  lirateke.  Ez  da  gomendagarria  ordezkari  zehatz  bati 
zuzenean mintzatzea. Hobe da hitzaldia era inpertsonalagoan egitea. 

 
Egitura 

Hitzaldiaren egiturak atal hauek izan beharko lituzke: 
 

• sarrera 
• gorputza 
• ondorioa 

 
Hitzaldiaren  lehenengo  eta  azken  esaldia  funtsezkoak  dira.  Ez  dira  gutxietsi 
behar  lehenengo  esaldiaren  argitasuna,  oihartzuna  eta  eragina,  ezta  hitz‐
atzearen garapen ondo artikulatua ere. 
 
Ordezkariak  beti  mintzatuko  zaizkio  presidentetzan  dagoen  agintariari,  bai 
hitzaldia ematean bai interpelazioei (halakorik balego) erantzutean. 
 
Ezarritako arauak eta hitz egiteko denborak gorde behar dira, eta ez da ahantzi 
behar  eztabaida  formaletarako  egokia  den  hizketa  moldea,  jakina,  ez  dela 
lagunartekoa. 
 
Ez ahaztu zure herrialdearen  izenean hitz egiten ari zarela. Oso garrantzitsua 
da, beraz, nik uste dut, nik pentsatzen dut,  iruditzen  zait… eta antzeko moldeak 
ekiditea.  
 
Oratoria onak hitzaldi eskas bat salba dezake. Monotoniaz irakurritako hitzaldi 
bikainak  neurri  handi  batean  hondatzen  du  entzuleen  artean  izan  lezakeen 
eragina. 

 

Hitza hartzean aintzat hartu beharreko kontuak 

Gorputz‐jarrera 

Itxurak  segurtasuna  adierazi  behar  du.  Burua  gora  eta  jarrera  zuzena 
eduki behar dira.  Jarrera horrek entzuleek aldeko  jarrera hartzeko  joera 
indartzen du, norberaren esanekiko uste osoa erakusten baitu. 

Hitzaldian  entzuleei  begiratu  behar  zaie,  diskurtsoaren  parte  izan 
daitezen.  Ez  da  komenigarria  imintzio  askorik  egitea.  Paperak  urduri 
ukitzea ekidin behar da, entzuleak ez distraitzeko. 

Mintzamoldea 

Lasaitu. Ez hitz egin ez azkarregi ez motelegi. Gogoratu hizlari gehienek 
azkarregi  hitz  egiteko  joera  dutela.  Diskurtsoa  monotonoa  eta 
aspergarria  ez  izateko  eta  bertaratuen  arreta  erakartzeko,  tonuan 
aldaketak  sartu  behar  dituzu.  Nabarmendu  inflexio‐puntuak,  erabili 
isiltasunak  entzuleen  arreta  erakartzeko,  eta  erabili  sinonimoak 
kontzeptu  bat  azpimarratzeko  entzuleak  errazago  uler  dezan.  Saihetsi 
beharrezkoak  ez  diren  hitzak,  betegarriak  (ummm,  ba...,  hau  da...)  eta 
antzeko  esapideak.  Hitz  horiek  distraitu  egiten  dute.  Aldiz,  zuek 
badakizue, jakina da..., nirekin ados egongo zarete... eta antzeko formak erabil 
ditzakezu. Bat egin entzuleekin. Begiratu zure oharrei, eta gero zuzendu 
zure  begirada  bertaratuei.  Joan  harira. Mintzatu  labur  entzuleek  zure 
argudio  nagusiak  ez  galtzeko.  Ekidin  garrantzi  gabeko  xehetasunak 
kontatzea. 

Praktika 

Zure  hitzaldia  errepikatzea  oratoria‐trebetasunak  garatzeko  modurik 
hoberena  da.  Saia  zaitez  ikaskideen  aurrean  praktikatzen. Hitzaldi  bat 
entzuten  duzunean,  prestatu  erantzuna  kritika  konstruktibo  batekin. 
Norbaitek  zure  hitzaldia  kritikatzen  duenean,  onartu  iritzia  eta  erabili 
hitzaldia aberasteko tresna gisa. 

SEGURTASUN KONTSEILUKO ARAUTEGI 
EGOKITUA 

 

I. Osaketa  

1. Artikulua 

Segurtasun Kontseilua  15  kidez  osatua  dago,  zeintzuen  artean  5  iraunkorrak 
(Frantzia, Errusiako Federazioa, Britainia Handia eta  Ipar  Irlandako Erresuma 
Batua, Txina eta Ipar Amerikako Estatu Batuak) diren eta gainontzeko 10ak ez–
iraunkorrak. 

2. Artikulua 

Segurtasun Kontseiluko kidea ez den Nazio Batuen estatu kide oro gonbidatua 
izan  ahal  da  parte‐hartzera,  botorik  gabe,  Segurtasun Kontseiluan  aurkezten 
den  edozein  gairen  eztabaidan,    baldin  eta  honek  jotzen  badu  estatu  kide 
horren  interesei  era berezian  eragiten  zaiela,  edo Kartaren  35.  artikuluaren  1. 
paragrafoaren  arabera,  estatu  kide  batek  Segurtasun  Kontseiluari  aurkezten 
dionean  gai  bat.  Aipatu  estatu  kideak  eskaera  idatziz  egin  behar  du  eta 
Segurtasun  Kontseiluaren  Presidentearen  aurrean  aurkeztu  behar  du  batzar 
bakoitzaren hasieran. 

3. Artikulua 

Aurreko  artilulu  edo  Kartako  32.  artikuluaren  arabera  Segurtasun 
Kontseiluaren eztabaidetan parte hartzera gonbidatua den Nazio Batuen estatu 
kideak  proposamenak  eta  ebazpen  proiektuak  aurkeztu  ahal  izango  ditu. 
Proposamen  eta  ebazpen  proiektu  hauek  bakarrik  bozkatu  ahal  izango  dira 
Segurtasun Kontseiluko ordezkari baten eskariz. 

4. Artikulua 

Segurtasun  Kontseiluaren  kideak  batzarrera  deituak  izan  ahal  izango  dira, 
premiazko moduan,   nazioarteko bake eta segurtasunaren kontrako arazo oro 
konpontzeko. 

 

II. Lan Programa 

5. Artikulua 

Idazkari  Orokorrak  edo  edozein  estatu  kidek  Segurtasun  Kontseiluaren  lan 
programa  iradokiko  du,  eta  Presidenteak  aztertu  eta  onartuko  du. Ondoren, 
organo honetan ordezkatutako estatu kideek bozkatuko dute. 

6. Artikulua 

Batzar  egun  bakoitzaren  hasieran  bozketa  informala  burutuko  da  lan 
programaren gaien ordena ezartzeko. 

7. Artikulua 

Presidenteak  bozketaz  onartutako  gai‐zerrenda  jakinaraziko  die  Segurtasun 
Kontseiluaren ordezkariei. 
 

8. Artikulua 

Segurtasun  Kontseiluaren  batzar  baten  gai‐zerrendan  dagoen  eta  aztertzen 
burutu ez den gai oro automatikoki sartuko da hurrengo batzar egunaren gai‐
zerrendan. 

9. Artikulua 

Idazkari  Orokorrak,  edo  Presidenteak,  gai‐zerrendan  gai  berriak  sartu  ahal 
izango dituzte aldizkako batzar baten edozein momentutan. 

III. Prozedura 

10. Artikulua 

Segurtasun Kontseiluak dagozkion  gaiak  batzar  ofizialean  (batzar  formalean) 
edo batzar pribatuan (batzar informalean) aztertuko ditu. 

A. Batzar Informala 

11. Artikulua 

Eztabaida  batzar  mota  honekin  hasiko  da.  Bertan  ordezkaritzek  gaia 
eztabaidatuko dute ateak itxita. 

12. Artikulua 

Segurtasun  Kontseiluaren  estatu  kide  guztiek  hitza  izango  dute  eztabaidan 
zehar agertzen diren  jarrera ezberdinak zalantzan  jartzeko, kontra egiteko edo 
frogatzeko.  Eztabaida  burutuko  da  eta  Presidentetzara  igorritako  ebazpen 
proiektuaren edo proiektuen bozketa informala ez‐loteslea burutuko da. 

13. Artikulua 

Segurtasun Kontseiluan  ordezkatuta  ez dauden  eztabaidako  alderdiak Batzar 
Informalean  parte  hartzera  deituak  izan  ahal  izango  dira,  boto  eskubiderik 
gabe. 

14. Artikulua 

Batzar mota honetan, Segurtasun Kontseiluko kideek gatazkan dauden parteei 
galderak egin ahal izango dizkiete. 

15. Artikulua 

Ebazpen  proiektuaren  zuzenketak  proposatzeko,  ordezkaritzek  idatziz  igorri 
behar  dizkiote  Presidenteari.  Presidenteak  ordezkaritzari  hitza  emango  dio 
zuzenketa  proposa  dezan,  eta  gero  bozka  dadin.  Ebazpen  proiektuak  zein 
zuzenketak idatziz emango zaizkie estatu kide ezberdinen ordezkariei. 

16. Artikulua 

Ebazpen  proiektu  baten  inguruan  zenbait  zuzenketa  aurkezten  bada, 
Presidenteak  erabakiko  du  eztabaidatu  eta  bozkatu  behar  diren  ordena. 
Lehendabizi  eztabaidatuko  dira  Ebazpen  proiektuaren  jatorrizko 
proposamenarekiko alderik handieneko edukia duten zuzenketak. 

17. Artikulua 

Ebazpen proiektua aurkeztu duten ordezkaritzek, egoki jotzen badute, proiektu 
hori  zuzenketen  proposamena  edo  bozketa  hasi  aurretik  kendu  ahal  izango 
dute. 

B. Batzar Formala 

18. Artikulua 

Batzar formala batzar publiko eta ofiziala da. Batzar mota honetan, Segurtasun 
Kontseiluaren  kideak  ez  diren  estatuek  hitza  hartu  ahal  izango  dute. Aldez 
aurretik Kontseiluaren Presidentearen hizlari zerrendan apuntatu beharko dira. 

19. Artikulua 

Batzarra  eztabaidatuko  den  gaiaren  inguruan  estatu  ezberdinek  dituzten 
jarreren  defentsarekin  hasiko  da.  Ordezkariak  Kontseiluaren  Presidentearen 
hizlari zerrendan apuntatuak izan diren ordenean parte hartuko dute. 

20. Artikulua 

Ordezkariak  zeharka  zuzenduko  zaizkio  Segurtasun Kontseiluari  edo  organo 
horretako kideetako bati, behin Presidenteak hitza emanda. 

 

21. Artikulua 

Batzarra  igaro  ahala,  Kontseiluaren  kideek  hitza  eskatu  ahal  izango  dute 
aipamenak  direla  eta.  Kontseiluaren  Presidenteak  eskaera  egoki  jotzen  badu 
eskatzaileak noiz parte hartuko duen zehaztuko du. 

 

IV. Bozketa 

22. Artikulua 

Hitza  eskatu zuten ordezkariek parte hartu  eta gero, aldez aurretik  egindako 
ebazpen proiektua bozkatuko da. 

23. Artikulua 

Ebazpen bat onartua izateko, gutxienez 9 kideen baiezko botoa eta inolako kide 
iraunkorren ezezko botorik eduki behar ditu. 

VI. Presidentea 

24. Artikulua 

Presidenteak arautegi honetako artikuluak zaindu eta betearaziko ditu. 

25. Artikulua 

Presidenteak Presidente‐Jakinarazpenak  egin  ahal  izango ditu  gai  zehatz  bati 
buruz Segurtasun Kontseiluaren kideek duten adostasunaren inguruan. 

26. Artikulua 

Adostasuna  egonez  gero,  Presidenteak  Presidentetza‐Deklarazioa  agertu  ahal 
izango  du.  Presidentearen  deklarazioa  ez  da  ebazpen  bat  eta,  beraz,  ez  da 
loteslea. 

27. Artikulua 

Presidenteak eztabaida moderatuko du, horren aberastea sustatuz. 

 

VII. Idazkaritza 

28. Artikulua 

Idazkari Orokorrak ahozko edo idatzizko deklarazioak egin ahal izango dizkio 
Segurtasun Kontseiluari honek aztertzen duen edozein gairen inguruan. 

29. Artikulua 

Idazkari Orokorrak Ordezkaritzen  artean  burutzen  diren  negoziaketa  formal 
eta informal guztietan ararteko izan ahal izango da. 

JANZKERARI BURUZKO GOMENDIOAK 

 

 

Jantzi  profesional  eta  egokia  hautatzea  NBEren  ereduaren  simulazioa 
prestatzeko  beste  urrats  bat  da.  Heziera  eta  gizalegearekin  batera,  janzkera 
modu  bat  da  ordezkatzen  den  estatuarenganako  zein  gainerako 
ordezkarienganako begirunea adierazteko. 

Konferentzia  batzuetan  ordezkariek  beren  jantzi  tipikoak  erabiltzen  dituzte, 
ohikoena ez den arren. Eskuarki mendebaldeko estiloa erabili ohi da.  

Gizonezkoen  kasuan,  mendebaldeko  estiloko  negozio‐trajea  erabiltzen  da: 
prakak,  alkandora,  gorbata  eta  jaka.  Emakumeek  alkandora,  jaka,  jantzi 
galtzaduna, gona (luzera egokikoa) edo soinekoa jantz ditzakete. 

Jantzien taula  

  
Emakumezkoak 
 

Gizonezkoak 
 

Jantziak 
 

Trajeak  beti  profesionaltasun‐antza 
ematen du. 

Trajea aukerarik hoberena da. Dotorea 
eta profesionala da. 
 

Goiko atala 
 

Mahuka  motzeko  alkandorak  ez  dira 
gomendagarriak.  Blusak,  jertseak  edo 
alkandorak  egokiagoak  dira.  Soinekoak 

Mahuka  luzeko  alkandorak  eta 
gorbata  (oso  gomendagarria) 
aukerarik hoberena dira. 

luzera  egokia  izan  behar  du,  hots, 
belaunetik beherakoa.  

 

Beheko atala 
 

Jeana edo praka motzak ez dira egokiak. 
Gona hautatzen bada, ez du  izan behar 
belaunaren  gainetik  bi  hazbete  baino 
laburragoa. Halaber, galtzerdiak eraman 
behar  dira.  Oso  estanpatu  deigarriak 
ekidin behar dira.  

Jeana  edo  praka motzak  eramatea  ez 
da  egokia.  Arropa  nasaia  eta  oso 
deigarriak  ez  diren  koloreak 
gomendatzen dira. 
 

Oinetakoak 
 

Ez  dago  kirol‐oinetakorik  edo 
sandaliarik eramaterik. Egokiena zapata 
klasikoak dira. 

Ez  dago  kirol‐oinetakorik  edo 
sandaliarik  eramaterik.  Egokiena 
zapata klasikoak dira. 

Orrazkera 
 

Aurpegia  estaltzen  ez  duen  ile  garbiak 
itxura profesionala ematen du. 

Aurpegia estaltzen ez duen ile garbiak 
itxura profesionala ematen du. 



 

 

 
 
 
 
 
 
 
 
 
 
 

2. IKASKETA GIDAK 
 
 





 

 

 

Segurtasun Kontseilua 
EHUMUN Eredua 
Taldeak: Kazetaritza, Ikus‐entzunezko Komunikazioa eta Publizitate eta Harreman Publikoak  
 

www.ehumun.org 
 
 

 

 

UGARITZE NUKLEARRARI BURUZKO GIDA 
 
 
SARRERA 
 

Teknologia nuklearra XX. mendeko aurkikuntza handietako bat da. Haren 
erabilpena  helburu  baketsuetara  –  energia  nuklearraren  ekoizpenerako  –  edo 
helburu ez‐baketsu edo militarretara – arma nuklearren30 garapena – bideratu 
ahal  da.  Haien  suntsipen‐ahalmena  dela  eta,  azken  hauek  dauden  armarik 
boterestuenak  dira.  Ondorioz,  horrek  haien  ekoizpen,  erabilpen  eta 
biltegiratzearen gaineko kontrol eraginkorra eskatzen du. 

EEBB  eta  SESBen  arteko  aurkakotasuna  aintzat  harturik, Gerra Hotzeko 
lehen  urteetan  zehar  arma  nuklearrek  batetik,  gatazka  baten  leherketaren 
aurrean  mundu‐arriskuaren  handitzea  eta,  bestetik,  bi  superpotentzietako 
edozeinek  arma‐lasterketan  abantail  handia  hartzeko  abantaila  lortzeko 
posibilitatea  ekarri  zituzten. Egoera honek desabantailan  zegoen potentziaren 
aurkako  eraso‐ekintza  bat  sustatu  ahal  zuen,  nazioarteko  sisteman  potentzia 
bakar baten nagusitasuna baieztatzeko helburuarekin. 

Halarik  ere,  behin  bi  superpotentziek  arma  teknologia  nuklear  maila 
antzekoa garatu zutenean, oreka nuklearraren araua nagusitu zen.   Hauteman 
egin  zenean  armamentu  nuklearra  zuzenean  erabiltzen  zuen  potentziak  ez 
zuela  soilik  arerioaren  suntsipena  ekarriko,  baizik  eta  norberarena  ere  bai, 
                                                 
30 Arma  nuklearrak  hiru  motatakoak  izan  daitezke:  arma  erradiologikoak,  zeintzuetan  material 
erradioaktiboa  leherketa  konbentzionalez  barreiatzen  den,  baina  ez  du  berez  eztanda  egiten  –  kasu 
honetan  heriotza  kopurua  baxua  da  printzipioz,  baina  hazi  egiten  da  materialarekiko  esposizio 
denboraren  arabera;  fisio  armak,  lehergailu  konbentzionalek  edo  kate‐erreakzioz  energia  (erradiazioa, 
beroa eta  talka‐uhinak) askatzen duten  laser  izpiek ekoiztutakoak – hildako kopurua 100.000  ingurukoa 
da; eta fusio‐armak, leherketa termonuklear oso bortitzak eragiten dituen fisio prozesuak ekoiztutakoak – 
hildako kopurua miloika zenbatuko litzateke. 

nazioarteko  sistemak  nolabaiteko  egonkortasuna  eskuratu  zuen  (begiratu 
“Arazoaren Aipamen Historikoa”). 

Oreka nuklear epe hau analisi oinarri bezala erabili dute Kenneth Waltz 
bezalako  egileek.  Izan  ere,  honek  ugaritze  nuklearra  nazioarteko  bake  eta 
egonkortasuna  bermatzeko  modu  gisa  defendatzen  du.  Bere  iritziz,  behin 
potentzia handiek  edo  auzokoek mehatxatutako herrialdeek  arma nuklearrak 
eskuratzen dituztenean, eraso konbentzionala edo nuklearra31 jasateko arriskua 
nahiko  eskasa  da.  Lehen  erasoa  jaurtiko  zuen  estatuak  arma  nuklearretako 
errepresalia jasotzeko beldurrak bere eraso‐asmoa murriztuko luke. 

Robert  McNamarak,  EEBBetako  Defentsa  Idazkaria  Kennedy  gobernu 
pean, arazoaren beste saihets bati erreparatzen dio. Bere aburuz, aginte posizio 
batean  dagoen  gizabanako  orok    akatsak  egin  ahal  ditu.  Begibistakoa  da 
momentu guztietan  erabaki  zuzenak hartzeko beharrezko  informazio guztiak 
eskuratzea  gizakiaren  ahalmenetik  haratago  dagoela.  Arma  nuklearretako 
mundu batean, estatuaren (estatu nuklearraren) agintarien kalkulu‐akats batek 
planetaren  suntsipena  ekar  lezake.  Zirkunstantzia  hau  aintzakotzat  harturik, 
beharrezkoa da arma mota hau deuseztatzeko ahalegin guztiei ekitea. 

Nazio Batuen Erakundearen (NBE) esparruan, arma nuklearren ugaritzeak 
nazioarteko  bake  eta  segurtasuna  arriskuan  jartzen  duela  jotzen  da.  Gerra 
nuklear arrisku hori txikitzeko, 1960. hamarkadatik aurrera hainbat itun sinatu 
izan  dira.  Horietan  estatuen  ez‐ugaritze  eta  desarmatze  nuklearrarekiko 
konpromezua  ezartzen  da.  Itun  horien  edukiei  buruzko  kritikak  egin  ahal 
badira ere, ukaezina da nazioarteko sisteman egonkortasun handiagoa sortu eta 
ziurgabetasunak murrizteko ahaleginak direla. 

Hala  eta  guztiz  ere,  itun  hauen  berrespena  arbuiatzen  duten  zenbait 
herrialdek zein berretsi eta gero nazioarteko  ikuskapen eta erreglamentaziotik 
aske  gelditu  nahian  egiaztatze‐prozesua  eragozten  duten  zenbait  herrialdek 
buru egin diote sare legal honi, gainontzeko estatuen artean mesfidantza maila 
garrantzitsua  sortaraziz. Badago ere kezka aktore ez‐estatalek  (nagusiki,  talde 
terroristek) arma edo gailu nuklearrak eskuratzeko aukeraren inguruan. Horrek 

                                                 
31 Eraso ez‐konbentzionala arma kimiko, biologiko edota nuklearrak erabiltzen dituena  litzateke. Aldiz, 
eraso  konbentzionala  lurretik,  airetik  edo  itsasotik  jaurtitako  helmen  ezberdinetako  armetan  oinarritua 
litzateke, gerraontziak, tankeak, e. a. barne harturik. 

arma horien bereizi gabeko erabilpen arriskuaren hazkunde handia suposatuko 
luke, berebiziko ondorioekin. 

Aipatu  ekintzak nazioarteko bake  eta  segurtasunerako mehatxuak direla 
kontuan  hartuta,  behar‐beharrezkoa  da  ugaritze  nuklearra  eta  armategien 
segurtasuna kontrolatzea hala nola desarmatzte nuklearra burutzeko neurriak 
hartzea Estatuen arteko balizko lankidetza bideen identifikazioaren bitartez.  

 
 
ARAZOAREN AIPAMEN HISTORIKOA 
 

Arma  nuklearren  erabilpena  1945ekoa  da  (Bigarren  Mundu  Gerraren 
amaiera), EEBBek Japonian, Hiroshima eta Nagasaki hirien gainean bonba bana 
jaurti  zutenean. Zegoeneko  1946n  ahaleginak  egin  ziren  beste  estatu  batzuek 
arma  nuklearrak  garatzea  ekiditeko  eta  teknologia  nuklearraren  helburu 
baketsuetarako  erabilera  zabaltzeko.  Baina  potentzia  nagusien  desadostasuna 
izan zela kausa saiakera horiek ez zuten fruiturik eman 1949ra arte. 

Urte horretan bertan SESBek bere  lehenengo saio nuklearra burutu zuen, 
honela  EEBBekiko  arma‐lasterketari  hasiera  emanez.  Ordurako  potentzia 
estatubatuarrak  zegoeneko  bederatzi  gailu  nuklear  garatu  izanaren  abantaila 
zuen.  Gerra  Hotzaren  testuinguru  bipolarrean,    gero  eta  arma  nuklear 
zehatzago  eta  suntsitzaileagoen  zein  helmen  handiagoko  misilen  garapena 
bloke  antagonikoari  aurre  egiteko  eta  edozein  erasoaldi  etsaiaren  aurrean 
babesteko beharrean justifikatzen zen. 

EEBBen nagusitasun erlatiboa 1957ra arte mantendu zen, SESBek Sputnik‐
a  (orbitan  jarritako  lehen  satelitea)  jaurti zuenean, aire‐helmenetik haratagoko 
misil  antibalistikoak32  proiektatzearen  posibilitatea  egi  bihurtuz,  eta  ondorioz 

                                                 
32 Modu orokorrean, misil balistikoek  funtsezko osagai komuna dute: hiru epe dituen  ibilbide balistikoa 
jarraitzen dute. Hauek bultzada  epea, bide erdiko  epea  eta amaierako  epea dira. Tradizionalki, misilen 
aurkako defentsek  (Safeguard  sistema estatubatuar zaharra, Mosku ABM  sistema  sobietarra eta egungo 
Patriot sistema bezalakoak) amaierako epean  jarduten dute. Misil balistiko baten hegaldiaren amaierako 
epeak  normalean minutu  bat  baino  gutxiagoko  iraupena  du, mehatxuaren  helmenaren  arabera.  Beraz, 
defentsa‐sistemak misilaren itutik oso gertu egon behar dira erasoaren aurrean defendatu ahal izateko, eta 
soilik eremu txiki bat defendatu ahal da modu honetan. Borroka neurriak bigarren mailako erronka dira 
epe honetan. Bide  erdiko  epeak  (zeinean  intertzepzioa  espazioan, Lurretik atmosferatik at  ematen den) 
iragaitzako misil  baten  intertzepzio  aukerarik  handiena  eskaintzen  du.  Puntu  honetan misila  ez  dago 
bultzatuta eta, beraz, ibilbidea aurreikusteko modukoagoa da. Intertzeptoreak jarduteko denbora gehiago 
duenez,  intertzepzio‐toki  gutxiago  behar  da  eremu  handiagoak  defendatzeko.  Bultzada  epea  itua 
erdiesteko  beharrezko  abiadura  hartzeko  atmosferan  zehar  bultzatua  izaten  den misileko  hegaldiaren 

EEBB  –  lehen  kontinente‐isolamenduak  babestuak  –  erasoaldi  sobietarren 
arrisku pean  jarriz. Urte berean Energia Atomikoaren Nazioarteko Erakundea 
(IAEA/EANE)  sortu  zen  salbaguardia  sistema  baten  bidez  energia  nuklearra 
sustatu eta kontrolatzeko  xedearekin (begiratu “Aurretiko ekintzak”). 

Armategien  zabalkuntza  eta  arma  nuklearrik  sofistikatuenak 
eskuratzearen  aldeko  superpotentzia  bien  arteko  lehiak  nazioarteko  sisteman 
ezegonkortasuna  sortu  zuen:  bazegoen  alde  bietako  baten  kalkulu‐akatsak 
edota eraso nuklear baten inguruko alarma faltsuak gerra nuklear bat sortarazi 
ahal  zuenaren  beldurra.  Une  kritikoa  1962ko  urrian  gertatu  zen,  Kubako 
Misilen  Krisialdian.  EEBBek  irla  inbadituko  zutenaren  beldurrak  SESB 
Kotxinoen Badian misilak instalatzea proposatzera eta Kubara tropa sobietarrak 
bidaltzera bultzatu zuen, bi superpotentzien arteko  impasse‐a sortuz. EEBBek, 
misil  sobietarren  erasoaldi  baten  beldur,  irla  blokeatzea  erabaki  zuten  – 
koarentena  delakoa  –  itsasontzi  sobietarrek  Kuba misil  gehiagoz    hornitzea 
ekiditeko  modu  gisa,  SESBekin  zegoeneko  bazeuden  misilen  kentzea 
negoziatzen  zuten  bitartean.  Urriaren  amaieran  negoziaketek  arrakasta  izan 
zuten, superpotentzien arteko akordioa sinatu zelarik, misil sobietarrak lurralde 
kubatarretik ateratzea eta EEBBek Kuba inbadituko ez zutenaren konpromezua 
jasoz. 

Superpotentziek  arma‐lasterketan  lortutako  parekotasun  nuklearraren 
ondorioz,  aipatu  gertakariak  bietako  batek  lehen  erasoa  sustatzearen  kasuan 
gertatuko  zen  elkarrenganako  suntsipenaren  arriskua,  edo  zehazkiago, 
ziurtasuna,  nabarmen  utzi  zuen  (Elkarrenganako  Suntsipen  Ziurtatuaren 
doktrina)33.  Ziurtasun  hori  bi  herrialdeen  programa  nuklearrek  garatutako 
armen  suntsipen‐potentzialak  azaltzen  zuen.  Beraz,  intentsitate  bereko  edo 
handiagoko  errepresalia  ziurtatuta  zegoen,  are  erasoaldi  latzagoen  aurretik. 
Behin EEBB  eta  SESB  konturatu  zirenean  erasoaldi nuklear  batek  “etsaiaren” 
suntsipena  ez  ezik,  norberaren  existentziarako  arriskua  ere  ekarriko  lukeela 

                                                                                                                                               
partea da. Orokorrean minutu bat eta bosten bitartean  irauten du, segun eta misilaren helmena. Misilak 
arma  kimikoa,  biologikoa  edo  nuklearra  eramaten  badu,  edozein  soberakin  itutik  urrun  eroriko  da, 
batzuetan misila jaurti duen herrialdean bertan.    
33 Zenbait  analistek  nabarmendu  izan  dute  impasseko  negoziaketa  ahalmena  eta  negoziatzaileen 
superpotentzien arteko konfrontazio zuzena ekiditeko sen ona, baina Robert McNamarak baieztatu zuen 
alde bietatik kalkulu‐akatsak egon zirela eta zortea izan zela gerra nuklearra ekidin zuena. 

berekin,  bere  etsai‐jarrerez  berriz  hausnartzen  hasi  ziren.  Ondorioz,  arma 
nuklearren kontrolari ekin zioten elkarrekin.   

Arma  nuklearrak  superpotentzietarako  garrantzitsuak  izaten  jarraitu 
zuten, baina ez horiek benetan erabiltzeko zuten asmoagatik, baizik eta haien 
disuasio‐botereagatik. Arma nuklearrekin erasotua  izatearen beldurra nahikoa 
da portaera ez‐egoki eta oldarkorrak geldiarazteko eta honela tamaina handiko 
gatazkak  ekiditeko.  Etsaiaren  erasoaldia  arma  nuklearren  erabilpenaren 
mehatxuaren bidez etsiarazteko politika horri “disuasio nuklearra” edo nuclear 
deterrence34 deitzen zaio. 

Hirurogeigarren  hamarkadaren  erdialdera  potentzia  handien  arteko 
egonkortasun  erlatiboa  azaleratzen  da  arma‐lasterketaren  amaiera  eta 
desarmatze  alorreko  zabaltze handiagoari  esker. Testuinguru horretan,  1968n 
Arma Nuklearrak  Ez‐Ugaritze  Ituna  (EUI)  sinatu  zen,  1970n  indarrean  sartu 
zelarik.  Itun  hau  aurrerapauso  handia  izan  zen,  ez‐ugaritzearen  printzipioa 
instituzionalizatu  baitzuen,  munduko  herrialde  guztiak  horrekin 
konprometitzera deituz arma nuklearren nazioarteko bake eta segurtasunaren 
kontrako  mehatxua  murrizteko  modu  bezala.  Analistek  EUIk  botere 
nuklearraren  banaketaren  izozketa  zuela  helburu  diote,  zeren  eta  arma 
nuklearren  jabetzaren  legalitatea 1967 baino  lehenago proba nuklearra burutu 
zuten herrialdeetara mugatzen baitzuen (EEBB, SESB, Erresuma Batua, Frantzia 
eta Txina)35. 

1970.  hamarkadan,  superpotentziak  arma  estrategikoak murrizten, misil 
balistikoen  kontrako  defentsa‐sistemen  sorrera  mugatzen  eta  estatu  ez‐
nuklearren  segurtasunarekiko  konpromezua  irmotzen  ahalegindu  ziren. Alta, 
horrek ez zuen ekidin klub nuklearrean kide berriak sartu izana. 

1974rako Indiak bazuen arma nuklearrak ekoizteko ahalmena. Israel garai 
bererako  antzeko  egoeran  omen  zegoen,  zeren  eta  Yom  Kippurreko  gerran 
esplizituki  arma  horiek  erabiltzeko mehatxua  egin  baitzuen.  Laurogeigarren 
hamarkadan,  analistek Pakistanen  ahalmen  nuklearraren  inguruan  ohartarazi 

                                                 
34 Beste potentzia batzuk ere arma nuklearrak ekoizteari ekin zioten: batetik, Erresuma Batua eta Frantzia 
Europan erasoaldi  sobietarrak  jasatekotan EEBBen  laguntza ezaren beldur baitziren, eta bestetik, Txina, 
estrategikoki garrantzitsua den erregio batean kokatutako tamaina handiko herrialdea. 
35  Gainontzeko  estatuetako  askok  arma  hauek  edukitzeko  esklusibotasuna  eta  aipatu  bost  potentzien 
erasoen aurka EUIk zuen Estatu ez‐nuklearren segurtasuna bermatzeko eraginkortasuna zalantzan jarriko 
zuten, horiek EUIren kide ez egiteko justifikazio gisa erabiliz. 

zuten,  baita  Ipar  Korea  eta  Iraken  programa  nuklearrez  abertitu  ere. 
Hamarkada berean,  Iranek  erregai  ikerketa  eta garapen programa  estentsiboa 
martxan jarri zuen, IAEAren aurrean inoiz ondo justifikatu ez zena36. 

1990.  hamarkada  baikortasun  erlatiboz  hasi  zen,  EEBB  eta  SESBen 
zatiketatik  jaiotako herrialde batzuen arteko – Errusia, Ukraina, Bielorrusia eta 
Kazakhstan37  ‐  arma  estrategikoak  murrizteko  akordio  berrien  (START  I) 
sinadura  izan  zela  eta.  Beranduago  alor  bereko  beste  zenbait  akordio 
negoziatuko ziren, baina  lehenengoaren arrakasta bera  lortu gabe. Armategien 
murrizketa  beste  herrialde  batzuek  arma  nuklearrak  lortzea  etsiarazteko 
saiakera da. 

Halarik ere, arma horiek  lortzeko  interesa ez zen murriztu, bereziki  Iran, 
Ipar Korea, Libia  edota  Irak bezalako “arerio‐estatuen”  (rogue  states)   kasuan. 
Hauek  EUIri  buru  egin  zioten  beraien  herrialdeetan  IAEAren  ikuskatzaileen 
sarrera  eragotziz.  Hauxe  are  nabariagoa  da  India  eta  Pakistango  kasuetan 
(1998n proba nuklearrak egin zituztenak) eta Israelgoan.   

Estatu  horien  jarrera,  lehen  aipatu  disuasio  nuklear  politika  eta  de  jure 
potentzia nuklearrek estatu ez‐nuklearren segurtasuna bermatu ezin dutela edo 
horretan  interesik  ez  dutenaren  (bereziki,  lehen  erasoaldia  sustatzen  duen 
Estatua bost potentzia nuklearretako bat bada38) argudioaren bidez defendatzen 
dutena, itunen bidez, eta bereziki EUIren bidez, kontrol nuklearrari dagokionez 
dagoeneko  lortutako  aurrerapenak  galzorian  jartzen  dituzte  (begiratu 
“Aurretiko Ekintzak”). 

Laurogeita  hamargarren  hamarkadan  zehar  armategien  segurtasunari 
buruzko  kezka  berezia  azaleratu  zen,  bereziki  SESBen  zatiketa  izan  zela  eta, 
zeren  eta  zegoeneko  aktore  ez‐estatalek  (talde  terroristek)  arma  eta  gailu 
nuklearrak eskuratu ahal  izatearen arriskua  igartzen baitzen. Al Qaeda sareko 
EEBBetan 2001eko irailak 11ko World Trade Centerren kontrako erasoek kezka 
hori  areagotu  zuten.  Ondorioz,  EEBB  eta  Errusiaren  arteko  lankidetza 
handiagoa bultzatu da. Halaber, lankidetza honek duela gutxira arteko etsaiari 

                                                 
36  Japonia,  Taiwan,  Hego  Korea,  Alemania,  Arabia  Saudita,  Egipto  eta  Turkia  bezalako  herrialdeek 
helburu militarretarako  programa  nuklearrak  garatzearen  ideia  kontuan  izan  zuten  baina  atzera  egin 
zuten nazioarteko presioa edo herrialdearen barne desadostasuna izan zirela eta.  
37 Ukraina,  Bielorrusia  eta Kazakhstan  EUIren  kide  bihurtu  ziren  beranduago,  herrialde  ez‐nuklearren 
statusarekin, beraien helburu militarretarako programa nuklearrei amaiera emanez. 
38 Indiak bere 1998ko  froga nuklearrak  justifikatu zituen Txinako misil  ekoizpen hazkorra  eta honen parteko  erasoa 
pairatzearen beldurra argudiatuz. 

beraien  programa  nuklearren  inguruko  informazioa  emateko  borondate 
faltaren arazoari aurre egin behar dio39. 

Garrantzitsua  da  zenbait  etsai‐estaturen  jarrera  azken  hamarkadan. 
1998tik,  IAEAko  ikuskatzaileak  bere  lurraldetik  bota  zituenetik,  Irak 
Erakundearen gainbegiratzetik aske gelditu zen. 2002an, ikuskatzaileak Irakera 
itzuli  ziren  eta  honela  Segurtasun  Kontseiluaren  687  eta  707  Ebazpenek 
debekatutako jarduera nuklearrak existitzen ez zirela egiaztatu zuten. Ondoren, 
IAEAk  herrialdea  ikuskatzeko  zailtasunak  berriz  izan  zituen  eta,  ezaguna 
denez, EEBBek zuzendutako inbasio ilegalak egoera erabat irauli zuen. 

Beste alde batetik, 2002ra arte,  IAEAren  ikuskatzaileak kanporatuak  izan 
zirenean,  Erakundea  ez  zen  gai  izan  Ipar  Korean  salbaguardia  sistema 
inplementatzeko,  zeren  eta  herrialde  honek  ez  baitzuen  ahalbidetu  bere 
instalazioetako  erabateko  egiaztapena.  2003ean  Ipar  Korea  EUItik  atera  zen 
(begiratu  “Ipar  Korea  eta  ez‐ugaritze  nuklearraren  auziari  buruzko 
Kronologia”). 

 
 

 

AURRETIKO EKINTZAK 

 
Arma eta gailu nuklearren barreiatzea kontrolatzeko, hau da, ez‐ugaritze 

nuklearra  ziurtatu  eta  desarmatze  nuklearra  errazteko  xedez  hainbat  neurri 
hartu eta zenbait akordio  sinatu eta berretsi dira.  Jarraian horietako nagusiak 
aurkezten dira. 

 
• Energia Atomikoaren Nazioarteko Erakundea 
 

1957n  Energia  Atomikoaren  Nazioarteko  Erakundea  (IAEA)  sortu  zen 
helburu  baketsuetarako  teknologia  nuklearra  garatu  nahi  duten  herrialdeei 
laguntza  teknikoa  eskaintzeko  eta  teknologia  helburu  militarretarako 

                                                 
39 Funtsezkoa da EEBBek bere herrialdera errusiarren bisita ahalbidetzea baldin eta instalazio errusiarretan sartu nahi 
badute – elkarrekikotasun printzipioa. 

desbideratzen  ez  den  bermatzeko  salbaguardia40  sistema  (ikuskapenak, 
txostenak)  eskaintzeko  xedearekin.  1961n  sistema  horrek  bakarrik  erreaktore 
nuklear txikiak barne hartzen zituen. Alta, urteak pasa ahala, zabaldu egin zen, 
instalazio handiagoak ere barne hartuz. Salbaguardien  irmotzeari dagokionez, 
egun  dauden  ahaleginak  1997n  Protokolo  Gehigarria  onartzera  eraman  du. 
Honek  Erakundeari  instalazio  nuklear  eta  toki  susmagarrien  ikuskapenean 
autoritate  handiagoa  esleitzen  dio.  2007ko  azaroaren  23ra  arte  85  Protokolo 
Gehigarri sartu ziren indarrean41. 

 
 

• Arma Nuklearrak Ez‐Ugaritze Ituna (EUI) 
 

Hirurogeigarren  hamarkadaren  erdialdean, Misilen Krisialdiaren  ostean, 
ez‐ugaritze  printzipioa  instituzionalizatzeko  modu  bat  bilatu  zen,  NBEren 
baitan nazioarteko bake eta segurtasuna sustatzeko  funtsezkoa  jotzen baitzen. 
Ekimen hau Arma Nuklearrak Ez‐Ugaritze Itunaren (EUI) idazketarekin amaitu 
zen.  1968n  sinaduretara  zabaldu  zen  eta  1970ean  sartu  zen  indarrean,  42 
herrialde sinatzaileren eta Itunaren hiru gobernu gordailuzainen  (EEBB, SESB, 
Erresuma Batua) berrespena jaso eta gero42. Itunaren arabera, soilik EEBB, SESB 
(egun,  Errusia),  Txina,  Erresuma  Batua  eta  Frantzia  errekonozitzen  dira 
juridikoki potentzia nuklear gisa (de  jure potentzia nuklearrak), ondorioz arma 
nuklearrak legalki edukitzea ahalbidetuz. 

EUI  itun  guztien  artean  unibertsalena  da,  egun  189  estatu  kide  baititu. 
Halaber,  ugaritzearen  aurka  eta  desarmatze  nuklearraren  alde  borrokatzeko 
gakoa da, energia nuklearra helburu baketsuetarako erabiltzea bermatzen badu 
ere.  Itun  honek  material  nuklear  edo  arma  nuklearren  esku‐aldatzea  eta 
teknologia nuklearra helburu militarretarako erabiltzeko helburua duen estatu 
ez‐nuklearrei  laguntza  ematea debekatzen ditu. Gainera,  estatu  ez‐nuklearrak 

                                                 
40  Salbaguardiak  herrialdeek  teknologia  nuklearraren  erabilpen  baketsuarekiko  konpromezua  egiaztatzeko  IAEAren 
estatutuan aurreikusita dauden bitarteko teknikoak dira.  
41 Kontsultatu hemen: http://www.iaea.org/OurWork/SV/Safeguards/sg_protocol.html 
 
42 Kontua  argitzearren,  itun  bat  sinatu  eta  berrestearen  arteko  ezberdintasuna  aipatzea  merezi  du.  Nazioarteko 
Zuzenbide  Publikoaren  arabera,  sinadura  herrialde  baten  delegazioaren  ordezkariak  burututako  ekintza  da,  eta 
herrialde  horrek  itunean  parte  hartzeko  posibilitatea  adierazten  du.  Hala  ere,  ituna  sinatu  eta  gero,  hau  barne 
onarpenaren pean, hots, estatuaren botere legegilearen onarpenaren pean gelditzen da. Soilik hau erdiesten bada ituna 
berretsiko da, honela herrialdea horrekiko konprometiturik geldituz. 

IAEAk ezarritako salbaguardiak onartzera behartzen ditu eta arma nuklearrak 
ekoiztu  edota  IAEAren  salbaguardietatik  at  gelditzen  diren  material 
fisionagarriak eskuratzea debekatzen die. 

Itunaren  jatorrizko  testuak  berrikusketa  konferentziak  bost  urtero 
burutuko  zirela  aurreikusten  zuen,  hogeitabost  urteren  ondoren  Itunaren 
jarraitutasunaren  inguruan  erabakitzeko  konferentzia  berezia  ezarri  ere.  1975 
eta 1985eko Konferentzietan adostasuna egon zen, baina aurrerapauso handirik 
gabe.  1980  eta  1990.  urteetan,  aldiz,  ez  zen  adostasunik  lortu  proba  nuklear, 
herrialde  ez‐nuklearren  segurtasun  berme  eta  arma‐lasterketa  eta desarmatze 
nuklearraren amaiera aurreikusten zuen EUIren VI.  artikuluarekiko potentzia 
nuklearren konpromezuaren inguruan.  

1995eko Konferentzian, non erabaki behar zen EUIk  indarrean  jarraituko 
zuen  ala  ez,  Ituna  mugagabe  luzatzea  erabaki  zen,  berrikusketen 
aldizkakotasuna  bost  urtero mantenduz. Halaber,  ez‐ugaritze  eta  desarmatze 
nuklearrari  buruzko  Printzipio  eta  Helburu  multzoa  ezarri  zen.  Froga 
nuklearrak  debekatzeko  itunaren  (Comprehensive  Nuclear  Test‐Ban  Treaty 
delakoa  (CTBT)) negoziaketak 1996 baino  lehenago amaitzea gomendatu zen. 
Horretaz  gain,  arma  nuklear  eta  beste  gailuetarako  material  fisionagarrien 
ekoizpena debekatuko zuen konbentzio bat egiteko negoziaketak hastea iradoki 
zen.  Azkenik,  potentzia  nuklearrei  arma  nuklearrak  murrizteko  modu 
sistematiko eta aurreranzkoak martxan jartzea aholkatu zitzaien. 

2000ko  EUIren  Berrikusketa  Konferentzia  aintzat  harturik,  Kanberrako 
Batzordean bildutako 7 herrialdek “Arma Nuklearretik Mundu Aske Baterantz: 
Agenda Berri baten Beharra“  izeneko agiria  idazteko ekimena bultzatu zuten. 
Ordutik  aurrera  taldea  Agenda  Berriaren  Koalizio  (ABK)  bezala  egin  zen 
ezaguna. Agirian landutako kontu asko 2000ko Konferentziaren Ebazpenerako 
oinarri lez erabili ziren. Honek desarmatze nuklearrerako Agenda Berriaren “13 
puntuak” ezarri zituen, aurrerapauso nagusi bezala potentzi handiek armategi 
nuklearren deuseztapenarekiko zalantzarik gabeko konpromezuaren  inguruko 
gomendioa  aurkeztuz. Halarik  ere,  badaude  oraindik  EUIn  dauden  neurriak 
burutzeko erronkak (begiratu “Arazoaren Definizioa”). 

• Superpotentzien arteko itunak 
 
Zegoeneko 1970. hamarkadan hauteman zen EEBB eta SESBen arteko alde 

biko negoziaketa hazkundea. 1972n biek arma ofentsibo estrategikoen mugapen 
neurriak  jasotzen  zituen  akordioa,  Strategic  Arms  Limitation  Treaty    (SALT  I) 
delakoa,  eta  bi  eremutan43  defentsa‐sistema  mugatuak  sortzea  ahabidetzen 
zuten  defentsa‐sistema  antibalistikoak mugatzeko  ituna,  Anti‐Ballistic Missile 
Treaty  (ABM),  sinatu  zituzten.  ABMko  bi  eremuak  batera  mugatuko  ziren 
1974ean.  1979n  SALT  II  sinatu  zen,  armetan  erabilitako  teknologiaren 
hobekuntzaren ondorioz erasoaldi arriskua murriztea lortu ez zuena. 

1990. hamarkadan, Gerra Hotzaren amaierak eta EEBB eta SESBtik jaiotako 
herrialdeen  arteko  hurbilketak  estimulatua,  arma  ofentsibo  estrategikoen 
mugapena  murrizketarako  ituna,  Strategic  Arms  Reduction  Treaty  (START  I) 
delakoa,  berretsi  zen.  Hau  aurrerapausoa  izan  zen  bere  inplemetazioa 
ikuskatzeko  ezarritako  metodo  zorrotzak  izan  zirela  eta.  Alor  horretako 
negoziaketek  jarraitu  zuten,  misilak  jaurtitzeko  ibilgailuen  deuseztapena 
aurreikusten  duen  START  IIren  berrespena  eman  zen,  ogiben  murrizketa 
ezarriko zuen 1997ko Clintonen START III egiteko proposamena aurkeztu zen 
eta  EEBB  eta  Errusia  arma  nuklearren  kopurua  2012rako  1700‐2200ra 
murriztera  konprometitu  ziren  2001eko  Moskuko  Itunaren  sinadura 
ahalbidetuz. 

ABMri dagokionez, atzerapauso bat egon zen EEBB 1999n alde egitearen 
ondorioz. Herrialde hau ahalbidetutako defentsa‐sistema kopurua handitzeko 
Ituna  birformulatzeko  nahia  adierazi  zuen,  baina  Errusia  ez  zen  ados  egon. 
EEBBek aipatutako arrazoia segurtasun nazionalaren aurkako mehatxu berrien 
agerpena  izan  zen,  defentsa‐sistema  zabala  herrialdearen  agenda  politikoan 
berriz  sartzen  zuena. Politika defentsibo  berri hau ABM  Ituneko  edukiarekin 
kontraesan zuzenean sartu zen. 

Gainera,  eta  soilik  Gerra  Hotzaren  amaieraren  ostean,  EEBBek 
Errusiarekiko  laguntza  tekniko  eta  finantzari  politika  martxan  jarri  zuen. 
Horrekin  SESB  ohiaren  oinordearen  armategi  nuklearren  segurtasuna 
areagotzea  nahi  zen.  Esate  baterako,  Errusian  Mayakeko  instalazioko 

                                                 
43 ABMk edozein potentziko lurralde osoaren gaineko defentsa‐sistema eraikitzea debekatzen zuen, sistema horren 
proiekzioa tamaina txikiko bi eremutara (hiriburua – Mosku eta Washington – eta beste edozein eremu) mugatuz.  

eraikuntza – material  fisionagarria gordetzeko  toki aproposa  ‐ aipatu ahal da, 
zeinen proiektuan bi potentzietako adituek parte hartu zuten.  

 
 

• Arma Nuklearrik Gabeko Zonaldeak (ANGZ) 
 

EUIren VII. artikuluak herrialde kideen artean arma nuklearren ez‐egotea 
bermatzera  zuzendutako  itun  erregionalen  legalitatea  aurreikusten  du.    Itun 
horiek sortutako   eremuak, non arma nuklearren ekoizpena,  jabetza eta proba 
debekatuta gelditzen diren, Arma Nuklearrik Gabeko Zonalde ‐ Nuclear Weapon 
Free Zone (NWFZ)44 ‐ bezala egutzen dira.  

Mota honetako edozein  itun  indarrean sartu ahal  izateko beharrezkoa da 
protokoloen  berrespena  EUIn  errekonozitutako  bost  potentzia  nuklearren 
partez,  salbuespenak  aurreikusi  badaitezke  ere.  Pelindako  itunaren  kasuan, 
adibidez,  EEBBek  herrialde  kide  baten  parteko  edozein  eraso  kimiko  edo 
biologiko nahi bezala errepresaliatzeko posibilitatea onartu zuten45. 

Hau  bezalako  zonaldearen  garrantzia  arma  nuklearrak  erabiltzen  duten 
erasoaldien  inguruko  ziurgabetasun  maila  murrizteko  ukaezina  da  Ekialde 
Ertaina  bezalako  erregioetan.  Hala  eta  guztiz  ere,  badirudi  arerioak  diren 
herrialdeek bakearekiko konpromezua ziurtatzea helburu urruna dela erregio 
horretan, batez  ere Estatu horiek arma nuklearren  jabetza  etsaia disuaditzeko 
aukera on bezala identifikatzen dutelako. 

 
• Beste neurri batzuk 
 

Desarmatzean  aditu,  zientzialari  eta  politiko  talde  bat,  1995eko 
Konferentziaren  erabakiak  egokiak  ez  zirela  jota,  Kanberrako  Batzorde 
deitutako taldean bildu zen. Talde horrek 1996n NBEren Asanblada Orokorrak 
aintzat hartu zuen txostena burutu zuen. Txosten honek arma nuklearrak alerta 
egoeratik erretiratzea – potentzia nuklearren arteko elkarrekikotasun akordioa 
arma  nuklearrak  lehen  errekurtso  gisa  ez  erabiltzearen  inguruan  ‐,  ugaritze 

                                                 
44 Egun, mota honetako bost zonalde daude: Latinoamerikakoa, Hego Pazifikokoa, Afrikakoa, Erdialdeko Asia eta 
Asiako Hegoekialdekoa.   
45 Baudade eztabaidak Ekialde Ertainean halako zonaldea eratzeko posibilitatearen inguruan, baina ez dirudi etorkizun 
hurbilean hori gauzatzeko aukerarik dagoenik. 

horizontalaren46 prebentzioa  eta material  fisionagarrien  ekoizpenaren  amaiera 
proposatzen zituen, beste neurri batzuen artean. 

1996n, Nazioarteko  Justizia  Epaitegiak, NBEren  organoa,  agiri  bat  egin 
zuen (96/23 zbk.), zeinean arma nuklearren erabilpena edo erabilpen mehatxua 
edozein  zirkunstantziatan  ilegal  jotzen  zuen.  Urte  berean  froga  nuklearrak 
debekatzeko  ituna,  Comprehensive  Test‐Ban  Treaty    (CTBT)47  delakoa, 
berrespenera zabaldu zen.  

Kontuan  hartu  beharreko  beste  puntu  garrantzitsu  bat  material 
fisionagarrien  ingurukoa  da.  Hauen  segurtasuna  kezka  nagusietako  bat  da 
armategien  segurtasunari  eta  bonba  nuklearrak  ekoizteko  erabili  ahal  diren 
materialen  ez‐ugaritzeari dagokienez. Nahiz  eta  gaiaren  inguruko  eztabaidak 
berriak  izan ez, soilik 1998n  lortu zen material hauen erabilera arautzen duen 
itun bat negoziatzeko Batzorde berezi bat ezartzea. 

 
 

ARAZOAREN DEFINIZIOA 
 

Aipatzen  aritu  garen  bezala,  arma  nuklearren  gaineko  kontrol 
mekanismoak  ezartzearen  beharraren  jakitun,  estatuek  zenbait  itun  sinatu 
dituzte  (begiratu    “Aurretiko  Ekintzak”).  Nahiz  eta  itun  baten  berrespena 
borondate  ekintza  izan,  hau  da,  sinatzen  duen  estatu  horren  partez 
subiranotasunaren  jardutea  baino  ez,  itunetan  jasotako  zehaztapenen 
egikaritzeari  buru  egiten  dio  estatuen  ez  betetzeak,  hain  zuzen  beren 
subiranotasuna  aldarrikatuz.  Inkoherentzia  hori  gorabehera,  mahai  gainean 
jartzen  den  funtsezko  kontua  estatuen  nazioarteko  akordioekiko  obedientzia 
da. 

Estatuak  Itunean  aurreikusitako  egiaztapen  mekanismoen  azpian 
(adibidez,  EUIk  ezarritako  IAEAren  ikuskapenak)  jartzen  diren  bakoitzean, 
betetzearekiko  eta  portaera  ez  oldarkorrarekiko  konfidantza  areagotzen  da, 
nazioarteko sistemaren egonkortasun handiagoa bultzatuz48. Beharrezkoak dira, 
beraz,  oraindik  Itunen  kideak  ez  diren  estatuen  atxikimendua  lortzea, 

                                                 
46 Herrialde ez‐nuklearrek arma edo gailu nuklearrak eskuratzea.  
47 Informazio gehiagotarako, kontsultatu: www.ctbto.org 
 
48 Egiaztapen neurriak aurreikusten ez dituzten itunetan, CTBTren kasuan bezala, beharrezkoa da horiek ezartzea. 

dagoeneko  kideak  diren  estatuek  egiaztapen  mekanismoen  azpian  jartzeko 
adierazten duten erresistentzia murriztea eta kontrol neurriak irmotzeko bideak 
ezartzea.  

Itunarekiko atxikimendua eta horren zehaztapenen betetzea estatu kideei 
segurtasuna  bermatzeko  ahalmenarekin  loturik  daude  zuzenean.  Berme  hori 
existitzen  bada,  nuclear  deterrence  politikak  zentzua  galtzen  du.  Hortaz, 
zailtasuna segurtasun hori bermatzeko moduan datza. 

Alta,  etsai‐estatuei  (rogue  states)  dagokienez,  badaude  zalantzak  ea 
segurtasun bermea nahikoa ote den arma nuklearren edozein ekoizpen ekimen 
ekiditeko.  Teknologia  nuklearraren  garapen  mehatxu  soilak  xantaia  bezala 
funtzionatzen du,  onurak  ateratzeko  soilik  artifizio bihurtuta. Horrela  izanik, 
itunen  funtzio  nagusietako  bat  portaera  mota  hauek  geldiarazten  dituzten 
neurri koerzitiboak sortzea da. 

Potentzi  handien  jarrera  ere  ezbaian  jartzen  da. Hauek  arma  teknologia 
nuklearrean inbertitzeko erabakia hartzen badute, gainontzeko estatuetarako – 
nuklearrak  edo  ez  –  mehatxu  bezala  interpretatu  ahal  da,  arma‐lasterketei 
hasiera emanez edo programa nuklear ez baketsuak aktibatuz. Egungo  jarrera 
estatubatuarrak  zilegitzat  jotzen  du  arma  nuklearren  erabilpena  gerra 
konbentzionaletan arma konbentzionalek  emaitz ona  ematen  ez badute  edota 
arma kimiko  eta biologikoen  (ez‐konbentzionalak)  erabilpenari  erantzun gisa. 
Estrategia  hau  ugaritze  nuklearrerako  estimulua  izan  daiteke  “emaitz  ona” 
kontzeptuak diskrezionaltasun maila altua barne hartzen baitu. 

Arazoaren  beste  saihets  bat  aktore  ez‐estatalek  arma  nuklearretarako 
sarbidea eskuratzearen inguruko kezka da. New Yorkeko World Trade Centerren 
kontrako 2001eko  irailak 11ko atentatuek, zeintzuetan sare  terrorista batek, Al 
Qaedak,  berebiziko  garrantziko  atentatua  artikulatzeko  duen  gaitasuna 
begibistan gelditu zen, kezka areagotu zuten asko. 

Nahiz eta analista askok esaten duten talde terrorista horiek ez direla gai 
arma nuklearrak ekoizteko beharrezkoak diren materialak garatzeko, material 
horiek  erabiltzeko  prest  eskuratu  ahal  dituztenaren  beldurra  dago.  Estatuek 
talde  hauei  aurre  egiteko  dituzten  geldiarazteko  mekanismoak,  nazioarteko 
itunetatik hasi eta  indar militarraren erabilpeneraino, ez  lirateke eraginkorrak 
izango  kontuan  hartzen  badugu  talde  hauek  ez  direla  Nazioarteko 
Zuzenbidearen  arauekiko  konprometitzen  eta,  gainera,  zaila  dela  haiek  itu 

bezala  identifikatzea.  Konponbidea,  beraz,  prebentzioan  datza,  hots,  talde 
hauek materialetara edota arma nuklearretarako sarbidea lortzea ekiditean49. 

Matthew  Bunn  bezalako  analistek  iradokitzen  dute  politika  prebentibo 
eraginkorrak  aurrera  eramateko  arma  eta  material  nuklearren  armategien 
segurtasuna bermatu behar dela horiek dauden herrialdeetan. Errusian – non 
plutonio  eta  uranio  aberastuak  erabiltzen  dituzten  arma  stock  handienak 
dauden  –  lapurketak  egon  ziren  laurogeita  hamargarren  hamarkadaren 
hasieratik.  Bunnek  aktore  ez‐estatalei  edota  etsai‐estatuei  (rogue  states) 
programa nuklearretan parte hartu zuten zientifikoen partez arma nuklearren 
ekoizpenaren inguruko jakintzaren salmentaz ohartarazten du ere bai50. 

Gainera,  beharrezkoa  da  teknologia  nuklearraren  esku‐aldatzearen 
(inportazioa  eta  esportazioa)  gaineko  kontrola  ebaluatzea,  EUIk  bermatutako 
teknologia  nuklearra  helburu  baketsuetarako  eskuratzeko  eskubidea  alboratu 
gabe.  Alta,  ez  dago  nola  bermatu  EUIren  kideak  ez  diren  estatuen  neurri 
horrekiko konpromezua.  

                                                 
49 Talde  terroristek arma edo material nuklearretarako eduki ahal duten sarbidearen  inguruan, EEBBek eta Erresuma 
Batuak  etsai‐estatuen  kontra  borrokatzearen  jarrera  hartzen  dute,  hauek  eta  talde  terroristen  arteko  lotura  dagoela 
sinetsiz. Bien bitartean, jarrera horregatik kritikatuak dira, zeren eta egun estatu horiek epe ertainean arma nuklearrak 
ekoiztu ahal izango baitlituzkete – lau urtetako epean, gutxi gorabehera. 
50 Adibidez, Abdul Qadeer Khan zientzialaria aipatu ahal da. Hau programa nuklear pakistandarraren sortzailea izan 
zen – Pakistanen “bonbaren aita” bezala ezaguna da –, eta NBEren  ikerketa pean dago Libia,  Iran eta  Ipar Koreako  
taldeei ustez sekretu nuklearrak saltzeagatik. 

1. Zein  da  arma  nuklearrak  dituzten  estatuek  hartzen  duten  konpromezua 
EUIren arabera? 
 

Itunak arma nuklearduntzat  jotzen dituen estatuak  (hots, de  jure estatu 
nuklearrak direnak) konprometitzen dira inori arma nuklearrak edo beste gailu 
nuklearrak zein horien gaineko kontrola pasatzera, zuzenean edo zeharka, eta 
arma  edo  gailu  horien  ekoizpena  edo  erosketa  “ez  lagundu,  bultzatu  edo 
induzitzera” (1. art.). 

Bestetik,  gainontzeko  estatu  parteak  bezala,  oinarrizko  material  edo 
material fisionagarri bereziak ezta horien trataera, erabilpen edo ekoizpenerako 
bereziki sortutako edo prestatutako material edo ekipoak ere, arma nuklearrak 
ez  dituen  inongo  estaturi  helburu  baketsuez  3.1.  artikuluan  jasotako 
salbaguarden  pean  jarri  gabe  ez  ematera  konprometitzen  dira  (3.2.  art.). 
Halaber, desarmatzearen  inguruan, “gertuko datan  arma nuklearren  lasterketaren 
amaieraren  inguruko  neurri  eraginkor  eta  nazioarteko  kontrol  zorrotz  eta 
eraginkorraren  peko  desarmatze  orokor  eta  osoari  buruzko  fede  oneko  negoziazioak 
izateko” konpromezu generikoa hartzen dute (6. art.).   

Gainera, gainerako alderdien maila berean, “energia nuklearraren erabilera 
baketsuetarako  ekipo,  material  eta  informazio  zientifiko  eta  teknologiko  trukerik 
zabalena”  ematera  konprometitzen  dira.  Estatu  nuklearrak  diren  heinean, 
gainera,  estatu  ez‐nuklearretan  helburu  baketsuekin  energia  nuklearra 

garatzera  ere  konprometitzen  dira  bereziki  (4.2  art.).  Azkenik,  estatu  ez‐
nuklearren  eztanda  nuklearren  aplikazio  baketsuaren  ondoriozko  onura 
potentzial  guztietarako  sarbide  eskuragarriaren  alde  lan  egitera 
konprometitzen dira (5. art.).  
2. Zeintzuk dira arma nuklearrak ez dituzten estatuen konpromezuak? 
 

Arma nuklearrak ez dituzten estatuek arma nuklearrak edo beste gailu 
lehergaiak ez ekoiztu, erosi, jaso edo gordetzeko konpromezua hartzen dute (2. 
art.). Halaber, Energia Atomikoaren Nazioarteko Erakundearen  (IAEA/EANE) 
aldeko  jarduera zibil nuklearren egiaztapen sistema onartzera konprometitzen 
dira,  material  fisionagarriak  helburu  baketsutatik  helburu  militar 
debekatutarako desbideraketa ez dagoela bermatzearren (3. art.). 

Bestetik,  aipatu  bezala,  de  jure  estatu  nuklearrek  ere  dituzten 
konpromezuak  hartzen  dituzte,  hala  nola:  oinarrizko  material  edo  material 
fisionagarri bereziak edo horien trataera, erabilpen edo ekoizpenerako bereziki 
sortutako  edo  prestatutako material  edo  ekipoak  arma  nuklearrak  ez  dituen 
inongo  estaturi  helburu  baketsuez  ez  ematea  3.1.  artikuluan  jasotako 
salbaguardien  pean  jarri  gabe  (3.2.  art.);  “gertuko  datan  arma  nuklearren 
lasterketaren amaieraren inguruko neurri eraginkor eta nazioarteko kontrol zorrotz eta 
eraginkorraren  peko  desarmatze  orokor  eta  osoari  buruzko  fede  oneko  negoziazioak 
izateko”  (6. art.), eta, azkenik, “energia nuklearraren  erabilera baketsuetarako  ekipo, 
material eta informazio zientifiko ta teknologiko trukerik zabalena” ematea (4.2 art.). 
 
 
3. Nola jartzen da abian salbaguardien sistema?  
 

EUIko  3.  artikuluan  jasotakoaren  arabera,  salbaguardien  sistema 
negoziatu  eta  definitu  behar  izango  zen  Energia  Atomikoaren  Nazioarteko 
Erakundearekin (IAEA), horren estatutu eta salbaguardien sistemaren arabera, 
estatuak onartzera behartuta daudela. Galdegindako salbaguardien prozedurak 
oinarrizko  material  eta  material  fisionagarri  bereziei,  edozein  instalazio 
motatan  tratatuak edo erabiliak, aplikagarriak  litzaieke, eta baita estatu baten 
lurraldean edo bere  jurisdikzio edo kontrol pean helburu baketsuz burututako 
jarduera nuklear guztiei ere. 

Halaber,  salbaguardia  horiek  ezinbestekoak  lirateke  estatu  parte  batek 
beste  bati  oinarrizko  material  edo  material  fisionagarriak  zein  material 
fisionagarri  berezien  trataera,  erabilera  edo  ekoizpenerako  bereziki  sortutako 
ekipoak  edo  materialak  eman  ahal  izateko.  Hala  ere,  aurreikusten  zen 
salbaguardien  prozedura  hauek  aplikatuko  zirela modu  batean  non  ez  ziren 
ʺbereizketarik  gabe  alderdi  guztien  helburu  baketsuz  energia  nuklearraren  ikerketa, 
ekoizpena eta erabilpena garatzeko eskubide besterenezinʺerako eragozpen bihurtuko 
(4. art.). 

Ondorioz,  estatu  ez‐nuklearrak  haien  helburu  baketsuzko  energia 
nuklearraren  erabilpena  kontrolatuta  badute,  salbaguardien  sistema  ez  zaie 
aplikatzen  estatu nuklearren  jarduera militarrei. Honek estatu nuklear eta ez‐
nuklearren arteko sailkapenaren gaineko bereizketa gehigarria sortzen du. 
 
 
4. Zer ezartzen du EUIk potentzia handien desarmatze nuklearraren gaiaz? 
 

EUIko  6.  artikulua  desarmatze  nuklearraren  gaiaz  ari  da  oso  era 
generikoan, eztabaida handia sorraraziz. Izan ere, aipatu artikuluan ezartzen da 
ʺItuneko  alderdi  bakoitza  gertuko  datan  arma  nuklearren  lasterketaren  amaieraren 
inguruko  neurri  eraginkor  eta  nazioarteko  kontrol  zorrotz  eta  eraginkorrarenn  peko 
desarmatze  orokor  eta  osoari  buruzko  fede  oneko negoziazioak  izatera  konprometitzen 
daʺ.  Estatu  ez‐nuklearrak  konpromezu  hau  EUIren  sinatzaileek  hartutako 
obligazioen  parte  bezala  jo  duten  bitartean,  estatu  nuklearrak  arduragabe 
jokatu dute, erabilitako hitzen (ʺfede onaʺ, ʺgertuko dataʺ, e. a.) zehaztasun falta 
argudiatuz. 

Ondorioz,1995eko  ituneko  berrikusketa  konferentzia  burutu  zenean, 
EUIren  luzapen  mugagabearen  ordainetan,  6.  artikuluan  jasotako 
konpromezuei  zehaztasun  handiagoa  eman  behar  izango  litzaiekeela  erabaki 
zen. Horretarako, ʺEz‐ugaltze eta desarmatze nuklearraren inguruko printzipio 
eta helburuakʺ izeneko dokumentua onartu zen. Ondoren, 2000. urteko ituneko 
berrikusketaren  konferentzian  dokumentu  hau  gehiago  zehaztu  zen  6. 
artikuluaren  aplikazio  osoa  helburua  zuten  13  aurreranzko  punturen 
garapenaren bidez. 

5. Zeintzuk dira Ituna indarrean sartzeko ezarritako betebeharrak? 
 

Ituna  indarrean  sartzeko  ezartzen  zen  betebeharra  9.2  artikuluak 
itunaren  gordailuzaintzat  jotzen  zituen  estatuek  (Erresuma  Batua,  EEBB  eta 
SESB) eta beste 40 estatu  sinatzailek  Ituna berrestea eta berrespen‐bitartekoak 
gordailatzea zen. 
 
 
6. Zein ondorio izan du estatu nuklear eta ez‐nuklearren arteko bereizketa? 
 

Estatu nuklear eta ez‐nuklearren arteko bereizketa Itunaren sinatzaileen 
arteko  tirabirak  eragin ditu,  Itunak kategoria bakoitzari  ematen dion  trataera 
ezberdina  dela  eta.  Izan  ere,  herrialde  ez‐nuklearrak  estatu  nuklearrei  ‐  eta 
bereziki  Estatu  Batuei  ‐  desarmatze  nuklearraren  inguruko  xedapenak  ez 
betetzea  leporatzen  diete.  Bestetik,  estatu  nuklearrek,  6.  artikuluan 
kontzentratzea  baino,  itunaren  urratzeetara  arreta  zuzentzea  nahiago  dute. 
Ikuspegi  desadostasun  honen  froga  desarmatze  nuklearraren  inguruko 
erreferentziak  ahalik  eta  gehien  murrizteko  2004ko  EUIren  Prestatze‐
Batzordean EEBB eta Frantziaren artean sortutako aliantza dugu. 
  Bestetik,  EEBBek  Itunaren  6.  artikuluaren  desarmatzearen  inguruko 
konpromezuak  sobera  bete  izan  dituztela  argudiatzen  duten  bitartean, 
herrialde  ez‐nuklearrek  argitzen  dute  Itunak  ez  dela  arma  nuklear 
estrategikoen  deuseztapen  edo  arma  nuklear  taktikoen  gaineko  mugen 
ezarpenari buruz aritzen. 
 
7.  Zeintzuk  dira  EUIko  6.  artikuluaren  aplikazio  osoa  helburua  duten  eta 
2000.ko  berrikusketa  konferentzian  onartutako  desarmatzerako  ekintza 
egitasmoan jasotzen diren neurri nagusiak?  
 

EUIko  6.  artikuluaren  aplikazio  osoa  helburua  duten  2000.ko 
berrikusketa  konferentzian  onartutako  desarmatzerako  ekintza  egitasmoan 
jasotako neurrien artean, hurrengo hauek nabarmen daitezke: 

• Atzeraezintasunaren  printzipioaren  aplikazioa  desarmatze 
nuklearrari dagokionez; 

• Desarmatze nuklearraz arduratzen den organo subsidiarioaren 
ezarpena Desarmatze Konferentziaren baitan, 

• Armategi  nuklearren  desegitearen  konpromezua  5  estatu 
nuklearren partez; 

• Desarmatze  nuklearraren  inguruko  akordioen  betetzea 
bermatzeko beharrezko egiaztapen gaitasunen garapena.  

IPAR KOREAKO GATAZKAREN EGUTEGIA 

 
 

 
1991  –  Bi  Koreek  KOREAKO  PENINTSULAREN DESNUKLEARIZAZIOARI 

BURUZKO BATERAKO DEKLARAZIOA sinatzen dute. 
 
1993ko  MARTXOAK  12a  –  Ipar  Koreak  Segurtasun  Kontseiluko  (SK) 

Presidenteari zuzendutako gutuna, Arma Nuklearrak Ez‐Ugaritze Itunetik 
ateratzeko asmoa jakinaraziz. 

 
1993ko MAIATZAK 13a – SKko 825 (1993) EBAZPENA, non Ipar Koreari bere 

jarrera  berriz  hausnartzea  eta  Itunarekiko  atxikimendua  berrestea 
eskatzen zaion.   

 
1993ko MAIATZAK 29a  – Ipar Koreak helmen ertaineko misil balistiko baten 

jaurtiketa proba egiten du. Jaurtigaia Japoniako itsasoan erortzen da. 
 
1994ko URRIAK 21a – Estatu Batuek (Clinton Administrazioa) eta Ipar Koreak 

akordio  bat  sinatzen  dute,  zeinen  arabera  programa  nuklear 
iparkoreatarra  bertan  behera  gelditzen  den,  petrolioa,  argindarra 
ekoizteko ur arineko bi erreaktore berreraikitzeko laguntza eta Pyongyang 
ez erasotzearen promes estatubatuarraren truke. 

 
1998ko  ABUZTUAK  31a  –  Ipar  Koreak  helmen  luzeko  misil  balistikoa 

jaurtitzen  du  eta  honek,  japoniar  lurraldearen  gainetik  hegan  egin  eta 
gero, Ozeano Barean erortzen da. 

 
1999ko IRAILAK 12a –Estatu Batuek (Clinton Administrazioa) eta Ipar Koreak 

helmen luzeko misil balistikoen jaurtiketarako luzamendua adosten dute. 
 
2001eko MAIATZAK  3a  –  Ipar Koreak misilen  jaurtiketa  2003ra  arte  bertan 

behera uzteko asmoa jakinarazten du. 

2002ko  IRAILAK  17a    –  PYONGYANG‐EKO DEKLARAZIOA:  Ipar Koreak, 

Japoniarekin (Koizumi Administrazioa) elkartu eta gero, misilen jaurtiketa 
2003tik haratago bertan behera uztea erabakitzen du. Akordio hau 2004ko 
maiatzaren 22ean burututako bigarren bilera batean baieztatzen da. 

 
2002ko URRIA – George Bushek Ipar Korea “gaizkiaren ardatz”ean sartzen du, 

uranio  aberaste  programa  sekretua  izatea  leporatzen  dio  eta  petrolio 
hornidura  eten  egiten  du.  Ipar  Koreak  Arma  Nuklearrak  Ez‐Ugaritze 
Itunetik  alde  egitearen  asmoa  aditzera  ematen  du  eta  itunaren 
gainbegiraketaz  arduratutako  Energia  Atomikoaren  Nazioarteko 
Erakundearen (IAEA) behatzaileak kanporatzen ditu. 

 
2003  –  SEIEN  TALDEAren  –  bi Koreak,  Japonia,  Txina,  Errusia  eta  EEBB    –  

bilerak hasten dira. 
 
2005eko OTSAILAK 10a  – IPAR KOREAK ARMA NUKLEARRAK DITUELA 

AITORTZEN DU. 
 
2005eko  IRAILAK  19a  –  Laugarren  bileran,  SEIEN  TALDEAREN 

DEKLARAZIOA aditzera ematen da, zeinen arabera IPAR KOREA BERE 
PROGRAMA  NUKLEARRA  BERTAN  BEHERA  UZTERA 
KONPROMETITZEN DEN. 

 
2005eko IRAILA – EEBBek  Ipar Korearekin negozioak dituzten eta ustez diru 

zuriketan  eta  bilete  faltsutzean  inplikatuta  dauden  zenbait  erakunde 
finantzariri zehapenak ezartzen dizkiete. 

 
2005eko AZAROA – SEIEN TALDEAren elkarrizketak eteten dira. Ipar Koreak 

elkarrizketak  boikoteatzea  erabakitzen  du  EEBBek  ezarritako  zehapenei 
erantzun  gisa. Orduz  geroztik,  EEBBek  zehapenak  kentzea  eskatzen  du 
Seien elkarrizketara itzultzeko aldez aurrebaldintza bezala. 

 
2006ko  EKAINAK  1a  –  Ipar  Koreak  “neurri  zorrotzak  hartzera”  behartuta 

egongo dela  jakinarazten du EEBBek bera presionatzen  jarraitzen badute, 
2005eko azaroan jarritako zehapenei erreferentzia eginez. 

 
2006ko UZTAILAK 5a – Ipar Koreak  frogak egiten ditu 7 misil balistikorekin, 

tartean  EEBB  heltzeko  gai  den  kontinentearteko  bat.  Lehen  jaurtiketa 
etapetan  erortzen  den  bat  izan  ezik,  gainontzekoak  Japoniako  Itsasoan 
erortzen dira.  

2006ko  UZTAILAK  1a  –  SEGURTASUN  KONTSEILUKO  1695  (2006) 
EBAZPENA 

‐  Ipar Koreak uztailak  5ean burututako misil balistikoen  jaurtiketa gaitzesten 
du. 

‐ Misil balistikoen programa etetea exijitzen zaio Ipar Koreari. 
‐  Sei  alderdien  arteko  elkarrizketeetara  berehala,  aldez  aurreko  baldintzarik 

gabe51,    itzultzea  eskatzen  zaio,  2005eko  irailak  19aren  Baterako 
Deklarazioa aplikatzeko.  

 
2006ko URRIAK 3a –  Ipar Koreak  jakinarazten du proba nuklearra burutuko 

duela etorkizun hurbilean. 
 
2006ko  URRIAK  6a  –  SEGURTASUN  KONTSEILUKO  PRESIDENTEAREN 

DEKLARAZIOA  
‐ SKko proba bat egitearen jakinarazpen iparkoreatarraren aurreko kezka larria 

agertzen du. 
‐ Proba hori ez egiteko premiatzen du Ipar Korea. 
‐ Proba egin eginez gero, SKk bere erantzunkizunaren arabera jardungo du. 
 
2006ko  URRIAK  9a  –  Ipar  Koreak  lur  azpiko  proba  nuklearra  egin  duela 

jakinarazten du. 
 
2006ko  URRIAK  14a  –  SEGURTASUN  KONTSEILUKO  1718  (2006) 

EBAZPENA  
 

 
 
 
 

 

                                                 
51 Aipatu bezala, Pyongyang‐ek Seien negoziaketa mahaira itzultzeko aurrebaldintza bezala EEBBek Ipar 
Korea finantzariki isolatzeko estrategia bertan behera uztea eskatzen du.  

2006ko uztailak 4ko gutuna, Segurtasun Kontseiluko Presidenteari Nazio 
Batuen aurreko Japoniako Ordezkari Iraunkorrak aurkeztua 
 

Nire  Gobernuaren  argibideei  jarraiki,  Koreako  Herri  Errepublika 
Demokratikoak  burututako  misil  balistikoen  edo  ibilgailu  ez‐identifikatuen 
jaurtiketaren gaia  aztertzeko helburuz  Segurtasun Kontseiluko  saioa berehala 
deitzeko eskatzeko ohorea daukat.  
 

 (Sinatua) Kenzo Oshima 
Nazio Batuen aurreko  

Japoniako Ordezkari Iraunkorra 
 
 
 
 

 

Segurtasun Kontseilua              Orokorra 
                                                                                               2006ko uztailak 5a 
                                                                                               Euskara 
                                                                                               Jatorrizko  
                                                                                               hizkuntza:  
                                                                                                       ingelesa 

JARRERA DOKUMENTUA 
 
Ordezkaritza/Estatua:  
Gaia: EZ-UGARITZE NUKLEARRA / KOREAKO HERRI ERREPUBLIKA 

DEMOKRATIKOA 
 
 

Lehen atala 
Proposatutako gaiaren analisi orokorra egiten da: 
 

A) Proposatutako eztabaidagaiaren  inguruko oinarrizko kontzeptu edo hitz nagusiak definitu eta azaltzen 
dira. 
B) Aztergaiarekin erlazionatutako nazioarteko zenbait gertakari zerrendatzen dira.  
C) Ordezkaritzak garrantzitsutzat jotzen dituen eta bere jarrera babesten duten agirien berri ematen da. 
 

 
Bigarren atala 

Estatuak bere jarrera agertu eta konponbideak iradokitzen ditu: 
 

D) Aipatutako gaiaren inguruan Estatuak duen jarrera politikoa aurkezten da. 
E) Planteatutako arazorako konponbideak proposatzen dira. 

 
Luzera: bi orri. 

JARRERA DOKUMENTUA 
 
 
Ordezkaritza/Estatua: Kenia 
Gaia: NAZIOARTEKO TERRORISMOA (1997) 
 
        Keniaren  gobernuak,  berretsi  dituen  nazioarteko  terrorismoari  buruzko 
konbentzioekiko  begirunea  adieraziz  eta  ekintza  terrorista  hauen  ugalketa  aintzat 
hartuta, nazioarteko komunitatea gaia berriz aztertzera bultzatzen du, honela oraindik 
egin ez duten herrialdeek dauden konbentzioak berretsi ahal  izan ditzaten eta beren 
sistema juridikoetan barneratzeko bitarteko legalak bila ditzaten, modu honetan arazoa 
txikiagotzera lagunduz. 
        Gobernu  keniatarrak  nazioarteko  terrorismo  ekintzat  jotzen  ditu  munduko 
edozein  tokitan haien bidez beren helburuak  lortu nahi dituzten  taldeek burututako 
atentatu,  bahiketa,  hilketa  eta  gizateriaren  aurkako  beste  delituak. Halaber,  ekintza 
hauen jatorri nagusiak honako hauek direla errekonozitzen du: 
 
             a) okupazio ejertzitoen kontrako ekintzak; 
             b) estatu baten partez beste estatu baten aurkako ikaratzeko ekintzak,  
                 gerra erregularraren markoan edo horretatik at; 
             d) nazioarteko ordenaren aurka egiten duen terrorismoa; 
             e) estremismo erlijiosoan sorrera duen terrorismoa.  
 
         Ekintza  terroristak  azken  hamarkadetan  nazioarteko mailan  egon  diren  kezka 
nagusietako bat izan dira, estatuen egonkortasun politikorako dituzten ondorio larriak 
direla eta.     
            Azken  urteetan  terrrorismoaren  arazoaren  garrantzia  areagotu  egin  da  eman 
diren gertaera asko izan direla kausa. Horien artean honako hauek nabarmendu behar 
dira: 
 
‐ Bonba‐auto batek Buenos Aireseko (Argentina) AMIAren erakina suntsitzen du 
1994ko uztailak 18an, 86 hildako eta 300 zauritu inguru eraginez. 
 

 

 
Segurtasun Kontseilua 



Maite Iturre eta Leire Moure 128

 ‐ Bonba‐auto baten leherketa Oklahomako (EEBB) eraikin federal batean 1995eko 
apirilak 19an, 168 hildako eta 100 zauritu inguru eraginez. 
 
‐  Fundamentalista islamdarrei leporatutako bi lehergailuren eztanda Jerusalen eta 
Ashkelonen (Israel) 1996ko otsailak 25ean, 26 hildako eraginez. 
 
‐ Manchesterreko (Ingalaterra) merkatal gune batean 1996ko ekainak 15ean eztanda 
egindako IRAren bonba‐autoa , 200 zauritu eraginez. 
 
‐ ETA talde terroristaren 1996ko uztailak 20ko Reuseko (Espaina) aireportuaren 
aurkako bonba erasoa. 
 
‐ Tamilei leporatutako tren batean jarritako bi lehergailuk 70 hildako eragin zituzten 
Colombon (Sri Lanka) 1996ko uztailak 24ean. 
 
‐ 1996ko abenduak 25ean Limako (Peru) Japoniako enbaxadaren hartzea MRTA talde 
terroristaren partez. 
 
         Keniak  oinarrizko  tresna  juridikotzat  jotzen  ditu  berretsi  egin  dituen  hurrengo 
hitzarmen  hauek:  Aireontzietan  izandako  arau‐hauste  eta  beste  ekintza  batzuen 
inguruko  Konbenioa,  Tokion  1963ko  irailak  14ean  sinatua;  Hegazkintza  zibileko 
segurtasunaren  aurkako  legez  kontrako  ekintzen  errepresiorako  Konbenioa, 
Montrealen  1971ko  irailak  23n  sinatua;  Bahituak  hartzearen  kontrako  nazioarteko 
Konbentzioa, Nazio Batuen Asanblada Orokorrak 1979ko abenduak 17an onartua; eta, 
Nazioarteko  hegazkigintza  zibilari  zerbitzua  ematen  dioten  aireportuetan  izandako 
legez  kontrako  bortizkeria  ekintzen  errepresiorako  Protokoloa,  Montrealen  1988ko 
otsailak 24ean sinatua.  
 

Keniak zera adierazten du:               
 

1 ‐ Edozein bortizkeria terroristaren inguruko erabateko gaitzespena. 
 
2  ‐  Bortizkeria  terroristak  elkarbizitza  baketsu  eta  zibilizatua  higatzen  duela, 
zuzenbidezko  estatuari  eta  jardute  demokratikoari  eraginez,  estatuen 
erakundeen  egonkortasuna  eta  herrialdeen  garapen  sozio‐ekonomikoa 
arriskuan  jarriz eta bake harremanak geldialdira eramanez. 
 
3  ‐ Tolerantzian oinarritutako hezkuntza nazioarteko  terrorismoaren kontrako 
prebentzio ororen oinarria dela. 

 
              Keniak zera proposatzen du: 
 
1 ‐ Gaiaren inguruko nazioarteko konbentzioak berrikustea berresteko helburuz edota, 
berrespenik  ezean,  estatuen  beharretara  egokitzen  diren  beste  tresna  juridiko  berri 
batzuk sortzea eta nazio mailan haien inplementazio juridikoa egikaritzea. 
 



 
 

2  ‐ Estradizio akordio zabalak sinatzea eta,  itun hauek ez daudenean ere, estradizioa 
bideratzeko moduak aurreikustea. 
 
3 ‐ Indarrean dauden itunetan jasota ez dauden gaien inguruko nazioarteko itunak edo 
beste tresna juridiko mota batzuk onartzea. 
 
4  ‐ Batasun Afrikarraren Erakundearen Hezkuntza Batzordearen  zein mundu  osoan 
zehar hezkuntzaz  arduratzen diren beste nazioarteko  erakundeen markoaren baitan, 
tolerantzian oinarritutako hezkuntza sustatzea. 
 
5  ‐  Estatu  kideen  arteko  lankidetza  sustatzea  terrorismoaren  prebentzio  eta  erauzte 
arloetan. 
 
6 ‐ Muga, garraio eta bidai dokumentuen inguruko neurriak sortzea ekintza terroristak 
prebenitzeko. 
 
7 ‐ Armen trafikoaren arazoa txikiagotzen duten neurriak sortzea. 
 
8 ‐ Gatazka nuklearren prebentzio neurri gisa desarmatze nuklearra bultzatzea. 
             
9 ‐ Ekintza terroristekin lotura zuzena duten delituak prebenitzea eta zigortzea. 
 
10 ‐  Terrorismoaren biktimei laguntza material eta psikologikoa eskaintzea. 

ZUZENKETAK 
 
Zuzenketa aurkezten d(it)uen ordezkaritza/k:  
 
Ebazpen Proiektua:  
 
Gaia: EZ UGARITZE NUKLEARRA / KOREAKO HERRI ERREPUBLIKA 

DEMOKRATIKOA 
 

 

Ebazpen proiektuak zuzenketen bidez aldatzen dira. Ordezkaritzak ebazpen proiektuan hitzak edo paragrafoak sartzen, ezabatzen edo 
aldatzen saiatuko dira. 

Behin‐behineko dokumentuaren klausula operatibo bati gehitzen, kentzen edo berrikusten duen idazki bat da zuzenketa. Zuzenketen 
prozesua ebazpen baten inguruko adostasuna sendotzeko edo zabaltzeko erabiltzen da, ordezkariei zenbait atal aldatzea ahalbidetzen 
baitzaie. Bi zuzenketa mota daude: 

• Aldeko zuzenketa. Ordezkaritza guztiak ados dauden ebazpen proiektuaren gaineko aldaketa da. Guztiek sinatzen 
dute zuzenketa eta Presidenteak onartzen du. Aldaketa automatikoki sartuko da ebazpenean. 

• Aurkako zuzenketa. Ordezkariak ados jartzen ez diren aldaketa da, eta beraz, Kontseiluak bozkatu behar du. 

 

 

 
Segurtasun Kontseilua 

PRESIDENTEARENTZAKO OHARRAK 
 
 
SAIOAREN HASIERA 
 
Saioa ____etan hasten da. 
 
Ez badago eragozpenik, gai-ordena onartuta gelditzen da. Dakizuenez, honek puntu bakarra du: Ez-
Ugaritze Nuklearra / Koreako Herri Errepublika Demokratikoa 
 
 
 
Presidentea: Lehenik eta behin, Koreako Herri Errepublika Demokratiko eta Koreako Errepublikako 
gutunak jaso ditudala jakinarazi nahi diot Kontseiluari. Horietan gai-ordenean agertzen den gaiari 
buruzko eztabaidan parte hartzera gonbidatuak izatea eskatzen dute. Ohiko praktikari jarraiki, 
Kontseiluaren oniritziz, ordezkari horiek eztabaidan boto eskubiderik gabe parte hartzera gonbidatzea 
proposatzen dut, Gutuneko xedapen egoki eta Kontseiluaren behin-behineko arautegiko 37. artikuluaren 
arabera. 
 
Eragozpenik ez dagoenez, honela adostuta gelditzen da. 
 
 
Presidentea: Orain Segurtasun Kontseiluak gai-ordenean agertzen den gaiaren azterketari ekingo dio. 
Haien aurrean Kontseiluko kideek Kontseiluko aldez aurreko kontsultetan zehar landutako ebazpen 
proiektua jasotzen duen dokumentua daukate. 
 
Orain badute hitza deklarazioak egin nahi dituzten kideek, parte-hartze zerrendan agertzen den ordenaren 
arabera. 
 
 
(…) 
 
 
ORDEZKARITZA GUZTIEK PARTE HARTU OSTEAN 
 
Presidentea: Ez dago hizlari gehiagorik nire zerrendan. Kontseilua aurrean duen ebazpen proiektuaren 
bozketa burutzeko prest dagoela ulertzen dut. Eragozpenik entzun ezean, ebazpen proiektuaren bozketa 
egingo dugu orain. Eragozpenik ez dagoenez, honela adostuta gelditzen da. 
 
Ohiko bozketa burutzen da. 
 
Aldeko botoak: 
Aurkako botoak: 
Abstentzioak: 

 

 
Segurtasun Kontseilua 



Maite Iturre eta Leire Moure 134

 
 
 
 
 
 
 
____ aldeko boto, ____aurkako boto eta ____ abstentzio izan dira. 
 

• Ondorioz, ebazpen proiektua aho betez/gehiengoz onartu da 1718 (2006) ebazpen bezala. 
 

• Ondorioz, ebazpen proiektua ez da onartu. 
 

 
Honela, Segurtasun Kontseiluak gai-ordenean agertzen den gaiaren etapa hau amaitu du. Segurtasun 
Kontseilua gaiaz arduratzen jarraituko du. 
 
 
 
 
Saioa ____etan amaitzen da 
 



 
 

 
 
 

EBAZPEN PROIEKTUA 
 
 
Ordezkaritza edo estatu babeslea/k:  
 
 
Gaia: EZ-UGARITZEN NUKLEARRRA / KOREAKO HERRI ERREPUBLIKA 

DEMOKRATIKOA 
 
 

Estatuek proiektu bat bakarka edo beste estatu batzuekin lankidetzan aurkez dezakete. 

Ebazpen‐proiektu batean hiru atal nagusi bereizten dira: 

4. goiburua  
5. hitzaurrea  
6. atal operatiboa 

 

1. Goiburua 

Goiburuak  organoa,  ebazpen‐proiektuaren  zenbakia  eta  jorratutako  gaia  azaltzen  ditu. Gainera,  estatu 
babesleen  izenak  jasotzen  ditu.  Beraz,  proiektu  bat  herrialde  batek  edo  bereziki  herrialde  talde  batek 
egiten duenean dagozkien ordezkariak seinalatu beharko dira, «halakok babestutako ebazpen‐proiektua» 
dioen ohartxo baten bidez. 

 

2. Hitzaurrea: sarrera‐klausulak 

Ebazpen‐proiektuaren hitzaurreak  jasotzen ditu Segurtasun Kontseiluan gaia eztabaidatzeko zergatikoa 
eta  gaiaren  inguruan  izan  diren  nazioarteko  ekintza  aipagarrienak.  Klausula  bakoitza  izenondo, 
aditzondo  edo  gerundio  batez  eta  koma  batez  amaitzen  da.  Agirian  identifikatzeko,  hitz  horiek 
azpimarratu edo letra etzanez idatzi behar dira. Oro har, sarrera‐klausuletan honako hauek ditugu: 

• Nazio Batuen Gutunaren erreferentziak 
• eztabaidagaiarekin harremana duten aurreko NBEren ebazpenen aipamenak 
• idazkari orokorrak edo NBEren organo edo agentzia garrantzitsu batek egindako adierazpenen 

aipamenak 

 

 
Segurtasun Kontseilua 
 
 
                                                                                          S/2006/805 



Maite Iturre eta Leire Moure 136

• gaia lantzen duten gobernuz kanpoko erakundeen ahaleginen aitortza 
• garrantzitsu eta esanguratsuak diren gaiaren inguruko adierazpen orokorrak 

Adibidea: 

... baieztaturik,  ... poza agerturik, 

...‐az kezkaturik,  ... guztiz ados, 

... ontzat emanik,  ... erabat jakitun, 

... eskertuz,  ... arras asaldaturik, 

... jakinaren gainean egonik,  ... erabat sinetsirik, 

... aintzat harturik,  ... ‐ak gidaturik, 

... aurreikusiz,  ... hartu ostean, 

... uste osoa izanik,  ... hausnartu eta gero, 

... galdetuta,  ... kontuan izanik, 

...‐ren jakitun,  ... atsekabez ikusiz, 

... adieraziz,  ... kezka  handiz ikusiz, 

… guztiz mindua egonik,  ... pozez ikusiz, 

... eskerrik beroenak emanez,  ... berretsiz, 

... nahi izanik,  ... eginik, 

... nabarmenduz,  ... aitortuz, 

...‐ren esperoan,  ... adieraziz, 

... interpretazio hau adieraziz,  ... bilatuz, 

...‐i jaramon egin ostean,  ... kontuan hartuz, 

... aztertu eta gero,  ...‐tzeko asmoa izanik , 

... entzun eta gero,  ... aintzat hartuz, 

... jaso ondoren,  ... gogoan hartuz, 

... ikertu ostean,  ... begi onez ikusiz, 

 

3. Atal operatiboa: klausula operatiboak 

Klausula operatiboek ebazpenean adierazitako ekintza edo gomendioak  identifikatzen dituzte. Klausula 
operatiboen amaierako adizkia modu  indikatiboan eta orainaldian  jokatuko da; esaldi operatibo deritze 
horiei, eta puntu eta komaz amaitzen dira. Paragrafo horiek zenbait ekintza gomendatu, ezarri, definitu 
behar dituzte, horiek egitera bultzatu edo egiteko eskatu, edo egoera baten aldeko edo kontrako  iritziak 
jaso. 



 
 

Klausula  operatiboek  egitura  logiko  bati  jarraiki  egon  behar  dute  antolatuta.  Ebazpen  batean  dauden 
ekintzak  era  sistematikoan  ordenatzeko  komenigarria  da  klausulak  zenbakitzea  (zenbakia  eta  horren 
ostean  puntu  bat  erabiliz)  paragrafoaren  hasieran.  Hori  bereziki  komenigarria  da  ondoz  ondoko 
paragrafoak era berean hasten badira. 

 

Adibidea: 

... onartzen du.  ... iritzia adierazten du. 

... baieztatzen du.  ... itxaropena adierazten du. 

...‐tzera bultzatzen du.  ... aldarrikatzen du. 

... ontzat ematen du.  ... gogorarazten du. 

... baimena ematen du.  ... gomendatzen du. 

... deitzen du.  ... galdetzen du. 

... gonbidatzen du.  ... erabakitzen du. 

... gaitzesten du.  ... ohartarazten du. 

... berresten du.  ... aitortzen du. 

... uste du.  ... erabakitzen du. 

... konfiantza du.  ... agurtzen du. 

... aitortzen du.  ... irmoki baieztatzen du.  

... izendatzen du.  ... gogoan hartzen du. 

... azpimarratzen du.  ... helarazten du. 

... nabarmentzen du.  ... premiaz bultzatzen du. 

... bultzatzen du.  ... premiazko deia egiten du. 

1718 (2006) Ebazpena 

Segurtasun Kontseiluak 2006ko urriaren 14ean 

 burututako 5551. saioan onartua 

 
 
Segurtasun Kontseilua, 
 
 
 

 

Segurtasun Kontseilua               Orokorra 
                                                                                                 2006ko urriaren 
14a 

SEGURTASUN KONTSEILUAREN AURREAN 
‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐ ORDEZKARITZAREN ARDURADUNA DEN  
‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐‐ Andereak/Jaunak ESKAINITAKO HITZALDIA 
 
 
GAIA: EZ‐UGARITZE NUKLEARRA / KOREAKO HERRI ERREPUBLIKA DEMOKRATIKOA 
 
 
Presidente Andere/Jauna, aretoan zaudeten jaun‐andreok... 

SEGURTASUN KONTSEILUAREN AURREAN 
Keniako ORDEZKARITZAREN ARDURADUNA DEN  
Nguyi Andereak/Jaunak ESKAINITAKO HITZALDIA 
 
 
GAIA: NAZIOARTEKO TERRORISMOA (1997)  
 
Presidente Andere/Jauna,  
 
Keniako  Errepublikako  ordezkaritzaren  ordezkari  gisa,  zuregana  jotzen  dut 
nazioarteko  mailan  terrorismoaren  hedatzearen  inguruan  dugun  kezka  larria 
agertzeko. 
Ekintza  terroristen  prebentzioa  eta  murrizketa  funtsezkoak  dira  mundu  ordena 
mantentzeko. 
Terrorismoak  intolerantzian  eta  bortizkeriaren  erabilpen  indiskriminatuaren  bidez 
helburu bilaketan du oinarri, gizakiaren oinarrizko eskubideak urratuz eta gizateriaren 
ongizatearen aurka eginez.  
Hau  dela  eta,  ez‐atseginez  ikusten  dugu  azken  aldian  nazioarteko  komunitatea 
pairatzen ari den bortizkeria terrorista olatua. Izan ere, honek elkarbizitza baketsu eta 
zibilizatua higatzen du,  zuzenbidezko  estatuari  eta  jardute demokratikoari  eraginez, 
estatuen  erakundeen  egonkortasuna  eta  herrialdeen  garapen  sozio‐ekonomikoa 
arriskuan  jarriz eta bake harremanak geldialdira eramanez. 
Marko honetan, Keniak bizitzen galera eragiten duten ekintza terroristak juris gentium 
delitutzat,  hau  da,  gizateriaren  aurkako  delitutzat  jotzea  zein  erantzuleak  justizia 
aurrera ekarri ahal izateko estradizio akordioak sinatzea babesten du. Halaber, nazioen 
komunitatea  dagoeneko  existitzen  diren  nazioarteko  terrorismoari  buruzko 
konbenioak  berrestera  eta  barne  antolamendu  juridikoetan  era  operatiboan  barne 
sartzera bultzatzen dugu. Gainera, ekintza terroristak delitu politikotzat jotzen ekiditea 
proposatzen dugu. 
Ikuspegi  honetan  oinarrituta,  Keniako  Errepublika  terrorismoa  nazioarteko  mailan 
erauztearen  alde  lan  egiteko  estatuek  duten  konpromezua  inperatibotzat  jotzen  du. 
Bereziki, zentzu horretan hartzen den neurri oro sustengatzen du. 
Nazioarteko  bake  eta  segurtasunaren mantentzea  guztion  erantzunkizun  kolektiboa 
da, eta hurrengo belaunaldien  etorkizuna horren menpe egongo da.  

